
№ 1 Дәріс
Радионың қалыптасуы, даму кезеңдері

Дәріс мәтіні:

Қазіргі таңдағы ақпарат беру әдісі бұрынғы әдістен тым алшақ, мүлдемжаңа сипатқа ие болып отыр. Бұл қазіргі заманғы ақпараттың уақыт кеңістігін еркін әрі батыл, әрі көз ілеспес шапшандықпен билеп алуына байланысты. Сол тұрғыдан алғанда, барлық ақпарат құралдары арасында радионың бірінші кезекке шығатыны ақиқат. Радионың байланыс құралы ретінде танылғанына бір ғасырдан астам уақыт өтті. Осы мерзім ішінде журналистиканың жаңа түрі радиожурналистика дүниеге келіп, қалыптасып, дамыды. Өмір сүріп отырған, ғылыми-техникалық прогрестің шарықтау шегіне жеткен осы бір электронды құралдар әлемінде, радио өзінің мүмкіншілігін аша түсіп, қанатын кеңге жайып отырғандығы шындық. “Жылдар бойы қатып-семіп қалған енжар ережелерді бүгінгі күннің тыныс-тіршілігіндегі батыл шешімдер алмастырды. Заман ағымындағы талабы күшті, талғамы жоғары аудиторияның көңілінен шығып, көһкейіндегісін табу үшін Қазақ радиосының ұжымы батыл ұмтылыстарға барды. Қазақ радиосының Ақпарат Бас редакциясы 1989 жылдың 9 қаңтарынан бастап “Тәулік тынысы” – “Панорама дня” ақпаратты-сазды бағдарламсын тікелей эфирге шығарды. Ел елең етті. Бұл – журналистикадағы бетбұрыс болды. Сол кездердегі Қазақ радиосының осы бастамасы күллі Қазақстан журналистикасын таңқалдырды десе де болғандай” [3, 3], - дейді тікелей эфир табиғатын зерттеуші Ж.Әбдіжәділқызы. Ал осы күнге жеткенге дейін Қазақ радиосын басынан не кешті, қандай сатылардан өтті, қандай жетістіктерге жете білді сияқты сұрақтарға жауап беру үшін оның шығу тарихына көз жүгірткенді жөн санадық.
Электромагниттік толқындарды сымсыз байланыс жасау үшін пайдалану жөніндегі жаңалық 1895 жылдың жаңа күнтізбесі бойынша 7 мамыр күні, Петербург университетіндегі физика аудиториясында Александр Степанович Поповтың баяндамасы арқылы енгені мәлім. Ол сол кезде Кронштадтағы офицерлер мектебінің оқытушысы болатын. Сол мәжіліске қатысқан Лебединский деген професордың айтуы бойынша «сымсыз телеграф орнату деген сөз аяқсыз жүруге, көзсіз көруге және тілсіз сөйлеуге кеңес бергенмен бірдей еді».

Ғалымдар мен мамандар Попов жаңалығына енжар қарады, жете түсінбеді. Ол жаңалық құпия ұсталды, ғалымның ғылыми жұмысымен айналысуына ешқандай жағдай жасалынбады. Оған ашылған жаңалық туралы материялдарын жариялауына да тыйым салынды. Сол тұста Англияда біреудің радионы ойлап тапқаны жөнінде хабар жедел тарайды. Ол италияндық Маркони деген өнертапқыш Попов жаңалығының негізін пайдаланып, өз атын әлемге жайып та үлгереді. Бұл жаңалықпен таныс болған ғалымдар бұған дейін бұл жаңалықты ашқан орыс ғалымы екендігін айтып, қарсылық білдіргенінен кейін барып қана Папов еңбектеріне жол ашылып, жариялауға рұқсат берілді.

1899 жылдың қараша айында Фин шығанағындағы аралда орыс крейсері апатқа ұшырайды. Байланысудың мүмкіндігі болмайды, телеграф немесе телефон орната қою қысылшаң шақта тіпті де мүмкін емес еді. Аса сенім болмаса да радиоға жүгінуге тура келді де, бұл іс Попов пен оның көмекшісіне тапсырылды. Аса қиыншылықпен радиожелі де дайын болды. Сөйтіп, тұңғыш радиограмма қабылданып, мұз үстінде қалған елу шақты балықшы апаттан құтқарылды.

Попов Александр Степанович тек физик, электротехник, ғалым ғана емес, елін, өз халқын сүйген патриот та еді. «Замандастарым болмаса да болашақ ұрпақ бағалар, түсінер, жаңа байланыс құралының Ресейда дүниеге келгені мен үшін бақыт, мен өзімді шексіз бақыттымын деп есептеймін», – деп жазған еді ол естелігінде.

Осы жаңалықтан кейін әр ұлттық елдерде хабар тарататын радиостанциялар салына бастады.

Ал қазақ жеріндегі алғашқы радиостанция кезінде ақ патшаның құрметіне аталған Александр портында, кейіннен Шевченко (қазіргі Ақтау қаласы, Маңғыстау облысында) түбегінде пайда болған еді. Бұл дерекке Орталық Мемлекеттік архивінен “О перестройке радиотелеграф в г. Форт-Александровский” деген сарғайған парақтар дәлел болады. Олар радиостанцияның дұрыс жұмыс істеу үшін қосымша құрылыс ісін жүргізу қажеттілігін дәлелдеп, Түркістан почта-телеграф бастығының атына жазылған өтініш-шағымдар екен. Алғашқы акты-шағым 1913 жылдың 5 қыркүйегінде радиотелеграф станциясына қажетті бөлшектердің жетіспеуіне орай жасалған. Ал 1914 жылдың 29 қаңтарында шағым үйдің тарлығы жөнінде болды. Осылайша, әр кезде барлығы 11 акт жасалынып, жолданған. Оның ең соңғысына радиостанция меңгерушісі Шпанов 1917 жылдың 2 тамызында қол қояды.

Бұл радио алдымен ақтар қолында болып, 1919 жылы қызылдар қолына өткен болатын. Сол тұстағы тарихи көсем В.И.Ленин – радионың болашағын көре білген адам. Радионың болашағына сеніп, келешегіне арнап 200-дей мақала жазған екен. Олар негізінен 1917 жылы 1920 жылдар аралығында жазылған. Оның мақтанышпен айтқан мына бір сөзіне бүгінгі күн дәлел: “Маған радиолабароториядағы ғалымдарымыздың тамаша нәтижелерге ие болғаны туралы хабарлады. Шәркей киген Ресей дүкені таң қалдыруда. Бұдан зорларын да көреміз әлі-ақ” [4, 13], – деп жазғаны соның ақиқат шындығы.

Шығыс халықтары арасындағы насихат жұмыстарына радионы пайдаланудың көп көмегі бар екенін білген ол: “баяндамаларды қазақшаға аударып, грамафондарға түсіріп, пластинкаларға жазып, ауыл-ауылға таратып, халыққа тыңдатыңыздар”, – деген пікір айтқан болатын қазақ жерінен барған өкілдерге. Ол өкілдердің бірі – Қазақ радиосының тарихын қалыптастыруға ат салысқан, өзінің қомақты үлесін қосқан ардагер азаматымыз Ахмет Байтұрсынов екендігін ғалымдарымыз дәлелдеді.

Қазақстан жеріндегі әскери ведомстволарға қарап келген қуаты аз, шағын радиостанциялар бірінен соң бір республиканың почта және телеграф басқармасының қарамағына берілді. 20-жылдардың басында-ақ Ресей телеграф агенттігінің, оның қырғыз бөлімшесінің хабарлары беріле бастаған. Сибирь басқармасының қарамағында болып келген Семей, Өскемен, Петропавл (Қызылжар), Ақмола және Көкшетау радиостанциялары 1921 жылы Қырғыз (қазақ) почта және телеграф басқармасының қарамағына берілген. 1922 жылы республикалық почта және телеграф басқармасының қарамағында хабар беріп, қабылдайтын бас радиостанция (Орынбор, Семей, Атырау (бұрынғы Гурьев), Форт Александровск, Орал), хабар қабылдайтын 8 радиостанция (Қостанай, Ырғыз, Ойыл, Орда, Ақмола, Қызылжар, Өскемен, Повладар) жұмыс істеді.

Қазақстанның үштен бір халқы қоныстанған Сырдария мен Жетісу (қазіргі Шымкент, Қызылорда, Жамбыл және Алматы мен Талдықорған) облыстары үшін негізгі ақпарат көзі – Түркістан орталығы – Ташкент қаласындағы радиостанция еді. Одан тараған хабар ошардың қазақ жерінде мәдени-ағарту жұмыстарының өрбуіне, төңкеріслық іс-қимылдардың өрістеуіне тигізген ықпалы болды.

Алайда қазақ жеріне хабар берген радионың Қазан төңкерісіне дейінгі және одан кейінгі іс-тәжірбиесін қарастырғанда, аталмыш станцияның жұмысы ескерілмей келді. Оның өзіндік себептері бар деп ойлаймыз. Өйткені екінің бірі бұл радиостанцияның тарихымен таныс болмауы мүмкін. Ал таныс болғандар оны тек өзбек халқына ғана тән деген ұғымнан әрі аса алмаса керек.

Тарихи деректер бойынша 1917 жылы қазан айының 28 жұлдызында Ташкент қаласында жұмысшы мен солдаттардың қарулы көтерілісі басталды. Қарулы көтерілісті Сырдария облысының еңбекшілері де қостайды. Әсіресе Қызылорда қаласының жұмысшылары өздерінде Кеңес өкіметін орнатқан соң ташкенттіктерге көмекке келді. Бұдан шығатын қорытынды, Сырдария мен Жетісу облыстарының тұрғындары Ташкент қаласын басқа республиканың орталығы деп қабылдамаған. Ендеше Ташкенттегі радиостанция жұмысына да тек өзбек халқына ғана теліп қою біржақтылық болар еді. Онда осы округке қарайтын ұлт тілдері тең қолданылған.

Бұл, біріншіден, бір округке қарағандықтан болса, екіншіден, Түркістандағы ұлттардың мүдде, дін бірлігінен, әдет-ғұрып ұқсастығынан деп түсінеміз. Қарақұм қойнауындағы жергілікті тұрғындар атынан келген өкіл Ташкент радиостанциясына қазақ тілде хабар беру жөніндегі көпшіліктің сұранысын жеткізеді. Барлық қыстақтар мен ауылдарда дауыс үдеткіш пен радиоқабылдағыштар бар екенін айтады. Радиостанция көп кешікпей қазақ тіліндегі хабарларды бағдарламаға енгізді.

Кеңес өкіметінің алғашқы жылдарындағы радиомамандардың қоғамдық қозғалысы туралы жазған мақаласына И.М.Волков төңкеріс алдында Ташкентте қуатты радиостанциялармен бірге ол “төңкеріс, қарулы көтеріліс үшін, орталықтағы және жергілікті жерлердегі Кеңес өкіметінің органдары үшін жайлы болды. Олар қарулы көтерілістің алдында социолистік төңкерісін ашық жақтады” [4, 17], – деп жазды.

Сонымен, Қазан төңкерісіне дейін Александр Фортындағы сияқты Түркістанда да радиостанция жұмыс істегені анық. Олардың елге сіңірген еңбегі мен іс-тәжірбиесі төңкеріске дейінгі жалпы радиотелеграф жұмысына берілетін бағамен бағдарлас болып келеді.

Біріншіден, радиостанциялардың жалпы халыққа арналған кең аудиториясы болған жоқ. Ұйымдастырушылар алдарында ондай мақсатты байланыс үшін қолданылып, желілі телеграфты қайталады.

Екіншіден, радиостанциялар мемлекетке қарағанымен, шын мәніндегі түрлі ведомстволарға қызмет етті. Олар: әскери және әскери-теңіз, сол сияқты почта-телеграф ведомстволары еді.

Үшіншіден, аталған радиолар әскери бөлімшелер арасын байланыстырушы қызыметін атқарды. Олардың әскери байланыстағы рөлімен салыстырғанда шаруашылық, әкімшілік және саяси өмірге араласуы шамалы болды.

1917 жылы 1 қарашада Түркістан Кеңес үкіметі орнайды. Онымен бір мезгілде, Оңтүстік Қазақстанның Әулиеата, Жуалы, Перовский, Қазалы т.б. қалаларында үкімет билігі жұмысшы-солдат депутаттарының қолына көше бастады. 1918 жылғы 30 сәуірде РКФСР құрамындағы Түркістан Автономиялы Кеңестік Республикасы құрылды. Республика құрамындағы Ферғана, Закаспий, Амудария, Самарқанд облыстарымен қатар Қазақстанның оңтүстігінднгі Сырдария мен Жетісу деп аталған облыстарда 1,5 милион халық, оның ішінде 1 миллион 198 мың қазақ тұрды немесе олар осындағы халықтың 79,9 процентін құрады. 1918 жылғы мамырда Түркістан Республикасы Халық Комисарлар Кеңесінің бұйрығымен ақпарат бюросы құрылып, оның міндеті мен мақсаты тұжырымдалды. “Ақпарат бюросына Ресей мен Түркістандағы жағдайды беруден басқа, республикалық Халық Комисарлар Кеңесінің құжаттар мен деректерін түсіндіріп, тарату міндеттері жүктелді. Ақпарат бюросының қызыметкерлері үкіметке қысқаша баяндамалар жасауға тиісті еді. Сонымен бірге жергілікті жерден хабар беру үшін әр Кеңестен бір немесе бірнеше өкіл бөлінді. Жиналған мәліметтер республикаға аптасына екі рет почтамен, ал өте маңызды мәліметтер радио-телеграфпен дереу жіберілді” [5, 28].

Түркістан агенттігі алғашында ақпарат хабарларды түр түрге бөлген жоқ. Олар негізіне орталықтан түскен және жергілікті түрде екіге бөлінеді. Орталықтан алынған ақпарат елімізде болып жатқан саяси жаңалықтар, Кеңес өкіметінің директивалары жөнінде түсінік берді.

Орталық агенттік өзінің көмегін жергілікті газеттер мен радиотелеграфқа үш түрлі жолмен: біріншіден, басылымдары (“РОСТА үгітшісі”,”Қызыл журналист”, “Нұсқаушы парақ”) арқылы: екіншіден, тікелей бұйрық-жарлық түріндегі нұсқаулар күшімен, үшіншіден, жергілікті телеграф агенттіктері және баспасөз қызыметкерлерімен үнемі семинар-кеңестер өткізу арқылы жүргізді.

“Егер де «РОСТА үгітшісі» сол кездегі күн тақырыбына арналған дайын мақалаларды жариялап, оны жергілікті басылым еш өзгеріссіз қайта басып, радиотелеграф арқылы тағы хабарлап отыратын болса, «Қызыл журналист» әр материалды дайындауда, тақырып таңдауда, жанрлық шешімін табуда, тікелей жол сілтейтін еді. 1920 жылғы 1 тамыздағы бірінші санында журнал редакциясы бұл басылымның шығуы тәжірибесіз жолдастарға көмек көрсету талабынан туындады деп хабарлады” [5, 28].

РОСТА аппаратын ұйымдастыратын мамандар үш звеноға: 

а) РОСТА-ның нұсқау беру және радиотелеграф бөлімінен тікелей жөн-жоба алып тұратын өлкелік және губерниялық бөлімдерінің тілшілері;

ә) Өлкелік және губерниялық бөлімнен нұсқау алып тұратын уездік бөлімдер тілшілері;

б) Уездік тілшілер нұсқау беріп отыратын болыстық репортерлер болып бөлінеді.

РОСТА өз тілшілерін сол кездегі оқырман қауымды толғандырып жүрген проблемаларды, еліміздің тыныс тіршілігін көрсете білуге бағыттады.

1920 жылы Түрік РОСТА-ның жетекшісі Г.М.Цвилинг жолдастың бастамасымен өлкеде радиоторабының 14 үгіт ақпарат желісі ұйымдастырылды. Түркістандағы кейбір елді мекендердің теміржолдан өте шалғайда жатқанын және жалпы жол қатынасының нашарлығын ескерсек, бұл желінің рөлі өзінен-өзі түсінікті болуы керек.

Бұған дейін өлкедегі тіршілік жүйе жоқтың қасы еді. Келіп түскен телеграммалар саны да болар болмастын. Тілшілердің жергілікті аппараттармен де, осында шығатын «Түркістан шындығы» газетімен де байланысы болған жоқ. Газет пен журналға жазылу жұмысы да нашар жүргізілді. РОСТА-ның радиожаршысы ақпаратты үш нүктеге таратқан мен, бұл үшін тек біреуі ғана ақы төлейтін.

Орталық радиожаршының үш нүктеге хабар беруі үлкен шығынға ұрындырды.

Түркістанда журналист кадрлармен қамтамасыз етудегі жүргізген жұмысты сараптап, үш аспектіге бөлуге болады:

- біріншіден, үкімет оргындары өлке халқының дәстүрімен тілін білетін, журналистік тәжірбиесі мол өз өкілдерін жіберді;

- екіншіден, алдыңғы қатарлы ұлттық интеллигенция өкілдерін баспасөз органдарын құруға қатыстырды;

- үшіншіден, журналист кадрларының мамандығын көтеру мақсатымен кәсіби оқуға көңіл бөлді.

ТүрікРОСТА-ның радиоқабылдағыштары бар барлық атқару комитеті үйіне арнайы тақтаға соңғы күн жаңалықтарынан жалпылама мағұлмат беретін ақпарат ілінуін міндеттеген қауланың қабылдануы баспасөз ісі нашар дамыған шалғайдағы Түркістанда «Плакатты жаршының» тууына жеткізді. Сонымен қатар қысқартылған жаршыны өзбек және қазақ тілдерінде беру туралы шешім болды.

РОСТА-ның «Нұсқаушы парағы» да: “Москва мен Түркістан арасында радио мен телеграф ақпарат хабарларын қазіргідей алмасу осы уақытқа дейін болған емес” [5, 31], – деп атап өтеді. Осылайша, 1921 жылдың күзіне қарай радионы дұрыс жолға қоюмен қатар, ол арқылы берілетін ақпарат хабарларының жақсаруына да қол жетті. Осы кезден бастап ақпарат талаптарына қойылар талаптар да күшіне енді.

Түрік РОСТА репортерлері жұмысындағы басты міндет – тыңдаушыға ақиқат фактіні жеткізу, шыншыл хабар беру болатын. Жұртты жаңылдыратын материялдан гөрі тексеруден өткен дүниені тарату негізгі принципке айналды. Өйткені Телеграф Агенттігі өзінің ақпарат алу қызыметіне жиі ағаттық жіберіп алуына байланысты, РОСТА беделіне нұсқан келтірмеу үшін мұндай принципті ұстау орынды да еді.

Ақпарат материалдарға қойылатын талаптар қандай болуы керектігі жөнінде Телеграф Агенттіктеріне таратылған нұсқауда келесі тармақтар былайша көрсетіліпті: Ақпарат бөлімдері дайындаған материялдар әдеби жағынан қысқа әрі анық құрылған және редакциялауды қажет етпейтіндей қорытылған болуы керек. Материалдар кездейсоқ емес, уақытқа лайықты болуы тиіс. Ол қатаң түрде жүйеленген жағдайда ғана құнды болмақ.

Қандай жағдай болса да РОСТА-ның  ақпарат материялдары кешікпеуі қажет. Яғни сол кезде оперативтілікті жоғарғы орынға қойған.

“...Сол сияқты корроспенденцияларға қойылатын жалпы принцип бекітілді. Ең алдымен, сол кездегі басты тақырыпты анықтаудағы және жариялаудағы келісім керек еді. Сол себепті барлық бөлімдерге мынадай тапсырма берілді:

1) Кеңес құрылысы мен саяси жағдайды (қызғылықты саяси үдерістер);

2) Экономикалық жағдайларды (азық-түлік, өнеркәсіп,үй шаруашылығы, ауылшаруашылық ұжымының өмірі);

3) Мәдени өмірді (жаңа оқу орындары, мәдени-ағарту орталықтары, сауатсыздықты жою);

4) Денсаулық сақтауды (эпидемия, жаңа емдеу орындары);

5) Қызыл Армия өмірінен көпшіліктің назарын аударарлық оқиғалар жөнінде ақпараты бар, жалпы хроника беруді міндеттеді” [6, 42].

Осылайша нұсқау беру бөлімі РОСТА хабарларының тақырыбын белгіледі.

Осындай талаптар негізінде РОСТА-ның Түркістан бөлімшесі күніне «Түрік РОСТА радиожаршысы» мен «ТүрікРОСТА телеграф бюллетенін» шығарылатын болды. Түрік РОСТА радиожаршысы «жергілікті уақыт» бойынша сағат 8-де берілді. Ол үш бөлімнен тұрды: «Түркістанда», «Федерацияда» және «Шетелде». Бірінші бөлім жергілікті Телеграф Агенттігіне қызымет көрсететін меншікті аппараттың болмауынан өз тілшілерінен түсетін хабарламалардан жасалатын. Оны алушылар: Полторацкідегі «Түркімен известиясы» газеті, Алматыдағы «Жетісу шындығы» және Самарқандтағы «Плоритарий» болды.

Бөлім дайындайтын екінші берілім – “ТүрікРОСТА-ның телеграф бюллетені” тек қана өз тілшілерінен алатын материалдардан тұрды, онда өлкедегі аса маңызды оқиғалар кешкі сағат 6-да эфирге шығатын-ды. Өлкелік хабарламаны қамтамасыз ету үшін Самарқанда, Полторацкіде, Алматыда және Қоқанда тұрақты жұмыс істейтін төрт тілшілер пункті бар болатын. Барлық тілшілерді әр облыстан өздері ұсынды.

Мәскеуден алынатын хабарлама почта-телеграф кеңесінің ерекше келісімімен жолда 8-12 сағат жүріп бөлмеге шамамен 8-ден 10-ға дейін келіп түседі. Бұл мерзім материялды газеттерге дер кезінде беру үшін өте қолайлы еді... 1921 жылдың сәуір айының ішінде орталықтан барлығы 65 мың сөз алынып (радиохабарды уақытпен немесе сценарий текстісімен өлшенетіндіктен, сөзді уақытқа айналдырар болсақ бес сағаттан асыңқырайды, көлемі 150 беттей немесе 6,5 баспа табақтай болады), жергілікті газеттерде бұл хабардың 90-95 % басады. Осы кезде Мәскеуге 2112 сөзден тұратын 90-ға жуық хабар жіберілді. Алматылық тілші Телегин жолдаған хабарлардың 99 % пайдаланыпты. Осыған дәлел ретінде Алматыда 1923 жылы 5 мамырда Телегиннің тікелей эфирде сөйлеген сөзі. “Жетісу шындығы” әуе флотына жазуды бастады. Редакцияға күн сайын қаржы келіп түседі. Науқан қызу қарқынмен жүруде». Телеграфтық стильде даярлаған бұл материал шағын хроникалық хабарға жатады. Ол тек қана фактіні жеткізіп, мейлінше қысқа, журналист талдауынсыз берілетіні белгілі. Бірінші сөйлемдегі бұлыңғырлық көзге бірден шалынады. Осындағы “Әуе флоты” деген тіркестің мәні ашылмай, түсініксіздеу берілген. Әр сөйлемде граматикалық қате де ұшырасты.

Жетісу облысының орталығы Алматыны Түркістанмен байланыстырып тұрған сол кездегі радиостанция жұмысы осыған дейін біздің зерттеушілеріміз үшін беймәлім еді. Мысалы: “Алматыдан радиохабарын беру ісі 1928 жылдың ақпан айында басталған болатын” [6, 42], – дейді. Ал шын мәнінде мұнда радиостанция одан да бұрынырақ, яғни 1920 жылы жұмыс істей бастаған екен. Бұған мынандай бұлтартпас дәлел бар: Қазақ КСР-нің Орталық мемлекеттік архивінің байланыс одағы ұйымдарының жұмысы жайлы мәліметтер жинақталған 179-қорында (22-іс, 831-л.) Алматы радиостанциясының меңгерушісі Занкевич жолдастың “1920 жылдан бергі кезең ішіндегі радиостанция жұмысы жайындағы баяндамасы» деп аталатын көлемді жазба бар. Ол сөзін былай деп бастайды: “... Алматыда радиостанция қалай ұйымдастырылғанын қысқаша баяндап өтуді бірінші міндеті деп санаймын. 1920 жылы Жетісу майданы таратылған кезде ақтардан алынған радиостанциялар Ташкентке жіберілді. Мұндай станциялардың біреуі Гусериннің басшылығымен Алматыдағы жергілікті қоғамдық-әкімшілік органдардың талап етуі бойынша осында қалдырылып, жұмыс істей бастады. 1921 жылы станция әскери өкімет орындарының қарауынан почта-телеграф ведомствасының қарауына көшіп, одан әрі жұмысын жалғастыра берді” [6, 42].

1918 жылы жергілікті жерден шығатын газеттер мен тікелей эфирге шығатын радиолар арасында байланыс дәлірек айтқанда ақпарат алмасу жүйесі пайда болды. Яғни күнделікті радиодан берілетін хабарларды газеттерге жариялай бастады. Ендеше В.Ружниковтың еңбегіндегі: «Кеңес үкіметінің хабарларын халық бұқарасының арасына тарату мақсатымен губерниялар мен уездік қалаларда қабылдаушы радиостанциялар желісін құру туралы ой 1917 жылғы қараша айында-ақ әскери радиомамандарының съезінде айтылған еді»[7, 142], – деген тұжырымының іске асқандығын көреміз. Бұған жоғарыда келтірілген дәлелдер куә.

1925 жылы республикалық байланыс округінің қарамағына Алматы, Әулиеата, Төрткөл станциялары берілген соң хабар беріп, қабылдайтын радиосианциялар саны 14-ке жетеді. Ең алдымен радиогазет беріліп тұрды. 1930 жылдардың басында елде 300-ге тарта радиогазет болды. Радиотыңдаушылардың күнен күнге артып отырған талабын қанағаттандыра алмағандықтан хабар берудің бұл түрі тоқтатылды да, оның орнына «Соңғы хабарлар» мен әр түрлі тақырыптардағы дербес радиохабарлар беріле бастады. 1924 жылы «Жеке меншіктегі радиоқабылдағыш радиостанциялар туралы» қаулы қабылдаған еді. Қаулы нәтижесінде радио ісі алға баса бастады. «Радиолюбитель» журналының тұңғыш саны жарыққа шықты.

1938 жылы республика бойынша 81 радиоторап, 12 мыңнан аса радионүкте жұмыс істеді. Репродукторлар жетіспеді, халық оны қағаздан жасады. Сол себепті оны ұйымдасып тыңдау әдетке айналған. Оқу үйлерінде, ашық аспан астында, алаңдарға жиналып Алматыдан, не Мәскеуден берілетін хабарлар тыңдалатын болды. Көшелерде, алаңдарға репордукторлар қойылған жерлерге жұрт жиналып, үкімет хабарларын, хабарламаларын тыңдап, топ-топ болып, ішкі сыртқы хабарларға құлақ түру дәстүрге айналды.

Ең алғаш “Еңбекші қазақ” және “Кеңесская степь” деп аталған радиогазеттерін бүгінгі күні хабарларымен салыстыру әрине, мүмкін емес. Ол кездері газет хабарлары немесе бірлі жарым ұйымдастырылған хабарлар болса өңделмей іркес-тіркес күйінде берілетін. Хабарлар арасында Әміре Қашаубаев, Иса Байзақов, Жүсіпбек Елебеков, Манарбек Ержановтардың орындауында қазақ әндері берілетін. Не дегенмен сол тұстағы радиогазеттер қандай дәрежеде, қандай әуе толқынынан шықса да радионасихаттың негізгі түрі, радиожурналистиканың жаңа саласы радиопублицистиканың тұңғыш қарлығаштары еді.

Республикадағы радиохабарларын дамыту, радиоландыру ісіне басшылық жасау үшін қазақтың байланыс басқармасы жанынан радиоорталық ұйымдастырылды. Оған барлық радиотораптары мен радиостанциялар бағындырылды. Радиоорталықтың бағдарламасына басшылық жасау үшін Республика Халық Комисарлар Кеңесінің қаулысымен партия, комсомол, кәсіподақ ұйымдарының, байланыс басқармасының өкілдерінен тұратын радиокеңес құрылды. Ол радионың ұйымдық-насихаттық, әдеби-көркем жұмыстарын қадағалап отыруға міндетті болды. 1931 жылы радиохабары жөніндегі Бүкілодақтық радиокомитеті құрылды. Іле-шала бұл мекеме Алматыда да ашылды. Комитеттің негізгі міндеті – радиотыңдаушылардың құрамын, талап, тілектерін, яғни радиоаудиторияны зерттеуге тиісті болды.

Ұлы Отан соғысы кезіндегі радионың атқарған рөлін айтып жеткізу қиын дейді сол кездің өкілдері. Сол кездегі атақты диктор Левитанның қуатты даусы кейінгі уақытқа дейін тыңдаушылар жүрегін дір еткізетін. Гитлердің де Мәскеуді басып алсам, ең алдымен Левитанның көмейіне қорғасын құямын деген сөзінде де үлкен мән, саясат жатыр еді. Әнағаң аталған Әнуарбек Байжанбаев туралы жазылған естеліктавтор ол жайлы былай дейді: “Әлемге аты әйгілі Юрий Борисович Левитаннан кейін 1945 жылы Жеңіс бұйрығын эфирге қазақ тілінде тұңғыш рет мен оқыдым, - деді Әнағаң асқақ үнмен тіл қатып” [8, 142].

Бір кезде тәулігіне 30-40 минут қана хабар бере алатын қазақ радиосының бүгінгі мүмкіндіктері орасан. Бүгінгі республика орталықтарындағы радиотораптарының өзі орасан зор ұжымдар ретінде қызыметтер атқаруда. Тіпті күніне 1-2 сағат қана эфирге шығатын аудандық радиотораптарының атқарып отырған қызыметі де үлкен. Бүгінде осылай зор мүмкіншіліктерге қолы жетіп отырған қазақ радиосының тарихымен бірге жасасқан адамдарды атамай кетуге болмайды. Қазақ радиокомитетінің алғашқы төрағасы, жазушы Айтбай Хангелдин алғашқы қазақ радиогазетінің редакторы ғалым-ұстаз, Бейсенбай Кенжебаев алғашқы төрағаларының бірі – журналист, орталық басылымдардың редакторы болған Құрманбек Сағындықов сияқты азаматтар қазақ радиосының дамуына зор үлес қосқандар.

1968 жылдың 30 тамызында СОКП Орталық Комитетінің «Кеңес баспасөзінің жұмысы село тілшілерінің бұқаралық қозғалысына басшылықты жақсарту туралы» қаулысы қабылданды. Бұл қаулының бұқара халық арасында маңызды болғаны соншалықты, статистика бойынша бұқаралық информация құралдарына 5 мыңнан астам жұмысшы-село тілшілерінің ат салысатыны белгілі болды.

Ал, 1960 жылдың 28 маусымында қабылданған «Кеңес баспасөзі мен радиодағы қоғамдық негіздері де одан әрі дамыту туралы» қаулысының негізінде жұмысшы-село тілшілері мен авторлар кеңестерін ұйымдастыру, редакциялық коллегиялар (алқалар) құрамына халық өкілдерін кіргізу тәжірбиесі мақұлданды. Сол қаулыларға бұл күндері СОКП жойылды, оның қаулысы да жойылу қажет деп қарауға болмайды. Бұл құжаттардың ол кездердегі атқарған қызыметінің маңызы орасан зор болғандығы шындық. Ондай қажетті нұсқауларды басшылыққа ала отырып жұмыс атқарған соң белгілі бір нәтиже болады. Бертін келе радионың даму үрдісі кеңге жая бастады. Сөзіміздің дәлелі ретінде Радиокомитеттің қазақ қорының ұйымы  туралы сөз ететін болсақ, Республикадағы тұңғыш профессионал ұлттық көркемөнер коллективтерінің бірі 1933-1947 жылдары Б.А.Орловтың бастамасымен құрылды. Хор коллективінің құрамында (18-20 адам) өнерпаз халық таланттары: хор әншілері З.Жұбатова, Қ.Байжанов, Мұставина, Битенова, солистер Қ.Мұстафин, Қартабаева, Қ.Бабақов, домбырашы Баязитов, қобызшы Мықтыбаев, бассейіннің шахталары мен кеншілерінің жұмысшылары т.б. болды. Хордың репертуарында Е.Брусиловский, А.Затаевич, М.Ержанов, В.С.Пирогова өңдеген қазақтың халық әндері «Ахау бикем», «Жеңеше-ай», “Маусымжан” сондай-ақ орыс, кеңес, шетел композиторларының қазақ тіліне аударылған (“Плюшко”, “Отан туралы ән” әндері, “Снегурочка”, “Евгений Онегин”, “Айда” т.б. опералардан хор) әндері болды. Радиокомитеттің қазақ хоры музыкалық хабарлар, тақырыптық концерттер, скечтер ұйымдастырды, бұлар радио арқылы беріліп, шахталармен кәсіпорындарда қойылды. Хор Алматы және Москва қалаларында болған халық творчествасының республика және бүкілодақтық олемпиядаларына бірнеше рет қатысты: 1937 жылы Қазақстан К(б)П-ның 1-съезі делегаттарының және 1938 жылдың ҚазКСР Жоғарғы Кеңесінің сайлауы қарсаңындағы науқанға қатысушылардың алдында концерт қойды. Хор 2 рет 1936, 1938 жылдары Москвада өнер көрсетіп, Бүкілодақтық радиодан, Колонналы залды, Одақтар үйінде, завод және фабрика клубтарында концерт берді; 26 қазақ әнін тонфилм мен грампластикаға жаздырды. Сондай-ақ хор ұжымы еліміздің көптеген қалаларында гострольде болды. 1935-1940 жылдары хордың репертуары қазақтың 250 халық және қазіргі әндерінен құрылды. 1943-1946 жылдары Қарағанды бассейінінің 16 мың кеншісінің, Нұра, Қарқаралы, және де басқа да аудандарының 10 мың еңбеккерлерінің алдында концерт қойды. Табысты шығармашылық жұмысы және Қарағанды қаласының шахтерлері мен Қарағанды облысының еңбекшілеріне қызмет көрсету ісіне сіңірген еңбегі үшін хорға қатысушы Қ.Байжановқа, З.Жұбатоваға, Қазақ КСР-нің халық артисі, Ж.Тоғандықовқа, А.Әлиеваға, А.Мұсабековаға, В.С.Пироговаға Қазақ КСР-ның еңбек сіңірген артисі атағы берілген.

“Халықаралық комитет радиотолқындарды бірнеше диапозонға бөліп жіктелген. Алғашқы диапазон 3 герц пен 30 герц аралығы немесе толқынның ұзындығы 100 мыңнан 10 мың шақырымға жетеді.

Шеткі төменгі жиілік немесе декаметрлік толқын. Ол тек ғылыми зерттеулер мен астрономияда ғана қолданылады. Екінші диапазон шамадан тыс төмен жиілік, 30 бен 300 гц орталығы 10 мыңнан 1 шақырымға жетеді. Мегометр деп аталады да су астындағы қайықтармен Морзе әліппесі арқылы байланыса алады. Қазіргі кезде пайдаланылмай қалған үшінші диапазон-инфратогені жиілік 3 пен 30 килогерций метрлік деп аталады. Ұзындығы 100 бен 10 шақырымға жетеді” [9, 56].

1928-1941 жылдардағы тоталитарлық мемлекет радиосының қызметінде күрт өзгерістерге толы кезең басталды. Сталиннің басшылық етуімен бұқаралық ақпарат құралдарына, сонымен  бірге  радиоға да цензура басталды. Бюұл цензура Кеңес үкіметі құлағанға  дейін  созылды. Әйтседе, қоғамдық  өзгерістер  қаншалықты болып жатқанымен  радиожурналистика дамуын  тоқтатқан жоқ. Бұл жылдары алғашқы  радиорепортаждар беріле  бастады. Хабарларда деректілік факторлармен қоса  көркемдік элементтер дамыды. Көбінесе  жеке басқа  табынушылыққа  бағытталған, Сталинді мадақтаған хабарға жол берілді.

Аталмыш қаулыдан кейін 1928 жылдың  шілде айында Еңбек және  қорғаныс кеңесі іле-шала “Радиохабар тартуды қайта ұйымдастыру жәнінде” деп аталатын құжат қабылдады. Соның негізінде 1931 жылы акеционерлік  қоғам  таратылып, оның тұңғыш төрағасы болып Айтбай Хангелдин тағайындалды, содан бері  Б.Кенжебаев, Е.Арысұлы, Қ.Орманов, М.Жантикин, Б.Дәулетбаев, М.Сағатов т.б сынды  көптеген ардагер –радиожурналистер ұлттық  радионың дамуына ат салысты. Осы кездері алғашқы үндесулер өткізіліп, радиоочерктер беріле бастады. Радиодраматургия дүниеге келді, радиоуниверситеттер ашылы, ғаламның сан-салаларын қамтыған  хабарлар әуе толқынына таралды. 

1928 жылдың 7 қарашасында алғашқы радиоүндесу (Мәскеу,Лениград, Минск, Баку, Тбилиси қалалрынның арасында) өткізіліп, ары қарай  кең қолдау  тауып, таралып кетті. Іле-шала радиофильм пайда болды.

1941-1945 жылдары Ұлы отан соғысының басталуымен көптеген хабар таратушы радио-станцияларды батыстан шығысқа қарай эвакуациялау міндеті жүктелді. Бұл шараның әсерінен радиостанциялар жұмысқа қысқа толқындға үш арнадан бір арналық хабарға көшті.

“Соңғы хабардың” ең алғашқы әскери саны неміс фашистерінің Ресейге шабылуы жөнінде үкімет хабарламасынан кейін 45 минуттан соң эфирге  шықты. Осындай жедел  ақпарат тарата білген ресейлік радиостанциялар 1943 жылы соғысқа дейінгі дәрежесінен асып түскен. Осы алғашқы ақпараттан бастап соғыс аяқталғанға дейін «Совинформбюроның» 7 мың корреспенденциясы берілген. 1941 жылдың 7 қарашасында  жау Мәскеудің түбінде тұрғанда Ұлы Қазан  мерекесіне арналған парадтың  өткізілуі жайында  репортаждың  радиодан  берілгені ел  қорғаушыларының  қайратын қамшылап, рухын көтеріп, жаңа ерліктерге бастағаны тарихтан белгілі.

Соғыстан кейінгі күйреген халық шаруашылығын  қайтадан қалпына келтіру кезеңінің ойдағыдай аяқталуы бүкіл кеңестің бұқаралық ақпарат құралдарының  тілге тиек  болған мәселесі ретінде күн тәртібінде  тұрды. Сол тұстағы қалыптасқан  дәстүр  бойынша  қоғам  дамуының  көрсеткіштері процентке шағылып, ол артығымен орындалды  деп  беру  дағдыға  айналған болатын. Міне, осындай  даурықпалы, дақпыртты хабарлар беру  Қазақ радиосының да  жұмысынан орын алды. Сондықтан күйзелген халықты «енді сол күйреген құрылысты қалпына  келтірген соң  тамаша өмір сүресіңдер»,- деп титықтатқан идеология тіпті дендей бастады.  1954 жылдың наурызынан бастап Орталық радиода ғылыми-көпшілік  хабарларды беру  жолға қойылды. Тылсым дүниеге жол ашу бастады. 1957жылы радио Мәдениет министірлігінен  бөлініп, Радио және телевизия жөніндегі  мемлекеттік комитет болды. 1960 жылдың қазанынан  бастап Бүкілодақтық радио тәулік бойы жұмыс істеп, 77 сағат 15 минут хабар тарататын болды.1961 жылы радиодан дүниені дүр сілкінткен рет адамның ұшқаны  туралы болатын.1962 жылы Қазақ радиосында «Юность» атты жастар  бағдарламасы ашылды. Қазақ  тілінде «Ұшқын», Құрдастар» деп  аталатын  бағдарламалар  жастардың сүйікті арнасына айналды.1964 жылдан  ақпаратты-музыкалы «Маяк» радиостанциясы  жұмыс істей  бастады.Кейіннен осы  радионың қазақша  пішіні «Шалқар» болып  Қазақ радиосында ашылды.

1985-1991жж. Қайта құру мен  жариялылық  жылдарындағы радио. 1985 жыл бұқаралық ақпарат құралдарының  даму  кезеңдеріндегі өзгеріске толы  жыл болды.М.С.Горбачевтің үкімет басына келуіне байланысты қайта  құру саясаты басталды. Қоғамда жариялық басталып, халық демократияға бет бұрды.

Журналистерден жаңа  қоғамдық сананы қалыптастыру үшін  жұмыс  істеулері талап  етілді. Жалған  ақиқат беру, асыра сілтеу, орынсыз мадақтан гөрі  күнделікті, нақты проблемаларына көңіл бөлу  жолға қойыла басталды. Журналистердің өмір құбылыстарын зерттеуге, анализ жасауға және  әлеуметтік психологияға қызығушылықтары артты. Жаңа радио пішіндер пайда болды.

1991-2005жж. жаңа кезең радиосы. Бұл кезеңде мемлекеттік радиолар азайып, керсінше форматты радиолар көбейді. Бәсекелес радиолар арасында тыңдармандар  аудиториясын көбейту үшін тартыс басталды. Адамдардың назарын аудару  мақсатында небір айла-тәсілдер жүзеге асырылды. Сол себептен  де радиожурналистиканың жаңа пішіндері пайда болды. Форматты-коммерциялық арналардың саны Ресейде 1993 жылы 27 болса, 1994-те 33-ке көтерілді. Бір жылғы көрсеткіштің айтарлықтай  болуының  өзі радионың  қоғамдағы рөлінің аса түскенлігін көрсетеді. “Европа плюс Қазақстан”, “Русское радио”, “Авторадио” т.с. сияқты арналар қанатын  кеңге жайып, дүние жүзіне таралды.

Қазақ жеріндегі  радиостанциялар 1913 жылдан бастап жұмыс істеді делініп келді. Бұл пікірді М.К.Барманқұлов айтады [10, 14]. Радиозерттеуші ғалымдар Р.Сағымбеков, Н.Омашев көптеген дерек, зерттеулерді салыстыра келіп Қазақстандағы радиостанция 1912 жылы өз жұмысын бастаған деген пікірмен тұжырымдайды [10, 14]. Қазақ радиожурналистикасының қалыптасу  кезеңдерін зерттей келіп, қазақ радиосының  жұмыс істей бастағанына да бір ғасыр болады екен.

Пайдаланылған әдебиеттер тізімі:

1 Назарбаев Н.Ә. “БАҚ туралы”/ Егемен Қазақстан. – 2001ж. 20 наурыз.

2 К.Қабылғазина “Электронды БАҚ-тың қоғам дамуындағы маңызы” Хабаршы №2, 2008, 149 б.

3 Әбдіжәділқызы Ж. Тікелей эфир табиғаты: Оқу құралы. – Алматы: Қазақ университеті, 2003, 141 б.

4 Сағымбеков Р. Алматыдан сөйлеп тұрмыз.- Алматы:Қазақстан, 1979, 47б.
5 Омашұлы Н. Ұзын құлақтан Қазақ радиосына дейін. – Алматы:  Санат, 2007.

6 Омашев Н. Қазақ радиожурналистикасы. – Алматы: Қазақ университеті, 1992. 264 б.

7 Ружников В.Н. Отечественное радиовещание: пути и проблемы становления. М, 1992, 371 с.

8 Ақтаев С.Дауылпаз дауыс. – Алматы: Қазақстан, 1989, 174 б.

9 Қазақ радиожурналистикасы. 3 томдық. 3-т.: Қазақ радиосы. – Алматы: “Таймас” баспа үйі, 2008, 352б.

10 Қабылғазина К. Аудиотехника және радио бағдарламалардың технологиясы. – Алматы: Әл-Фараби, 1999, -104 б.

11 www.kazradio.kz
12 Ошанова О. Әдеби-драмалық хабарлардың қалыптасу және даму бағыттары. – Алматы: Қазақ университеті, 2004.

13 Кенжалин Д. Жауынгерлік дайындық жоғары//Егемен Қазақстан, 2010 ж, 19 ақпан

14 Броватая Л. Психологический фактор в работе ведущих прямого радиоэфира// Хабаршы  журналистика сериясы № 5. Алматы. 1999, 155 б.
15 Қожахметова Л.Т. «Радиожурналистика» пәні бойынша оқу-әдістемелік кешен, Қарағанды Мемлекеттік  Университеті, 2008 ж.
16 Омашұлы Н. Белестер Алматы: Қазақ университеті, 1999. 273 б.

17 Засурский И.И. Масс-медиа второй республики. – М., 1999 ж. 142 б.

18 Әуе толқынында – Қазақ радиосы. Жинақ. Алматы, 2001. 112б.

19 Жақан С. Сөйлеу техникасы.Алматы, 1995. 89б.

20 Қабылғазы К. Дәуір үні. Алматы-2002.

21 Ложникова О. Коммерческие радиостанции Алматы: история и современность. Алматы-2003.

22 Лазутина Г.В. Профессиональная этика журналиста. – М., 1999, 311б.

23 Нұрмұханова Ә., Жүнісбекова К. Қазақ тіліндегі сөйлемдердің интонациясын оқыту мәселелері. Алматы-1979.

24 Жақып Б. Публицистиканың қалыптасу, даму жолдары. Алматы, 2009, 458 б.

25 Ружников В. Основы радиовещания. Москва-1993.

26 Шәріпқызы Р. Қазақ хабар тарататын шетел радиолары. Алматы-1997.

27 Лещенко Б. Радио без  тайн.  М., 1991
28 Гаспарян В.В. Работа радиожурналиста. Технология творчества. М., 2000, 127 с.

29 Справочник звуковое вещание. Под ред. Коволгина П., М., 1993, 269 с.
30 Гальперин Ю. Человек с микрофоном. М., 1971, 183 с.
31 Шерель А.А. Там, на неведомых подмостках: Радиоискусство. Проблемы истории и теории. 1922–1941. М., 1993.
32 Ярошенко В.Н. Информационные жанры радиожурналистики., Москва, 1976,  254 с.
33 Әуе толқынында – Қазақ радиосы. Жинақ. Алматы, Нұрлы әлем, 2001 ж. 216 б.

34 Қабылғазина К. Дәуір үні. – Алматы, Арай, 2003 ж., 134 б.
35 www.kazakstan.kz 

№ 2 Дәріс
Радиохабар табиғаты
Дәріс мәтіні:

Радионың пайда болуына жарты ғасырдан астам уақыт өтті.
Радио тыңдарман үшін аса қолайлы болып табылады және бұл қасиеттің маңызы айрықша. Радио тыңдау үшін арнайы уақыт бөлу, болмаса күш жұмсау міндетті емес. Радио-журналистиканың бір саласы, бұқаралық ақпарат құралының бірі. Бағдарлама бойынша радионың ерекшеліктері, оны пайдаланудың маңызы мен қажетігі, қазіргі  қоғамдағы саяси, экономикалық, құықтық, мәдени рөлі мен мәні ашылуға тиіс. Адам адм еткен еңбек және сөйлеу машығы дейді ғылымда. Сөзді тыңдарманнына жеткізудің  де қуатты құралы  радио болып табылады. 

Бұқаралық коммуникация жүйесіндегі радионың ерекшелігі. Радиохабар  таратудың  міндеттерін талдау. Қоғамды біріктіру мен  жұмылдыру, қоғамдық пікірді қалыптастыру, идеялық тәрбие, қоғам мүшелерінің саяси  белсенділігін арттыру, мәдениетін көтеру, экономикалық  сананы қалыптастыру, арттыру, мәдениетін көтеру, экономикалық сананы қалыптастыру, көңіл көтерудің алғышарттарын жасау-радиохабар таратудың эстетикалық  негіздері. Радио және әдебиет. Радио және театр. Радио және газет. Радио және кино. Радио және телевизия. Радио және Интернет.Радионың  бұқаралық ақпарат  құралы  ретінде мәні мен маңызы уақыт өткен сайын арта түсуде, қазіргі радиоэфир бір мезгілде миллиондаған адамға жетіп, қажетті ақпаратпен қаруландыра алады.Сөйтіп радиотехникалық құбылыстан бүгінде қоғамдық  құбылысқа айналған. Ол миллиондардың  санасына ықпал етіп, пікір тудырып, эмоционалды-экспрессивті ықпал ете алады.

Бүгінгі егемендік тәуелсіздік  жағдайында  радионың мүмкіндігі шексіз артты, бұл ортада да бәсекелестік күшейді, таңдау мүмкіндігі пайда болды, әр түрлі бағыт-бағдардағы, стиль мен мәнердегі радиостанциялар көбейді. 
Радио хабар таратудың акустикалық табиғаты. Хабар тарату техникалыкасының дамуы және  радионың бейнелеуіш құралдары. Мәтіннің оқылғанда адамның әсері. Радиотыңдарман  аудиториясы. Дыбыстық журналистика тілі мен  стилінің  өзгешелігі. Радио  ерекшелігіндегі оның  таралу ауқымының  шексіздігі мен жеделдігі. Оқиғаға  қатыстық  пен сезіну ерекшелігі. Радио өзгешелігінің тарихи қалыптасуы. 

Бұқаралық коммуникация жүйесіндегі радионың ерекшелігі. Радиохабар  таратудың  міндеттерін талдау. Қоғамды біріктіру мен  жұмылдыру, қоғамдық пікірді қалыптастыру, идеялық тәрбие, қоғам мүшелерінің саяси  белсендіоігін арттыру, мәдениетін көтеру, экономикалық  сананы қалыптастыру, арттыру, мәдениетін көтеру, экономикалық сананы қалыптастыру, көңіл көтерудің алғышарттарын жасау-радиохабар таратудың   эстетикалық  негіздері. Радио және әдебиет. Радио және театр. Радио және газет. Радио және кино. Радио және телевизия. Радио және Интернет. 
Радио сөз құдіретінің басымдығы мен қиялдау мүмкіндігінің  жоғарлығымен ерекшеленеді. Хабар тыңдап отырған кезде  дауыс ырғағының  әсерінен оқиға желісін ойша көз алдымызға келтіреміз. Радиохабарлар тыңдарманның көзіне түрткі болады. Басқа ақпарат құралдарына қарағанда  радионың мүмкіндігі, яғни адамдармен қатынасқа  баруы оңай. Радио үшін ешқандай  кедергі жоқ. Оның басты ерекшелігі  де, негізігі артықшылығы  да осында. Адам даусы радио арқылы кез келген жерге, миллиондаған  үйге бірден ене алады. Радионы қандай  жағдайда болмасын  тыңдау мүмкіндігі басым.

Радио-дүниеге журналистикадан, өнердің көп саласынан кейін келгені мәлім.Бірақ өнердің көп салаларынан-кино,театр, эстрада т.б. қарағанда радионың мүмкіндігі орасан зор. Радионың теледидардан  айырмашылығы, артықшылығы, мүмкіншілігін зерттеуші К.Қабылғазина осылай көрсетеді [8;8]:

1)  Баспасөз бен теледидарға қарағанда аса жедел, шапшаңдығы (оперативтілігі)

2)  Өте қолайдығы. Транзисторлар арқылы далада жүрген малшы да, егіші де, т.б еңбек адамдары, неменсе  көлікте кетіп бара жатқан  жолаушы да кез келген хабарды өз қалауы бойынша  таңдай алады.

3)  Ерекше  көңіл бөлуді қаламайды, яғни атқарып отырған  жұмысыңды тастап, теледидар алдына отыруға  мәжбур еткендей емес.

4)  Тыңдаушы  өзіндік пікір  қалыптастырылады. Мысалы: радиоқойылым  тыңдап  отырған  адам ондағы кейіпкердің іс-әрекеті, дауыс ырғағы, сөйлеген сөзі арқылы өзіндік пікір түйеді, өзінше елестетеді, өзінше тұжырымдайды.

5)  Тыңдаушыға сол оқиғаға қатысып отырғандай әсер қалдырады.

6)  Жанды дауыс  арқылы дыбыстық, документтіксурет келеді көз алдыңызға.

7)  Нақтылық. Адамның сөйлеу мәнері, даусы арқылы тану.

Радиохабарларын көркемдеу екі топқа бөлінеді:

а) сөз, жанды дауыс

б) әртүрлі шулар

в) музыка

Радионың тағы бір айырмашылығы адам миына, ақыл-ойына тікелей әсер етуі.

Мысалы: тыңдаушы  радиодан президенттің баяндамасын, сөзін тыңдап отыр делік

Келесі сфера-тыңдармандардың эмоциоясына  яғни  көңіл-күиіне әсер етуі. Бұл ретте радиодан берілетін  хабарладың көпшілігінің документті, нақты болатындығы да үлкен роль атқарады.

Радиоаудитория тұрақты. Бірақ,тыңдаушылар құралы, олардың талап –тілектері әр түрлі баспасөзден, көркем әдебиеттегі жанрлардың бәрі радиода қолданылады, соларда қамданып жүрген небір тілінен, формалар да қолданылады.

Радиохабарларды есту арқылы қабылдайтын тнкстің немесе сценаридің айтылатын әңгімеге, сөйленетін сөзге айналу үдерісіне аса зор мән беріледі.

Радионың өзі –дыбыс искусствосы. Дыбыс адамның нәзік түйсігіне  соғып , ұғым туғызатын эмоцияладық құбылыс.
Бүгінде хабарларын тәулік бойы тарататын Қазақ радиосы – еліміздің ең ірі жүйесі болып табылады. Біздің ұлттық арна республика радиотыңдаушыларының көп бөлігін қамтып қана қоймай, одан тысқары жерлерге де, Ресей мен Қытайдың, Өзбекстан мен Қырғыстанның шекаралық аймақтарына жетеді. Сондай-ақ, «Шалқар» ұлттық арнасының хабарлары еліміздің ірі қалаларына таратылады. Егемен Қазақстандағы демократиялық қайта жаңғыруларды, экономикадағы, әлеуметтік және мәдени салалардағы ілгерілеушіліктерді шынайы тұрғыда көрсету Ұлттық арна ретінде Қазақ радиосының басым бағыты болмақ. Тәуелсіз мемлекеттің жаңа бейнесін жасау Қазақ радиосының негізгі міндетіне жатады. Біздің арнаның алдында мемлекеттік саясатты елді мекендердің барлығына, алыс түпкірлерге шапшаң жеткізу міндеті тұр. Сол сияқты көпшіліктің ой-пікірлері мен ұсыныстарын билік басындағы құрылымдарға батыл жеткізу де жұмысымыздың негізгі арқауына айналған.

Қазақ ралиосы - мемлекеттік арна. Мемлекеттік арналар деген - үкімет идеологиясын насихаттайтын, мемлекет бюджетінен қаржыландырылатын, тәуелді арна. Қазақстандағы мемлекеттік арна бұл- ҒМ 101 жиілігіндегі - Қазақ радиосы. «Әр жұрт, әр мемлекет өз мәдениет майданында ілгері-кейінгінің қатасыз бір өлшеуіші- баспасөзі болады. Қай жұрттың баспасөзі күшті болса, сол жұрттың өзі де күшті, өзі де өнерлі екендігі көрінеді», - деген Міржақып Дулатов, әсіресе электронды бұқаралық ақпарат құралдарына қатысты айтылған сияқты. Өйткені, дүние жүзіне ақпарат алмастыратын, елді, мемлекетті таныстыратын осы элсктронды БАҚ.
Радиохабар тарату кұрылымына орай - республикалық, облыстык, қалалық, аймақтық, аумақтық болып бөлінеді. Халықаралық, республикалық арналар республика көлеміндегі болып жатқан жаңалықтарды, оқиғаларды қамтып, өз хабарларын Қазақстан аумағына таратады. Облыстық арналардың хабарлары тек өздері қамтитын облыстық аумаққа таралатын болса, қалалық арналар қала көлемінде ғана хабар таратады. Ал, аймақтық арналар бірнеше облыс аумағын қамтиды. (Қазіргі форматтық радиохабар тарату.
Қазіргі кезде аймақтық радиолар жұмыс істемейді. Бірақ бірнеше өнеркәсібі немесе шаруашылығы бір бағыттағы облыстар арналары арасындағы радиоүндесу ретінде тәжірибе алмасу өте сирек болса да кездеседі. Аудандық арналар аудан көлемінде ғана хабар таратады, ал, олардың ақпарат алатын көзі - әр түрлі бағыттағы шаруашылықтар болып табылады. Нарық жағдайына байланысты аудандық радиотораптар жабылып, бұрынғы радиоұйымдастырушылар қысқартылды. Әрине, өз ауданының, ауылының, шаруашылығының тыныс-тіршілігінен хабардар болып отырған жақсы. Аудандық газеттер де сол шаруашылық жайын жазады. Алайда, электронды БАҚ-тың, оның ішінде радионың, өзіндік ерекшеліктерін, оперативтілігін, аудитория ауқымдылығын, уақыт бөлуді қаламайтындығын, санаға тез әсер ететіндігін, нақтылығын т.б. көптеген артықшылықтарын ескерсек, онда эфирлік өнімдердің маңыздылығы арта түсетіні даусыз.
Қазақ радиосы жас мемлекеттің құрылысы мәселесіне жете көңіл бөліп келеді. Мұнда ең әуелі жаңа жұмыс орындары, отандық өндірістің дамуы, ауыл шаруашылығы, шағын және орта бизнес мәселелері, бір сөзбен айтқанда, Қазақстан экономикасының ілгері басуы және отандастарымыздың тұрмыс-жағдайының жақсарып келе жатқандығы жан-жақты әңгімеленеді. “Біздің радиомыздан қазақ, орыс, неміс, корей, ұйғыр, әзербайжан, түрік және татар тілдеріндегі бағдарламалары әуе толқынына шығады. Электронды БАҚ арнасынан Қазақ радиосы көрнекті орын алады. Біз әр сағаттың басында берілетін жаңалықтар топтамасына айрықша көңіл бөлеміз” [11]. Тыңдаушылар арасында күн сайын қазақша және орысша берілетін таңдамалы бағдарламалар, Қазақстанда шығатын газеттер мен журналдарға жасалатын шолулар кеңінен танымал.

2008 жылдың қыркүйегінен жаңа маусымын бастаған Қазақ радиосынан саясат, экономика, ауыл шаруашылығы, ұлтаралық келісім, мәдениет, білім тақырыптарына топтастырылған «Қоғам және таным», «Экономика және әлеумет», «Руханият», «Заман біздікі», «Балауса», «Түнгі толқын», «Өнер адамы», «Алтын дауыс», «Күй-шежіре» т.б сияқты бағдарламаларды тыңдауға болады. Онда әр саланың өзекті мәселелері журналистік зерттеулер арқылы жан-жақты сарапталады. Бүгінгі таңда Қазақ радиосы өзінің форматы жағынан тақырыптық бағдарламаларды жүргізетін республикадағы бірден-бір радиостанция болып отырғаны радиотыңдаушы қауымға белгілі. “Қазақ радиосының музыкалық форматы–ұлттық және Қазақстандық музыкадан тұрады. Бұл формат бізге қазақстандық вокал мен операның шеберлерін ғана емес, әлемдік классика мен бүгінгі таңдағы музыканың барлық бағыттарын /рок, кантри, джаз, хит.../ сөз ететін музыкалық бағдарлама жасауға еш кедергі келтірмейді” [9]. Мерзімді баспасөз беттерінде шетел әлеуметтанушыларының жазғанындай, газеттер мен журналдардың, тіпті ең тәуір деген телеарналардың таралымынан радиостанциялардың таралуы жоғары болғандықтан, радиожарнаманың артықшылықтары айқын көрініп тұрады.

Радио – ақпаратты жеткізу мен тасымалдаудың құралы ғана емес, оны басқару мен жүйелеудің тетігі. Шекараны білмейтін, тосқауылсыз арнаға, жаһандық сипатқа ие құрылғы. Шағын ғана энергияны қажет ететін радио күнделікті тұрмыста кең орын алып, адамға жаңалық, әуен, түрлі қызықты бағдарламалар сыйлайды. Сөз, дыбыс арқылы тыңдарманының жүрегіне жол табу әрекетін радиожурналистер шебер меңгерген. Радионың бұқаралық ақпарат құралы ретінде мәні мен маңызы уақыт өткен сайын арта түсуде, қазіргі радиоэфир бір мезгілде миллиондаған адамға жетіп, қажетті ақпаратпен қаруландыра алады.

Бүгінгі егемендік, тәуелсіздік жағдайында радионың мүмкіндігі  шексіз артты, бұл ортада да бәсекелестік күшейді, таңдау мүмкіндігі пайда болды, әр түрлі бағыт-бағдардағы, стиль мен мәнердегі радиостанциялар көбейді. Дегенмен, Қазақстандағы қазіргі радионың дамуы мен бағытына көпшіліктің көңілі толмайтын жағдайлар да жоқ емес. Ақпараттық жеделдік жолында іздене түсуі қажет, сараптамалық терең хабарлардың үлес салмағы өте аз. Көп арналар жеңіл ойын- сауықтық, сазды форматты қана қолдап келеді, шығармашылық ізденісі жұтаңдау. “Сөйлеу мәдениеті мен тазалығы нашарлап кеткен жағдай да тыңдарман ашу-ызасын тудырады. Кәсіби жауапкершілік пен біліктілік әркез сақтала бермейді. Кейбір радиостанцияларда мемлекеттік тілдің дамуына қамқорлық жасалмайды, ұлттық мүддеден коммерциялық мүддені жоғары қоятындығы байқалып қалады. Эфир уақыты бос әңгімемен толатыны да таңсық емес. Радиомәдениеті төмен, осындай кемшіліктер аңғарылып қалады” [12, 41].

Бұл, Қазақстанда радионың болашағы бұлыңғыр деген пікір туғызбаса керек. өтпелі кезеңнің қиындықтары тез артта қалып, радио қуатты ақпарат құралы ретінде дамитынына әлемдік тәжірибе көз жеткізіп отыр. Қазір Қазақстандағы радиостанциялар саны ондап қана саналады, көбіне, республикаға, ірі қалаларға хабар тарататын арналарды ғана білеміз. Ал жергілікті радиостанциялар қатары өте сирек. Болашақта олардың қатары еселеп өсіп, әр аймақта ондаған хабар тарату орталықтары қатар жұмыс істейтініне көзіміз жететін болады деп ойлаймын.

Радио – ғажап идеяның жемісі. Жүз жылда радио өзі де миллиондаған идеяларды таратты. Озық ой қоғамды өрге сүйреді. Адамзат радио арқылы жеткен табыстар үшін мәңгі борыштар. Оның болашағы да жарқын. Сол әуе толқынынан ізгілік пен жасампаздықты  кез келген адам тыңдай бергісі келеді.

Радионың бір құдіреті дауыс, дыбыс арқылы бар дүниені түсіндіріп береді. Тыңдарман өзінін жұмысын жасай жүріп, радиодағы хабарға құлағын түре жүрсе болғаны. Яғни теледидар, газет-журнал сияқты уақыт бөлуді қажет етпейді. Және де тындарман радиодағы дыбыс арқылы бейнені көз алдын елестетіп, өзі жасайды. Эфирде сөйлеген журналист дауысының әуезділігі, әсемдігі тындарман қиялында бейнені сомдайды. Дауыс адам жүрегіне әсер ете алмайтын болса, өз аудиториясының аумағын тарылтады. Сол себептен де ең басты радио құдіреті - әуезді де әсерлі дыбыста.

Бүгінде хабарларын тәулік бойы тарататын Қазақ радиосы – еліміздің ең ірі жүйесі болып табылады. Ұлттық арна республика радиотыңдаушыларының көп бөлігін қамтып қана қоймай, одан тысқары жерлерге де, Ресей мен Қытайдың, Өзбекстан мен Қырғыстанның шекаралық аймақтарына жетеді. Сондай-ақ, «Шалқар» ұлттық арнасының хабарлары еліміздің ірі қалаларына таратылады. Ал қазіргі кезде Интернеттегі www.kazakstan.kz сайтынан немесе www.kazradio.kz мекен-жайын теру арқылы Қазақ радиосының хабарларын Он-лайн режимінде тыңдауға болады.

Егемен Қазақстандағы демократиялық қайта жаңғыруларды, экономикадағы, әлеуметтік және мәдени салалардағы ілгерілеушіліктерді шынайы тұрғыда көрсету Ұлттық арна ретінде Қазақ радиосының басым бағыты болмақ. Тәуелсіз мемлекеттің жаңа бейнесін жасау Қазақ радиосының негізгі міндетіне жатады. Арнаның алдында мемлекеттік саясатты елді- мекендердің барлығына, алыс түпкірлерге шапшаң жеткізу міндеті тұр. Сол сияқты көпшіліктің ой-пікірлері мен ұсыныстарын билік басындағы құрылымдарға батыл жеткізу де жұмысының негізгі арқауына айналған.

Қазақ радиосы жас мемлекеттің құрылысы мәселесіне жете көңіл бөліп келеді. Мұнда ең әуелі жаңа жұмыс орындары, отандық өндірістің дамуы, ауыл шаруашылығы, шағын және орта бизнес мәселелері, бір сөзбен айтқанда, Қазақстан экономикасының ілгері басуы және отандастарымыздың тұрмыс-жағдайының жақсарып келе жатқандығы жан-жақты әңгімеленеді.

Қазақ радиосынан қазақ, орыс, неміс, корей, ұйғыр, әзербайжан, түрік және татар тілдеріндегі бағдарламалары әуе толқынына шығады.

Электронды БАҚ арнасынан Қазақ радиосы көрнекті орын алады. Әр сағаттың басында берілетін жаңалықтар топтамасына айрықша көңіл бөлінеді. Тыңдаушылар арасында күн сайын қазақша және орысша берілетін таңдамалы бағдарламалар, Қазақстанда шығатын газеттер мен журналдарға жасалатын шолулар кеңінен танымал.

2008 жылдың қыркүйегінен жаңа маусымын бастаған Қазақ радиосынан саясат, экономика, ауыл шаруашылығы, ұлтаралық келісім, мәдениет, білім тақырыптарына топтастырылған “Қоғам және таным”, “Экономика және әлеумет”, “Руханият”, “Заман біздікі”, “Балауса”, “Түнгі толқын”, “Өнер адамы”, “Алтын дауыс”, “Күй-шежіре” т.б сияқты бағдарламаларды тыңдауға болады. Онда әр саланың өзекті мәселелері журналистік зерттеулер арқылы жан-жақты сарапталады.

Бүгінгі таңда Қазақ радиосы өзінің форматы жағынан тақырыптық бағдарламаларды жүргізетін республикадағы бірден-бір радиостанция болып отырғаны радиотыңдаушы қауымға белгілі.

Қазақ радиосының музыкалық форматы – ұлттық және Қазақстандық музыкадан тұрады. Бұл формат оларға қазақстандық вокал мен операның шеберлерін ғана емес, әлемдік классика мен бүгінгі таңдағы музыканың барлық бағыттарын /рок, кантри, джаз, хит.../ сөз ететін музыкалық бағдарлама жасауға еш кедергі келтірмейді.

Мерзімді баспасөз беттерінде шетел әлеуметтанушыларының жазғанындай, газеттер мен журналдардың, тіпті ең тәуір деген телеарналардың таралымынан радиостанциялардың таралуы жоғары болғандықтан, радиожарнаманың артықшылықтары айқын көрініп тұрады.

Жастар мен балаларға арналған хабарларыжайлы айтар болсақ, республикалық радионың балаларға арналған алғашқы хабарларының мәтінін мұрағат қорларынан кездестіру қиын. Бірақ оның қай кезден бастап берілгендігі туралы мағлұмат берелік деректер бар.

Бүкілодақтық радио “Таң шапағы” радиогазетін 1934 жылдың 1 қазанында эфирге шығарса, ал Қазақ радиосы бойынша «балаларға арналған хабар 1931жылдың 15 қарашасынан бастап беріледі» [10, 49],- деп жазды Р.Сағымбеков өзінің «Алматыдан сөйлеп тұрмыз» деген кітабында. Бірақ осы кітаптың тағы бір жерінде бұған қайшы пікір бар. Оның «Тұңғыштар сөйлейді» деген тарауында жазушы Айтбай Хангелдин: «1930 жылдардың бас кезінде Қазақстан Орталық Атқару Комитеті жанындағы өлкелік радиокомитеті Карл Маркс көшесіндегі бір кездегі мұражай болған үйге көшіп келді. Бұл кезде мен осы комитеттің төрағасы едім...1932жылы радио арқылы берілетін хабардың көбі қазақ тілінде жүргізілуі керек деген нұсқау болды. Келесі жылы көктемде балалар хабарын ұйымдастырдық. Бұған негіз болған Алматыдағы «үлгілі қазақ мектебінің» оқушылар хоры, сол хордың бастаушысы – мина Сейітова көп кешікпей-ақ радиоға диктор болып орналасты. Бұл кісі соңғы күндерге дейін осы қызметті атқарып келді» - дейтін естелігі бар.

Қазақ радиосының ол кездегі хабарлары мен қазіргісін салыстырып болмайды. Қазақ радиосының балалар редакциясының хабарлары олардың жас ерекшеліктері мен дүние танымдарына қарай үш топқа бөлінеді. Олар: балдырғандар мен төменгі, орта және жоғарғы сынып оқушыларына арналған хабарлар.

Ал “Қызықты кездесулер” мен “Қарлығаш” интерноционалдық достық клубтары, “Бұл сендердің оқулықтарында жоқ” және “Шынар” әдеби радиожурналды мен әр тоқсан сайын балаларға арналған жаңа туындылар қабылданып отырған балалар радиотеатры мектеп оқушыларының барлық буындарын қамтыған.

Қазақ радиосының жұмыс кестесінде мынадай жастар мен балаларға арналған хабарлар бар: ”Жеткіншек”, “Балдәурен-2008 радио фестивалі”, “Балауса”, “Бап пен бақ”, “Біздің жастар”, “Еркетай”, “Заман біздікі”, “Қазақ сарбазы”, «Махаббат аялдамасы», «Он сегіз мың ғалам», «Түнгі такси». Енді осыларға жеке сараптама беріп, тоқталар болсақ.

“Жеткіншек» хабары”.  Эфирге аптасына бір рет жұма күні шығады. Ұзақтығы 20 минут. Жүргізуші-редакторы Нұрсәуле Мұқанқызы. Жанры: сараптамалық-зерттеу хабар. Хабардың мақсаты: Балалардың өмірін, денсаулығын, құқығын қорғау. Балалар өмірінде орын алатын түрлі проблемаларға журналистік зерттеу жасап, қоғамның назарын аудару. Мысалы, нашақор, қылмыскер, панасыз, жетім, мүгедек, әлеуметтік мұқтаж балалардың өміріне рухани қолдау көрсетіп, олардың мәселелерін жан-жақты қарастыру.

“Балдәурен-2008” радиофестивалі. «Қазақ теледидарының 50 жылдығына» орай, Қазақ радиосы 2008 жылдың 21 сәуірінде Қазақтың М.Әуезов атындағы мемлекеттік академиялық драма театрында екінші республикалық “Балдәурен-2008” радиофестивалінің қорытынды гала-концертін өткізді. Фестивальға республикамыздың түкпір-түкпірінен: Алматы, Батыс Қазақстан, Ақтөбе, Қарағанды, Қостанай, Қызылорда, Оңтүстік Қазақстан, Жамбыл облыстарынан және Астана мен Алматы қалаларынан өнерпаз балалар қатысты. Қазақстанның өнер саңлақтары мен жас дарындары шақырылған қорытынды концертте балалардың жүлделі орындары анықталды.

“Балдәурен-2008” Республикалық радиофестивалі – Қазақ радиосынан төрт ай көлемінде беріліп, 130-ға жуық дарынды бүлдіршіндердің өнерімен таныстырып келген. Жобаның мақсаты – Қазақ радиосы арқылы жаңа есімдерді, жаңа әндерді халыққа таныстыру. Балалардың ән мен жырға деген сүйіспеншілігін арттыру, шығармашылық шабытын шыңдау және осы негізде қазақ әндерін биікке көтеру.

“Балауса” бағдарламасы. Эфирде сәрсенбі, 15.10 – 15.40 беріледі. Ұзақтығы 30 минут яғни жарты сағаттық. Бірнеше айдарлары бар. Танымдық – жас ұрпаққа қазақ этносын, салт-дәстүрін насихаттау, сол арқылы балалардың тәрбиесіне қажет рухани құндылықтарды сіңіру, адамгершілікке, ізгілікке, инабаттылыққа, парасаттылыққа шақыру. Өнерін шындау [14, 62].

1. “Денсаулық – жан байлық” - балаларды салауатты өмір салтына дағдыландырып, денсаулық күтімі жайында әңгімелейді.

2. “Мыңнан тұлпар” - балалар арасындағы спортшылармен таныстырады.
3. “Табиғатым – тынысым” - табиғатты, қоршаған ортаны қорғауға үйретеді. Жүргізушілері: Эльмира Молдашева, Нұрлыбек Уәли, Мәдина Махамбетқызы.

“Бап пен бақ”.  Көлемі 30минутты құрайды. Эфирдегі уақыты 18.10-18.40. Редактор- жүргізушісі Салтанат Смайылова. Хабардың басты мақсаты - жастар мен балалар спортын насихаттау, спорттың қазіргі дамуы мен бүгінгі ахуалына баға беру. Жасөспірімдер мен бүлдіршіндер арасында салауатты өмір салтын қалыптастыру. Еліміздің әр аймағында болып жатқан жасөспірімдер арасындағы спорт жарыстарын қамту.

“Біздің жастар”. Көлемі жағынан 30минутты құрайды. Эфирдегі уақыты аптасына бір рет сәрсенбі күні. Тікелей эфир түрінде өткізіледі. Жүргізуші редакторлар Айжан Жұмабек, Нұрсәуле Мұқанқызы, Мәдина Махамбетқызы. Бұл хабардың мақсаты күн тәрбітіндегі жастардың мәселесі төңірегінде сөз саптай білетін салиқалы, салмақты ой иесімен сұхбаттасу. Тікелей толқында жүретіндіктен тыңдармандар да шақырылған қонаққа тақырып аясында сұрақ қойып, пікір білдіріп, хабарға қатыса алады. Тақырып төрт бағытты қамтиды: Табыс, іскерлік тақырыбы (жүргізуші Айжан Жұмабекқызы); жастардың көкейкесті мәселелері (жүргізуші Ақжан Жәутікова); ойын-сауық, көңілашар бағытта (жүргізуші Нұрсәуле Мұқанқызы); саясаттан басқа барлық тақырып төңірегінде (жүргізуші Мәдина Махамбетқызы); Хабарға іскер, патриот жастар, саясаткерлер, қоғам қайраткерлері, танымал тұлғалар, әскери қызметкерлер, т.б. шақырылады.

“Еркетай” балалар хабары. Жанры бастауыш сынып оқушылардың деңгейіне арналған ойын-сауықтық,музыкалық бағдарлама. Эфирде әр жексенбі күні сағат 11.10-11.40 беріледі. Ұзақтығы аптасына бір рет 30 минуттан яғни жарты сағаттық. Редакторы Мамытхан Нұрсәуле Мұқанқызы. Жүргізушісі мектеп оқушысы Ақбота Бағдат және Жұлдыз Мұратбекқызы. Хабардың мақсат-міндеті. Еркетай бағдарламасы мектеп оқушыларының арасындағы таланттарды, өнерпаздарды халыққа таныстыру, балалардың әдемі әндері, қызықты әңгімелері арқылы, ойындар мен ертегі, қызықты тақырыптар негізінде балаларға тамаша көңіл-күй сыйлау. Еркетай бағдарламасын 5 айдар құрайды: «Ботақан», «Қуырмаш», және «Ертегі әлемі», «Балалық шаққа саяхат», «Өнерлі өрге жүзер» айдарлары.

“Заман біздікі”. Жанры жастарға арналған ақпараттық-сараптамалық бағдарлама. Көлемі 30 минутты құрайды. Эфир уақыты аптасына бір рет дүйсенбі күні 18.10-18.40. редакторы Тасқынбек Қабдолла. Хабардың мақсаты  елбасы жүргізіп отырған саясатты, экономикалық өрлеу бағыт-бағдарларды ұлықтаумен қатар, қазақ ұлтының өткен тарихы мен бүгінгі болмыс-бітімін көрсете отырып, келешектің келбеті хақында заман жастарының ұстанымын бекіте түсу. Жастар саясаты мен жастардың қоғамдық-әлеуметтік өміріндегі өзгерістерді жіті бақылап, жастардың саяси әлеуметтенуіне ат салысу.
Қысқасы, бұл бағдарлама байтақ еліміздің әр түкпіріндегі жастардың үнжария-мінберіне айналып, өзекті мәселелерді жастардың өз ортасына алып шығып, сарапқа салу болып табылады.
1. Ел ертеңі жастардың пікір-көзқарасымен санасу, білімді де тәрбиелі өскелең ұрпақтың қоғамдағы өзіндік үнін шығару;

2. Ұлттық болмысты айқындау, ұлттық идеологияны қалыптастыру арқылы болашаққа жаңаша қадам жасау;

“Қазақ сарбазы”. Эфирге сейсенбі күні, аптасына бір рет сағат 18:10-18:40 шығады. Бағдарлама 30 минутқа созылады. Редактор-жүргізушісі Мәдина Махамбетқызы. Елбасы Нұрсұлтан Әбішұлы Назарбаев “Біздің сарбаздарымыз аса жауапты міндеттерді орындайды. Олар еліміздегі ішкі тәртіпті қорғауды қамтамасыз етеді” [11], - деп әскердің атқаратын қызметіне жауапкершілік жүгін арта отырып, зор сенім білдіреді. Егер бейбіт өмір саналы саясаттың жемісі десек, біздің мемлекетіміздің бүгінгі жағдайы соның айқын дәлелі. Осы ретте “Қазақ сарбазы” бағдарламасының мақсаты: әскери бөлімшелердің тыныс-тіршілігі мен жеткен жетістіктерін, сағынышқа толы хаттарын әуе толқыны арқылы тыңдаушы қауымға жеткізу; Жастардың патриоттық сезімін ояту; Хабар барысында тек әскери бөлімшенің тыныс-тіршілігіне үңіліп қоймай, ондағы қызықты оқиғалар мен әскери сөздіктер, әскери жаңалықтар жайында да айтылады. Хабар барысында мазмұнына сәйкес, белгілі ақындардың өлеңдері оқылып, танымал жазушылардың шығармаларынан үзінділер беріледі.

“Махаббат аялдамасы”. Эфирде берілетін уақыты сейсенбі күні сағат 23.05-23.45. Ұзақтығы жарты сағат. Редактор-жүргізушілер Жандос Жұмабек, Салтанат Смайылова. “Махаббат аялдамасы” лирикалық-сазды бағдарлама – тыңдаушыларды қатыстыра отырып, олардың ой-пікірлері, басынан өткізген жағдайлары жайында өрбиді. Махаббат, достық, адами қасиеттер насихатталады.

“Он сегіз мың ғалам”. Тарихи-танымдық жанрдағы бағдарлама. Ұзақтығы 15 минутты құрайды. Жүргізуші-редакторы Құндызай Мейрамғалиқызы. Балаларға арналған ертегі аңыздар желісімен жасалған танымдық хабар. Мақсаты ерте замандардан жеткен деректерді айту, баланың таным түсінігіне сай тілмен адамзат баласының шығу тегін баяндау.

“Түнгі такси”. Эфирге берілетін уақыты сейсенбі сағат 23.05- 23.45. ұзақтығы 30минут. Редактор-жүргізушісі Нұрлыбек Уәли. “Түнгі такси” сазды-көңілашар бағдарлама – ойын-сауық бағытында өрбиді. Жүргізушілер қиялының ұшқырлығы сыналады. Компьютерлік өңдеулер, арнайы ұйымдастырылған оқиғалар барынша шынайы көрсетіледі.

Жалпы, бұл хабарларды тыңдап отырып, тың дүниелерді де байқауға болады. Әсерлі дауыс пен әсем әуен үндесетін қазақ радиосында тыңдарманның назарын аударар түрлі бағдарламалар бар. Балаларға арналған хабардан бастап жастарға, жалпы тындарманға ортақ хабарлар беріледі. Балалар мен жасөспірімдерге арналған хабарлардың қалыптасуына, дамуына осы редакцияның ардагерлері – Қазақ ССР-іне еңбек сіңірген мәдениет қызметкері Рәуия Абдуллинаның, Нәзила Баймұратованың, Қасымхан Ерсариннің, ақын-жазушылар: Әзілхан Нұршайықов пен Қабдікәрім Ыдырысовтың, Мұзафар Әлімбаевтың сіңірген еңбектері бар.

Өскелең ұрпақ үшін радио – жан-жақты азамат болып қалыптасу университеті, адам баласының ең асыл қасиеттерін тарату мектебі. Радионың басқа ақпарат құралдарынан негізгі айырмашылығы да, пәрменділігі де балалар мен жастарға әр түрлі дыбыс арқылы әсер ететіндігінде болса керек. Олардың дыбыс құдіреті арқылы түрліше көңіл-күйге түсіп: қуануы мен ренжуіне, ойлануы мен толғануына, ең бастысы, жаңалық тыңдауына мүмкіндігі мол.

Дыбыс ерекшелігін жас балалар жақсы ұғынып, тез қабылдайды. Олар бір-біріне қайсыбір оқиғаны, ойды жеткізу үшін екеуара диалогтан гөрі, әр түрлі дыбыстарға көбірек сүйенеді ғой. Ондағы дыбыстар олардың сол құбылыс жайлы түсініктерімен ұштасып жатады. Осыдан-ақ, дыбыстардың балалар жан дүниесіне ерекше әсері бар екенін аңғару қиын емес. Сондықтан балалар хабарында әр түрлі дыбыс, сөйлем, музыкалық үн бір-бірімен жымдасып тұрса, мазмұны мен тартымдылығы үйлесіп кетсе, ол жақсы тыңдалады.

Ұлы педагог В.А.Сухомлинский: “Балалық шақ – күн сайын айналада болып жатқан оқиғаны, құбылысты сол қалпында немесе жаңаша қабылдау. Туған жерді, Отанды тану осы қабылдаудан өріс алады. Сондықтан да сәби жүрегіне адам жанының сұлулығы мен дүниеде ешбір асыл затқа теңдесі жоқ Ұлы Отан ұғымын қалыптастыру осы кезден басталады”[12, 28]- деген еді. Яғни жас ұрпақты өнегелі тәрбиелеп өсіру ісі Отан, ел мүддесімен берік қабысып жатуы тиіс.

Бүкіл радиожурналистика сияқты Қазақ радиосының балалар мен жасөспірімдерге арналған бағдарламалары да жетіле берді, қызықты, тартымды, мазмұнды бола түсті, формалары мен жанрлары да молайып, дамып жатты.

Жастарға арналған алғашқы радиохабарлардың артықшылығы – берілген материалдардың мазмұндылығында, яғни тәрбиелік мәнінің тереңдігінде, кемшілігі – радиожурналистикаға қойылатын талаптарды түгел дерлік ескере бермегендіктерінде. Оның объективті себебін, маман қызметкерлердің жетіспегендігімен түсіндіруге болады. Ал жалпы жастарға арналған алғашқы хабарлардың маңызы – эфирден жастар дауысына тұңғыш рет жол салғандығы.

№ 3 Дәріс

 Радио қызметінің ерекшеліктері

Дәріс мәтіні:

Радиохабарларын таратудың міндеттері (функциясы) дегенде бұқаралық акпарат құралдарына ортақ үстанымдар туралы сөз болады. «Функция» сөзін сөздіктер міндеттері, қызметтік мақсаты мен шеңбері деп түсіндіреді. Осы ұғымды басшылыққа ала отырып, радиохабарын таратудың міндеттерін айқындайтын болсақ, оның ауқымы кең екендігіне және қоғамдық сипаты басым екендігіне назар аударамыз. Өйткені радионың аудиториясы кең, оның тыңдармандары қоғамның әр түрлі әлеуметтік топтары, хабардың өзі әр түрлі жағдайда тыңдалады. Радиожурналистте қоғамдық қарым-қатынастардың белсенді мүшесі ретінде көпшілік мүддесіне кызмет етеді, солардың ақпараттық және рухани сұраныстарын ескереді. Оның қоғамдық санаға кері ықпал етуге, жалған ақпарат таратуға, немесе бұрмалауға еш құқы жоқ. Түптеп келгенде, радиожурналистика да өзінің мақсаттары мен мұраттарын қоғамдық қатынастармен байланыстырады. Соған қарамастан бұқаралық хабар тарату үшін ортақ мына бір 3 факторға назар аударамыз [8,19].
1. Радиохабарын тарату ісі бір мезгілде бірнеше міндетті қатар атқарады, яғни ол көп функционалды.
2. Хабар тарату тәжірибесінде алға қойған мақсаттарына кері нәтиже беретін іс-әрекет орын алуы да мүмкін. Мысалы, тұрғындарды ақпараттық қамтамасыз ету орнына жалған ақпарат тарап кетуі, немесе тексерілмеген жайды эфирге таратуы кездесіп қалады. Демалыстық мақсатта талғамсыз берілген музыка тыңдармандардың дегбірін алып, көңіл күйін бұзуы ғажап емес. Болмаса, таңертеңгісін қайғылы оқиғаны қатқыл формада таратса, оны тыңдаған адам күні бойы депрессиялық күй кешуі мүмкін.
3. Кез келген бұқаралық ақпарат құралы, соның ішінде радиохабар таратушылар да, әр түрлі үгіт-насихаттық ағымдар мен жарнамалық ықпалдан тыс қала алмайды, белгілі бір дәрежеде осындай науқандардың жетегінде кетеді. Өйткені, белгілі бір уақыт шеңберіндегі қоғамдық-саяси және экономикалық жағдайларды сараптап, оқиғаларға баға беруде, деректерді екшеуде, жаңалықтар топтамасын іріктеуде, сыртқы ықпалды шектеу журналистен өте сарабдал білгірлікті талап етеді. Көп жағдайда журналистердің өзі де қоғамдық үдерістерге араласып, соған ат салысып кетеді, соның жетегінде әр түрлі хабарларды әуе толқынына шығарады. Кей хабарлар еш өңдеусіз, тікелей эфирге тарайды, оған тосқауыл койып, айтар ойды шектеу мүмкін де болмайды.
Жекеменшіктік қатынастың орнығуы кейбір радиостанцияларда қожайындарға жалтақтық психологиясының орын алуына әкеліп соқтырды. Ақпараттарды іріктегенде оларға жақпайды-ау дегендер эфирден түсіп қалады, керісінше, жарнама сипатындағы жағымды хабарларға көбірек орын беріледі. Журналистикаға жат жағымпаздық, жағынушылық қасиеттер өтпелі кезең тәжірибесінде кеңінен орын алды.
Сонымен бірге мемлекеттік ұстанымдар мен әлеуметтік, адамгершілік ахуал да белгілі бір максатты алға шығарады да, кейбір жақсы мүдденің өзі екінші қатарда қалып қояды. Оның бәріне уакыт төреші, радио да уақыт ағымында қызмет атқарады. Мысалы, күні кешегі кеңестік кезеңде радионың дамуына айрықша мән берілді, ол ұжымдық насихатшы, үгітші және ұйымдастырушы деп бағаланып, ақпараттық саясаты осы мүдде тұрғысынан ерекшеленді, цензура болды, сөз еркіндігі шектелді. Сөйтіп, идеологиялық қуатты қару радио мемлекеттік биліктің қатаң бақылауында болды, қызметі жоғарыдан реттеліп отырды.
Қоғамдық дамудың демократиялық жолын таңдаған егемен Қазақстан жағдайында радиостанциялар шынайы сөз бостандығын алды, цензура жойылды, жекеменшіктік қатынас орнықты, бәсекелестік күшейді, ақпараттық саясаты көбіне тыңдарман ықыласына қарай өзгерді. Енді радионың ақпараттық, демалыстық міндеттері алдыңғы қатарға шығып, ағартушылық қыры бәсеңсігендей болды. Адамның еркін ойлауы мен еркін жүріп тұруына, өз іс-әрекетіне толық жауап беретін қоғамдық карым-қатынастар орнықты және соны жетілдірудің жолдары карастырылуда.
Радиохабар таратудың сан қырлы міндеттерін үшке топтастыруға болады [9, 47].
1. Ақпараттық: тыңдарманды құлақтандыру міндетінен туындайды, радиожарнаманы да осы топқа жатқызамыз.
2. Қоғамды әлеуметтік топтастыру міндеті: интеграциялық міндет, қоғамдық пікірді жеткізу мен қалыптастыру, карым-қатынас, тәрбие, үгіт-насихаттық және ұйымдастырушылық функциялары.
3. Мәдени-ағартушылық міндеттері: эстетикалық, ағартушылық және демалдыру – ойын-сауықтық функциялары.
Бұқаралық ақпарат құралдарының барлығының алғашқы және ең басты сапасы-мемлекеттің, қоғамның және жеке тұлғаның ақпаратты қажеттіліктерін қанағаттандыруы. Радио басқа бұқаралық ақпарат құралдарына қарағанда ақпаратты біршама толық және жылдам таратады. Журналистика мамандығы  бойынша жалпы теориялық курстардың ішінде “ақпарат” деген ұғымды талқылаудың көп түрі бар. Бұл жерде біз “ақпарат” деген түсінікті кең және нақты мағынада қолданамыз, яғни адамдарды әлемде және елде болып жатқан жаңалықтармен хабардар ету. Тек осы мағынада ғана радионың өзіне тән ақпаратты функциясын бөліп алып, қарастыруға болады. Осыған қарамастан, ақпаратты театрдағы спектакльдің таратылуы деп радионың фактісі деп есептеуге болады.

(Ақпарат үшін ақпараттың құралы қызмет етеді - М.Маклюэнның парадокстарының бірі) [15, 36]. Радио бағдарламаның контекстіне ене отырып, кез-келген бағдарламаның басқа да элементерімен және сол күнгі жаңалықтармен байланысының арқасында қосымша ақпаратқа ие болуға болады. 

Тұрақты түрде әлеуметтік ақпаратты алу қазіргі заман ағысына қатысудың ең қажетті шарты болып табылды. Соңғы сағаттарда әлемде немесе сол аймақта болған жағдай туралы сол станция таратқан (ақпаратты топтамалар) репортаждан және ауызша хабарламалардан тұратын ақпаратты топтамалар күнделікті хабар тарату торының тірек нүктесін құрайды.

Қалған барлық бағдарламалар жаңалықтар топтамаларының арасында бос уақыттарға орналастырылады.

Жаңалықтар топтамаларының эфирдегі дәстүрлі орнынан және уақытынан жылжуы – кездейсоқ жағдай.

Кей жағдайда жаңалықтар топтамаларымен қоса оқиға болған жерде тікелей эфирберіледі, алайда мұндай жағдай егер де оқиға жаңалықтың эфирге шығатын уақытымен сәйкес келетін болса немесе ол оқиғаның әрбір сәті жеткілікті түрде динамикалы ұшқыр тілді және айтуға тұррарлықтай болса (мысалы, олимпиадалық ойындар) қолданады екен.

Жаңалықтар топтамасында саясат саласындағы маңызды фактілер туралы, сондай-ақ өмір ағымындағы қарапайым жағдайлардан ерекшеленетін айрықша жағдайлар туралы хабарлар қалыптасқан. Содан кейін барып медицина, мәдиниет, ғылым, салаларындағы жаңалықтарда айтылады. Ең негізгі орынды спорт жаңалықтары алады. Әрқашанда адам мен табиғат қарсы тұра алатын, яғни: шөлде жүру, сияқты жаңалықтар тартымды болады. 

Жаңалықтардың нормасына сәйкес келмейтін қарулы қақтығыстар, қылмыстар, вулкандардың атқылауы сияқты жаңалықтар радиоақпараттың ерекше түсіндірме көзқарасын талап етеді. Мұндай ақпарат түрлерін жаңалықтар топтамасының арасында тек қана тыңдарманның саның арттыру айта кету дұрыс болмас еді. Мәселенің мәнісі мынада: әрбір жүйе үшін яғни техникалық қондырғыдан биологиялық ағзаға дейін және қоғам үшін бірінші кезекте нормадан ауытқыған ақпараттар маңызды. Қоғам осындай «ауру белгілерін» радио және тележаңалықтары арқылы тілшілерден алады. Міне, жалпы әлемдік тәжірибе осындай. Біздің елімізде ұзақ уақытқа дейін радиожаңалықтардан жетістіктер, жағымды жаңалықтар ғана талап етілді, ал кешегі 2009 жылғы Ұлттық бірыңғай халық санағының қорытындысы мен Қызылағаштағы оқилар жайлы дер кезінде толыққанды ақпарат берілген жоқ. Себебі қайғылы оқиғалармен халықтың еңсесін түсіруге болмайды деген ұғым әлі өз күшін жоймады ма?! Әрине, кез келген репортерлер мен шолушыларға, тілші мен комментаторларға жағымсыз жаңалықтарды таратуды дұрыс және мәдениетті түрде жеткізу оңайға түсе бермейді. Өйткені әлемдік тәжірибенің өзі мынадай: жаңалықтар топтамасы адамдарда жағымсыз әсер қалдырмау керек. Радиода да телевизиядағыдай бұрын хабарламаған, көрсетілмеген жаңалықтарды жедел түрде жеткізу үшін жоғары деңгейдегі техникалық жабдықтар мен репортерлік қызметтің дұрыс ұйымдастырылуыүлкен маңыз берілмейді, яғни ең бастысы тілшінің шапшаң қабылдап, жедел түрде жеткізуне байланысты. Бұл – аймақтық және глобальды жаңалықтарға қатысты жағдай.

Аймақтық және жалпы ұлттық радиостанциялар жақсы қарым-қатынаста болатын болса, кез-келген оқиға мейлі ол қай жерде орын алса да, тез арада бүкіл елдің, тіпті бүіл әлемнің жетістігі бола алады.

Егер де маңызды саяси оқиғалар немесе небір апаттар орын алмаса да кез келген жаңалықтардың топтамасы қалайда эфирге шығады. Кез келген редакцияның қоржынында белгілі бір күнге қатысты емес, бұрын дайындалған жаңалықтар болады.

“Оқиға біз ол туралы айтқаннан кейін ғана жаңалық бола алады”[9, 117], - дейді мұндай жағдайда тілшілер. Қоғамдық қызығушылықты сипаттайтын және бәсекелестерге беймәлім оқиғаларды табу үшін тілшілік тапқырлық пен кең ауқымды байланыс қажет.

Қандай да бір адам үшін әлемнің ақпаратты бейнесінен гөрі өзі өмір сүретін қаланың немесе ауылдың жаңалықтары маңызды. Аймақтық радиостанциялар көрерменнің талғамына сай келетін барлық оқиғалар туралы ақпарат береді. Егер де кейбір жағдайларға байланысты жергілікті жаңалықтар мен жалпыұлттық бағдарламалар сол радионүктеден берілуі керек болса, онда мұндай арнайы хабарлар үшін арнайы уақыт бөлінеді. 

Радиохабарларының міндеттерін білу хабар тарату кестесін сауатты жасау, станцияның бағыт-бағдарын, форматын анықтау, бағдарламалардың ішкі мазмұнын айқындауға және тыңдарман аудиториясының талап-тілектерін ескеру үшін қажет. Енді аталған міндеттерді тарқатып берейік.
 Ақпараттық міндеті. Барлық ақпарат құралдарының ең негізгі басты міндеті жеке адам, қоғам жэне мемлекет мүддесіне сай ақпараттық сұранысын қанағаттандыру болып табылады. Радио басқалармен салыстырғанда ақпаратты жедел, нақты жэне эмоциялық бояумен жеткізе алады. Осы артықшылығына сай ақпараттық міндетіне баса назар аударуы заңды. Дегенмен кейбір радиостанциялар осы басымдықты тасада қалдырады, өздерін музыкалык форматпен шектеп, эфирді тек әуенмен толтырады, толыққанды ақпараттык қызметі жұмыс істемейді, жаңалықтар жүйелі берілмейді. Бір жылдары штатында радиожурналисі жоқ арналар да эфирге хабар тарататын мемлекеттік лицензияға ие болған келеңсіздіктер де орын алды. “Ақпарат” сөзінің бірнеше баламасы бар, біз тар және нақты мағынасында қолданып отырмыз. Адамдарды әлемде және елімізде болып жатқан оқиғалар және жаңалықтармен таныстыруды ақпараттық қызмет деп танимыз. Ол арқылы тыңдарман өмірде болып жатқан құбылыстармен таны-сып, баға береді, білімін толықтырады, кеңестер алады, бағдар жасайды, түйсіктейді, қуанады, болмаса ренжиді. Радиобағдарламалар ішкі элементтері арқылы бірін-бірі толықтырып сол күннің оқиғаларынан толыққанды ақпарат береді. Мысалы, таңертеңгілік сол күні жүзеге асуға тиісті маңызды оқиғаларға назар аударады, түске карай оның бары-сынан ақпарат таратады, әдетте, кешкісін қорытындыларын шығарып, түйіндейді.
Кез келген адам үшін әлеуметтік мәні бар ақпаратты ұдайы естіп отыру қазіргі өмірдің қажеттілігіне айналған, сол арқылы қоғамдық үдерістерге де араласады. Сондықтан радиостанциялар жаңалықтар топтамасына баса назар аударады, олар хабар тарату кестесінде турақты уақытқа ие болып, жүйелі тарап отырады. Бірақ ішкі ақпарат әр түрлі орналасуы мүмкін. Мысалы, бір топтамада шетел, екіншісінде ел жаңалықтарына назар аударылса, таңертеңгісін ауарайына, жұлдыз жорамалға, акша бағамдарына ықылас ауады, мәдениет, спорт жаңалықтары да тұрақты сұранысқа ие болады. Соңғы уақытта жетекші радиостанциялар тәжірибесінде оқиғалар ортасынан тікелей репортаж жүргізу кең қолданыс табуда. Қазақстанда бұл тәжірибені жандандыратын уақыт келді. Қазір радиоарналар қаржылық жағынан аяғынан тұрды, енді шығармашылық өсудің жолдарының бірі ретінде тікелей репортаждарды жиірек қолдануға болады. Одан радиостанция да, тыңдарман да ұтады. Радиоақпараттың жеделдігі артады, имиджі жақсарады, тыңдарман еш боямасыз оқиға ортасынан берілген хабарға құлақтүріп, қиялымен жаһанды кезеді.
Халықтың ақпаратты еркін алуы, оның мазмұнының әр түрлі көзқарас тұрғысынан бағалануы, әр түрлі көздердің қамтылуы қоғамның дамығандығынан, өркениеттілік дәрежесінен хабардар етеді. Әсіресе, төтенше оқиғалар жағдайында, саяси науқандар кезінде дәл және сенімді ақпарат берудің маңызы артып отыр. Адамдар табиғатынан күмәншіл, бір ақпаратты бірнеше көзден естіген соң ғана барып, сенім ұялайды. Мысалы, жапондықтар жиі болып тұратын жер сілкіністері жағдайында ең алдымен (Ен-ейч-кей) телерадиокорпорациясының хабарларына назар аударып, соған байланысты өз іс-әрекеттерін жоспарлап отыратын көрінеді. Жапондықтарда бұқаралық ақпарат құралдарына деген сенім мықты. Қазақстан жағдайында оны айтуға ертерек. Мысалы, Алматы қаласы жер сілкіну мүмкіндігі жоғары аймақта орналасқан және осыған байланысты түрлі қауесеттер жиі естіліп қалады. Жергілікті БАҚ көп жағдайда кешігіп, ақпаратты кеш түсіндіреді, көбіне материалдык жағдайы мәз емес болжау мекемелерінен сұқбат ұйымдастырады. Ал тұрғындар оған аса сене қоймайды. Мәселенің екінші кыры, балама ақпарат көздері көп жағдайда назардан тыс қалады.
Нарықтық экономика жағдайында Қазақстанда осыған байланысты ақпаратка сұраныс артты. Көп адамдар шағын жэне орта бизнес саласында істейді, бәрі де тұтынушы болып табылады. Қазақ радиосынан басқа радиостанциялар экономикалық саясатты түсіндіру, көпшілік көкейіндегі сұрақтарға жауап іздеуге аса көңіл бөлмейді. Мұндай ақпараттың қажеттігі сезіледі. Екінің бірінің телехабарларды ертеден кешке дейін көруге мүмкіндігі жоқ. Ал, радиоақпаратты басқа тірлікпен айналысып отырып та кағып алуға болады. Радиоақпараттың мақсат-мұраты — бағыт-бағдар беру, жаңа істерге жігерлендіру, кеңесші, көмекші болу. Солай екен деп, ақпаратқа үгіт-насихаттық сипат беруге, міндеттеуге, үндеуге болмайды. Радиожурналистің басты мақсаты – ақпаратты сол күйінде боямасыз, нақты жеткізу, ал оны тыңдарман өз білімі мен парасаты, тәжірибесіне сай қорытуы тиіс.
Осыдан келіп, радионың жарнамалық міндеті шығады. Жарнама да ақпараттық міндетпен ұқсас, тек өзіндік ерекшелігі бар. Жарнаманың міндеті айқындау, ол – белгілі бір тауар, болмаса кәсіпорын туралы құлағдар ету, оның жағымды имиджін қалыптастыру және тұтынушы ретінде назарын аудару болып табылады. Жарнама қажет емес деп ешкім айта алмайды. Өйткені қазіргі тауарлар мен қызметтердің сан алуан түрі үсынылатын жағдайда дұрыс ақпарат беру, түсіндіру, сендірудің еш артықтығы жоқ. Жарнама жасауға радиожурналист те белсенді араласады, оның өзі кәсіби біліктіліікті, сауаттылықты, тыңдарман көңілін дөп басуды қажет етеді. Қысқа уақытта тартымды сөзбен тыңдарманды баурап алу, айтқан уәжіңе сендіру, тұтынуға итермелеу айрықша әдіс-тәсілдерді, ыждаһатты еңбекті қажет етеді.
Радиожарнама соңғы 10-15 жылда ғана қалыптасты деген пікір айтылып қалады. Радиожарнаманың да тарихы тереңде жатыр, оның элементтері қай кезде де болған. Тек кеңестік идеология салтанат құрған дәуірде оны жасанды шектеді, онсыз да хабарлардың үгіт-насихаттық сипаты басым болды, барлық іс-әрекет бір арнаға жұмылдырылды. Кеңестер одағының күш-қуаты мен болашағына еш күмән келмеуі тиіс еді. Бұқаралык қуатты құралдардың бірі ретінде радио тікелей мемлекет тарапынан қаржыландырылды, мүмкіндігінше дамуына қамқорлық жасалды, соған сәйкес қалтқысыз қызмет ету талап етілді.
Жарнамадан түсетін қаражат радиоарналардың бірден-бір табыс көзі болып отыр. Радиостанцияның өмір сүруі, барлык техникалықтарату шығындарын өтеуі, қызметкерлеріне еңбекақы төлеуі, уақыт талабына сәйкес материалды-техникалық жарақтануы – бәрінің көзі жарнама, одан түсетін қаражат. Соңғы жылдары Қазақстанда радиожарнама ісі жедел дамыды, тұрақтылыққа қол жеткізді. Бұл көбіне орталық республикалық радиостанцияларға катысты, енді жергілікті радиостанциялар да осындай дәрежеге көтерілсе, тыңдармандарға берілетін ақпараттың мазмұнына да оң ықпал ететіні күмәнсіз. Сондыктан, радиожарнаманың болашағы зор деп есептеліп келеді. Радиожарнама жалпы жарнаманын бірнеше пайыз алса да, оның тыңдармандары көп және әлеуметтік топтардың барлығы дерлік радиодағы жарнаманы тыңдайды. Сонымен қатар радиодағы жарнаманы үйде, мекемеде, жоғарғы оқу орындарда, дүкен, парк, көше, транспорт және т.б. жерде естуге болады. Ал қазақ радиодағы жарнамаға назар аударсақ мұндағы  жарнама бір-ақ бағытына жолға қойылған -қай театрда қандай қойылым, қай кезде  кімнің  концерті деген  сияқты  мәдени  хабарландырулар. Демек, радионың тойысын  арттырар  жарнама көзі ашылмай келеді. Қазақ радиосын менсінбей жүрген жарнама иелері де өздерінің ұтылып отырғанын  сезбейді. Мүмкін бұл радиодағы жарнаманың түр-түрге бөлінетінін білмегендігінен шығар. Негізінде, радиодағы жарнаманы қысқа насихаттың хабарландыру реплика, кеңейтілген радио-хабарландыру, радиоафиша және анонс, реплика арқылы диолог жүргізу, радио жарнамалық ән болып бөледі. Жарнма жалпы дыбыс пен музыкалық аранжировкамен қосылып жасалынады. Мысалы, «тыңдаңыздар!», біраз паузадан кейін: «Біздің толқында музыкалық бағдарлама» Немесе: “Темір есіктер! Зейнеткерлерге жеңілдіктер жасалынады! Телефон...» Реплика тұрмыстық диологке жақын болып келеді. Бұндай  жарнаманың түрі драматургиялық шеберлікке жақын. Реплика көбінде әлеуметтік  жарнамада қолданылады. Мәселен, патриоттық сезімдерді оятатын репликалар. Кеңейтілген радиохабарлар. Бұл радиожанр кеңінен  таралған. Бұнда кіріспе бір жолдан, жарнама объектісі және оның артықшылықтары туралы айтылады. Қорытынды блокта: реквизит, слоган (Ұран) айтылады. Мысалы: «Египеттегі Қызыл теңіздегі демалыс! Бұл әрине, «Москва-Тур» көмегімен орындалады! Ал Египетте не бар деген сұраққа, біз пирамидалар, жұмбақ сфикстер, алтындай  жарқыраған жағдайлар және суасты  фантастикалық әлем бар - деп жауап береміз. «Москва-Тур» сіздің жолыңыздың  аңғайлығына  кепілдік береді. Жолдың  бағасы 200 доллар. Қоңырау  шолындар..» Афиша  дегеніміздің  өзі  баспасөз  жарнамасында  қолданады, ал  анонс-бұрын  театрда көп пайдаланылатын. Радиоадағы афишаны  қарастыраттын болсақ, мысалы: Демалыс күндерінің афишасы «мұнда кино, театр, концерт, эстрадалық  көрістер және т.б. туралы  айтылған. Анонстың  мақсаты  афиша сияқты тыңдарманды  қызықтыру. Бірақ текстің құрылымы  басқаша  болып келеді. Афишадағы  ақпарат детальдарға бөлінеді, ал анонс қызықты фрагменттер арқылы болашақ оқиғалар туралы хабарлайды және жоспарда  бар қатысушылардың атын атап келеді. Жеке репликаға қарағанда репликалардың алмасып келуі тыңдарманға сөйлесіп тұрғандардың  бағыттары, білім, мақсаты, жынысы жөнінде ақпарат береді. Осының негізінде  мини-әңгімелер, пікірлеулер құралады, мысалы: Әйелдің дауысы: “Доктор Холмс! Сіз ағылшын  тілін  қайдан үйрендіңіз?” Ер адамның дауысы: “Бұдан  жеңіл сұрақ жоқ, миссис Войсон. Телефон..” Қысқа  да  нұсқа  . Бұл  радиоспоттың  пайда  болуына үлкен әсер тигізетін жанр. Радиоспотты драматургиялық жатқызуға  болады.  Өмірден көрініс алынып, жарнама мазмұнына  апарылады.  Мұнда одағай  сөздер де  қолданылады. Радиоспот драматургиялық шеберлікті талап етеді. Бұл жанр радиокоммуникацияларының ерекшеліктеріне тән. “Джинглдардың” қолдануы  кең  таралды және тағамдарды жарнамалау үшін қолданады. Мысалы: Әйелдің дауысы: “Лок! Жаңадан түрі керемет иісті ұсынады! Ер адамның дауысы: “Сенің бұрыннан іздеп жүрген ма?!

Кейін джингл: Жаңа “Лоск” -теңіз және лимон иісі бар, киіміңізді тазартып, қайтадан  жаңаратар». Әйелдің дауысы: «Исі де керемет» Ер адамның дауысы: “бағасы  да қымбат емес!” Радиожанрлар туралы келсек, бұндағы типтік құрылымдар туралы айта кету керек және олардың  бәрі дерлік заман талабына сай қолданады.
Қазақстанда тәуелсіз арналардың көбейіп отырғандығы алдымен нарық жағдайына байланысты. Бұқаралық электронды ақпарат құралдарының бизнес көзіне айналуының тікелей әсерінен, қазіргі кезде Қазақстан әуе толқындарында хабар таратып отырған «31 радио» (103,5 ҒМ) , «Европа плюс Қазақстан», «Русское радио», «Радиосити» (104 ҒМ) , N8 (106 ҒМ), «Радио Ретро» (91,7 ҒМ), «Авторадио» (105,4 ҒМ), «Хит-ҒМ» (102 ҒМ) сияқты радиоарналардың бэрінің жұмыс принциптері коммерциялық болып саналады. Олардың басты мақсаттары - жарнама арқылы табыс табу. Сондықтан да жиі-жиі ақпарат беріп, эфир кеңістігін әр түрлі музыкамен толтыра отыра, әлсін-әлсін жарнамаларды қайталау - бұлардың жұмыс стилі. Музыкалық қорлары да батыстық, ресейлік эстрада жұлдыздарын дәріптеуге толы. Батыстық коммерциялық радиолар тәжірибесінде тыңдарман аудиториясын зерттеу - ең басты міндет. Өйткені, табысты, қалталы тыңдармандарды тарту, солардың талабына, талғамына қарай қызмет ету - жарнаманың молаюына әкелетін фактор болып есептеледі. Мысалы, өсіп келе жатқан жастарды болашақ бизнес кезі деп қарай отырып, солардың тілек талаптарына орай түнгі хабарлар ұйымдастырып, тікелей эфирге тарту, өз радиоларының имиджін арттыру, жас ерекшеліктеріне қарай музыкалық топтамалар беру сияқты әрекеттер тәуелсіз арналардың негізгі қолданатын тәсілдері болып табылады.
Қазақстанның әуе толқынында қызмет атқаратын радиоарналар жұмыс мазмұнына қарай ақпараттық-музыкалык, музыкалық-ақпараттық, қоғамдық-саяси радиолар болып сараланады. “Радиолардың ішкі жұмыс жүйесінің ұйымдастырылуына байланысты ақпарат орталығы, эфирлік студия, деректік қор, концерттік студия болып бөлінеді. Қандай редакцияда болмасын ақпарат бөлімі жұмыс істейді”[9, 58]. Небір шұғыл ақпарат алдымен радиодан күтіледі, сондықтан да радиодағы ақпарат қызметінің рөлі ерекше. Ақпараттық қызмет аясының өзіндік ерекшеліктері, хабар тарату тәсілдері бар. Өмірдегі болып жататын жаңалықтар қаншалықты сан түрлі болғанымен ондағы еңбек етуші ұжым бір құрамда.Сондықтан да ондағы еңбек етуші журналистерден жан-жақты білімділік талап етіледі. Көптеген жайлармен бетпе-бет келеді. Кез келген ақпаратты алу үшін төзімділік, қайсарлық қажет. Мысалы, Ішкі істер министрлігінен алынған журналистердің хабарларында ашықтық, еркіндік, толыққанды ақпарат беруге ұмтылушылык бар. Ал, керісінше Қорғаныс министрлігінен көп ақпарат беруден, сұқбатқа келуден бастартушылық көбірек байқалады. Сондықтан ол хабарларда тұжырым көбінесе “былай көрінеді, осындай сияқты т.б.” деген сөздермен жасалады. Ақпараттық қызмет журналистерінің басты міндеті:
Біріншіден, ең алдыңғы, алғашқы болу. Кез келген оқиғаны алдымен хабарлау барысында журналистік нормативтерден ауытқымау, кәсіби этика сақталуы керек.
Екіншіден, сөйлеушінің уақытын шектеп, оқиға не туралы, не мақсатта, түйіні неде деген сияқты детальдарды ғана ықшамдап алу.
Үшіншіден, “меніңше”, “сөйткенге ұқсайды”, “шамасы солай” т.б. деген тіркестерді қолданбау, бұл окиғаның нақтылығынан гөрі дүдәмалдыққа апарады.
Төртіншіден, жан-жақты білім, жеткілікті машық керек. ' Радиохабардың басты компоненті — жанды дауыс екені ақиқат. Ал, сол дауыстың иелері, адамдар мен журналист арасындағы байланыстың да өзіндік критерийлері бар. Екі жақ та бір-бірімен тіл табысып, оқиға жайлы әңгіме жақсы өрбіп кетсе құба-құп. Кейде әсіресе, сын материал дайындау кезінде объектінің қарсылығына тап болады. Ақпарат беруші адамның журналистпен байланысуы, яғни контакт жасауына немесе жасамауына бірнеше факторлар әсер етеді: сол саланы, әңгіме болатын тақырыпты білетін беделді адамды таба алу. Хабар барысында қатысатын адам жайлы хабарланып айтылды. Алайда, дәл микрофонды ұсынған сәтте бас тартуы мүмкін. Ондай кезде жағдайдың мән-жайын журналист тыңдармандарға түсіндіруі керек.
Радио материалдарының көп бөлігі, шамамен 50 пайыз ақпараттық жанрлардан тұрады. Ал кейбір ақпарат құралдар жарнамадан құралады. Бұл жанрлардың бәрінің негізі – жаңалық. Бұған (ақпараттық жанр) хроника, шағын және кеңейтілген ақпарат, интервью, есеп, суреттеме, жол жазбалар, репортаждар жатады. Ал ақпараттық-публицистикалық жанрларға комментарий, әңгіме жатады.

Хроника – бас тақырыбы жоқ, шағын бірер сөйлемнен тұратын хабарлар. “Хроника” немесе “Жер-жерден”, “Мәдени хабарлар”, “Облыс бойынша” деп те топтастырылып беріледі.

Қысқа ақпарат немесе заметка – 20-30 жолдық қысқа хабарлар. Заметка хабардың болғанын ғана хабарлап қоймайды, сол жөнінде әжептеуір мағлұмат береді және өзінің бас тақырыбы болады.

Кеңейтілген ақпарат – бұл хабардың көлемі 40 жолдан 150 жолға дейін болады. Бұл оқиғаны егжей-тегжейлі баяндайды. Қосымша тақырыпша қойып, мазмұнын аша түсуге болады. Мәтіннің ішінде тарихи анықтама беріп, қысқаша түрде салыстыруды пайдаланып, қорытынды жасауға болады.

Кез келген ақпарат не болды, қайда, неліктен, қандай жағдайда болды деген сұрақтар төңірегінде жасалады. Ал енді радиоақпараттың ең басты ерекшелігі – дыбыстылығы, естуге болатындығы (мәселен, әртісті шақыру – оның дауысын, дикциясын естіп, әңгімесі арқылы ой-парасатын, көзқарасын түсіну көз алдыңызға портрет әкеледі).

Хабарға музыканы көп қолданудың тиімділігі киінгі уақытта жиі байқалып жүр. Эстон журналистиканың радио-аудиторияны зерттеген мәліметтер бойынша тез музыкаға көңіл бөлген тыңдаушы хабардың қай станцияда беріліп жатқанына көңіл бөлмейді. Тіпті саясатпен айналыспайтын адам болса да музыканың әсерінің саясаты жөніндегі тыңдауға мәжбүр болады екен. 

Ақпараттық хабарламалардың “жаңалықтар” топтамасында көлем әр түрлі болып келеді. Маңыздылығына байланысты 10-15 минуттық хабар ішінде 2-3 тіпті 4 минуттық, ал ең аз көлемі 20-30 секундтық болып келеді. Бұл хабардың берілу ретінің де маңызы бар. Алдымен, саяси маңыздылығы бойынша беріледі. Сонан соң тематикалық бірлігі сақталады. Үшінші, географиялық ерекшелік ескеріледі. Бұл қатып қалған ереже еме. Оны өзгертіп тұруға болады. Мысалы, сол күннің аса маңызды оқиғасын беруге, жедел хабарды (экстренная) жіберуге болады. 

Ақпараттың алынатын негізгі көздері []:

1. Меншікті және арнаулы тілшілер топтары. Олардың матеиалдары арнаулы өңдеуді қажет етпейді, себебі олар радионың жұмыс жоспарын біледі, сол арқылы ең қажетті деген, қызықтыратын материалды жібереді. Екіншіден, олар редакцияны жанды дауыспен қамтамасыз етеді. Олар таспаға оқиғаға қатысушылардың дауыстарын, шуларды жазып, көбінесе эфирге дайын материалдарды жібереді. Үшіншіден, радиокорреспонденттердің айналасынан штаттан тыс белсенділерді топтастырады. Олар редакцияға тереңдетілген, жан-жақты қамтылған материалдар жіберуге ат салыса отырып, бұқара халықпен байланыстың дәнекері бола алады. 

2. Ақпараттық агенттіктер АПН және ИТАР (агентство печати “Новости”, тағы Информационное телеграфное агенство России), сонымен бірге шетелдік ақпараттық агенттіктер қызметі, ҚазТАГ.

3. Газеттер. Радио аса маңызды деген хабарларды ала отырып, орталық газеттерге шолу жасау арқылы да хабарлама береді.

4. Басқа радиостанциялардың хабарларын ұстау (радиоперехват). Ол хабарлар мысалы, “Бүгін Боснияның радиосы былай деп хабарлады”, – деп басталады. 

Ақпараттық заметкалар эфирге берілер алдында жеке қағазға басылып, бір бет 1 минутқа есептеледі. Жеке-жеке қағаздарға басылған заметкаларды редактор өз қалауынша пайдалана алады.

Радиокорреспонденция – басқа ақпараттық жанрларға яғни салыстырғандағы бір ерекшелік – радиокорреспонденцияны автор өзі оқиды. Оқиғаны көзбен көруші журналист (диктор мен редактор емес) хабарлап тұрған соң корреспонденция сенімі арта түседі. Бұл жаңалықтар екі элементтен тұрады: 1) факт туралы хабарлама; 2) сол хабарлама жөнінде автордың пікірі, көзқарасы.

Сұқбат – бұл жанрдың құрылымы басты екі элементтен тұрады: сұрақ-жауап арқылы. Онда корреспондент радиотыңдаушылар үшін хабар алу құралы болып тұр да, интервью беруші сол ақпараттың көзі, негізі болып табылады. Радиоинтервью мен газет интервьюі бір-бірінен қаншалықты туыстас болып келгінімен олардың өзіндік ерекшеліктері бар.

1. Баспасөз құралдары үшін алынған интервьюде журналист берілген жуаптарды өзі жазады, тіпті стенографиялық дәлдікпен жазылса да, авторлық өңдеуден өтеді. Сондытқан да жауап нақты, дәл деген анықтамаларға ие бола алмайды, яғни сәл де болса өзгеріске ұшырайды. Ал радиоинтервью сол сәтте, тыңдаушы тыңдап отырған сәтте алынуы мүмкін. Тіпті жоспарланып алдын ала жазылса да, нақтылыққа, дәлдікке ие. Кейіпкердің дауысы, сөйлеу мәнері, интонациясы сақталады.

2. Газет журналисі материал дайын болған соң, яғни әңгіме өткен соң да материалын өңдеп, өзгерте алады. Ал радиожурналист бұл үдеріске алдын ала, ұзақ дайындалады және тыңдаушылар атынан сөйлей отырып, сұрақтарына жауап алады.

3. Газет журналисі өз қалауы бойынша сұрақтардың берілу орнын өзгерте алады, құрылымын басқаша жасай алады. Ал радиожурналист сұқбаты тікелей эфирден берілген болса, мұндай мүмкіндік тіптен жоқ.

4. Газет сұқбатында материалдың бас-аяғын суреттеп, қорытындылап беретін мәтіндер көп кездеседі. Ал радиода ол сирек, тіпті пайдаланылмайды десе де болады.

Кейініректе берілетін радиоинтервьюдің монтаж арқылы сұрақтардың немесе жауаптардың орындарын өзгертуге болады. Интервью кейбір радиогазет, радиожурнал, радиорепортаждың немесе радиоәңгіменің бір элементі, құрамды бөлігі бола алады. Мысалы, бір корреспонденцияның арасында бірер сұрақ-жауап алу, фактіні нақтылай түсуге көмектеседі. Интервью беретін адамның ашқан жаңалығына, атқарған ісіне немесе атақ-дәрежесіне қарай журналист таңдай отырып, кейіпкерінің микрофон алдында өзін емін-еркін ұстай алуына, алмауына көңіл бөледі. Интервью уақытында әсіресе тәжірибесіз журналистер келесі қояр сұрағын қалайда ұмытып қалмайын деп отырып тақырыптан ауытқып, берекесі қашады. Ал тәжірибелі журналистер жауапты байыппен тыңдайды, кейде әңгімелесуші адамыңыз сіздің келесі беретін сұрағыңызға да жауап бере кетуі мүмкін. Ондайда ол сұрақты қайталаудың қажеті жоқ. Немесе әңгімелесуші адамыңыз томаға-тұйық мінезді адам болып, “иә” немесе “жоқ” деп қана жауап беріп отырса, сұқбатыңыз нәтижелі шықпайды. Ондайда әңгімеге тарта білу, жетелей білу қажет. Бұл жерде журналистің тапқырлығы, кейіпкердің, әңгімелесуші адамының жан дүниесіне үңіле білуі қажет.

Бұл жанрда журналист әңгімелесуші адамның пікірін қалай болса солай жазып алатын стенографист рөлінде болмау керек. Интервью (сұқбат) дегеніміз – журналист пен әңгіме жүргізілген адамның екеуара біріккен шығармашылығы. Интервьюдің табысты болуы көп жағынан жауап беруші емес, жүргізушіге тікелей байланысты. Жалықтыратын, қызғылықсыз интервьюдің себептері – журналистің кейіпкермен ортақ тіл таба алмауынан, мәселеге ат үсті қарағандығынан да болады. 

Қандай да болсын интервьюде тиісті деректер келтіруге тиісті: интервью берушінің аты, фамилиясы, атқаратын қызметі, қоғамдық жағдайы әңгімелескен тақырыбы, интервьюдің қалай алынғандығы, жеке өзі әңгімелесті ме, телефонмен немесе телеграфтан алынды ма т.б. көрсетіледі. Интервью бірнеше түрге бөлінеді:

1. Интервью-монолог – сұрақ аз да, жауап егжей-тегжейлі.

2. Интервью-диалог – сұраққа қолма-қол жауап алу.

3. Топтық-интервью – бір мәселеге бірнеше адам жауап береді.

4. Суреттеме-интервью – тек сұрақтармен тежеліп қалмай әңгімелесуші адамды суреттей, өз пікіріңді білдіре отырып әңгімелесу.

5. Анкета түрі – интервьюдің бұқаралық түрі. 

Эфир арқылы бір маңызды мәселе жөнінде тыңдаушылардың пікірін білу үшін сұрақтар таратылады. Ал баспасөзде сұрақтар топтамасы беріледі де, оған берілген жауаптар жиналады. Ал радиода тікелей эфир арқылы халықпен, көпшілікпен тілдесуге болады.

Қай мәселені зерттесе де журналист негізгі мәліметті сол мәселеге тікелей қатысы бар, мән-жайды жетік білетін адамнан алады. Адаммен тез тіл табысып, бір көргеннен үйіріп әкету, ежелгі таныстай сырласа білу аса бағалы әрі қиын өнер. Өйткені адаммен сөйлескендегі ең басты мақсат – одан ақиқат, шыншыл ақпарат алу.

Журналистің әңгімелесетін адамына беретін сұрақтарының белгілі бір жүйесі, реті бар. Сұрақ-жауап беруші адамның ынта-ықыласы бірте-бірте арта түсетіндей етіп берілуі тиіс, яғни логикалық жүйемен берілуі тиіс. Алдымен жеңіл, жауап беруге оңайырақ сұрақтарды қойып, күрделірек сұрақтарды кейіндеу қалдырған жөн. Журналист оғаш, одағай сұрақтармен әңгімелесушінің төбесіне жай түскендей етпегені жөн. Сұрақтарды қайта қайталап, түсіндіруді қажет етпейтіндей айқын, қарапайым, ұғынықты қарастырғаны жөн. Әңгіме барысында бір сұрақтан байыпты жауап алмай жатып, екінші сұраққа секіре бермеген ләзім. Әңгіме барысында сөйлесіп отырған адамның жауаптарына бөгде, кездейсоқ, өткінші жайттардың ықпал етуінен сақтану қажет. интервью дегеніміз – өмірдің өзі күн тәртібінен түсірмей отырған, қоғамдық мәні бар, маңызды мәселе жөнінде журналист белгілі бір адамның ой-пікірін біледі немесе сол мәселе жөнінде одан түсініктеме алады, сөйлеседі. Репортерге жазылып алынып, эфирге ұсынылған хабар жанрының осы түрі радиоинтервью деп аталады

№ 4 Дәріс

 Қоғамды әлеуметтік топтастыру міндеті
Дәріс мәтіні:

Тұрғындарға қолайлы ақпараттық қызмет көрсететін радио сол қоғам мүшелерін әлеуметтік басқарудың тетігі ретінде де бағаланады. Әңгіме жүр, тұр деген ұрандармен мыңдаған адамдардың қоғамдық қылығын реттеу туралы емес, таратылған ақпарат арқылы белгілі бір іс-әрекетке ұмтылдыру, жігерлендіруде болып тұр. Мысалы, ертең мына мәселеге байланысты шеру өтеді деп ақпарат таратсаңыз, орнын хабарласаңыз, оны естігендердің бәрі болмаса да, көкейінен шыққандардың бір тобы сол шеруге қатысады, болмаса сенбілік өткізу туралы үндеу қолдау табады, басқа да көпшілік іс-шаралар осылай жүзеге асып жатады. Яғни радио ақпарат тарату арқылы қоғамның дамуына ықпал ететін іс-әрекеттерге көпшілікті жұмылдыра алады. Әрине, ол үндеулер коғамды ірітуге, белгілі бір топтарды арандатуга бағытталмауы тиіс. Қоғамның тұрақты дамуы, оның мүшелері арасындағы ынтымақ пен татулық, адамгершілік пен достық қатынастар үшін радиожурналист те әрқашан жауапты. Міне, осыдан келіп радионың интеграциялық міндеті туындайды. Радио қоғамдық күштерді даму бағытына топтастырушы, өз ақпараты аркылы жаңа межелерге жігерлендіруші. Ол қоғамның, отбасының нығаюы мен беріктігіне, сол арқылы мемлекеттің күшеюіне ықпал етеді, биік мұраттар мен мәдениетті орньтқтыруға, соған жас ұрпақты тәрбиелеуге белгілі бір дәрежеде араласады. Тікелей болмаса да, қоғамдық пікірді жеткізу мен қалыптастыру арқылы сол нәтижелерге жетеді. Радио қарым-қатынас құралы, ол эфир арқылы миллиондарды бір мезгілде байланыстырады, радиожурналист үйінде отырған жалғызілікті зейнеткердің әңгімеге деген сұранысын канағаттандарады, эмоциясына эсер етеді, ренжітеді, қуантады, музыкамен әлдилейді, күймен тербетеді, көңіл хошын табады. Сол сияқты радиокоммуникацияның қырлары да көп, адам мен адам, топ пен топ, жас пен кәрі, жаяу мен көлікті, бай мен кедей арасында карым-қатынас бір мезілде орнайды жэне олардың радиоақпаратқа реакциясы да әр түрлі болатыны заңдылық. Дегенмен, қоғам, оның болашағы бәріне де ортақ, осы арадан ортақ кұндылықтар шығады.

Радиохабар таратудың басты мақсат-мұраты - аудиторияның ортақ құндылықтарын қалыптастыру, жалпы адамзаттық, ұлттық, жалпы қалалық немесе аймақтық кұндылықтарға баса назар аудару, ортақ тауқыметтерді бірлесіп шешуге үндеу, кертартпа күштер мен ықпалды шектеу болып қала береді.

Радионың аудиториясы үлкен болған сайын, оның жауапкершілігі де өседі. Тыңдармандардың ақпараттық сұранысы дегенде жас ерекшелігін, әлеуметтік жағдайьш, психологиялық коңіл-күйін, ұлттық және діни үстанымдарын ескеру оңай шаруа емес. Радионың интегративті міндеті кез келген хабардан көрінеді. Публицистика болсын, өнер тақырыбы қозғалсын, спорт жаңалықтары сөз болсын бәрінде топтастыру, адамдарды жақындастыру идеясы тұрады. Кеңестік идеология заманында бізде бәрі жақсы, оларды бәрі нашар, кертартпа деген ұстаным басым еді. Қоғамның дамуы қандай дәрежеде болмасын журналист объективті сараптама жасап, дұрыс тұжырымдар жасағаны абзал, мүмкіндігінше көңіл-күйге берілуге болмайды.

Қоғамды әлеуметтік топтастыру міндеті көбіне саяси науқандар кезінде айқынырақ көрінеді. Сайлау мен референдум сиякты шараларда радио маңызды рөл атқарады жэне пәрменді құрал болып бағаланады. Қоғамдық пікірді қалыптастырудағы маңызды буын - ақпараттандыру, ақпарат неғұрлым көп болса, жиі берілсе және әр қырынан қамтылса, соған қызығушылық туындайды жэне ықпалды болады. Бірақ оның үгіт-насихаттық сипаты күшейіп, біржақты болғанын қолдау да журналистика ұстанымдарына қайшы келеді. Журналист мүмкіндігінше бейтарап ақпарат таратуға, деректі нақты беруге, әсірелеп, бояламауға міндетті. Ал оны тыңдаушы калай қабылдайды, қандай түйін жасайды ол басқа мәселе.
Әлемдік тәжірибе ақпараттың мүмкіндігінше жақын болғандығын қолдап келеді. Мысалы, республикалық арналардан гөрі жергілікті радиоға деген сенім жоғары болатын көрінеді. Осы арада аймақтық қамтылу мәселесіне назар аударған дұрыс болар. Қазақ радиосының өзі көбіне Астана мен Алматы жаңалықтарына көп көңіл бөледі де, аймақтық хабарлар өте аз қамтылады. Көп жерлерде арнаулы тілшілер жұмыс істемейді. Бұл – тыңдарман сеніміне тікелей әсер ететін факторлардың бірі.
Қоғамдық пікір өзгермелі құбылыс, өйткені өмірде шешімін таппаған жағдайлар көп, әркім өз көзқарасын білдіруге құқылы. Соңғы уақытта радиоарналар сол мәселелерді тікелей эфирде талқылау, оған телефон арқылы тыңдармандарды да қатыстыру тәжірибесін дамытып келеді. Бұл құптарлык жай. Осыған байланысты радиохабар берудің пішіндері мен жанрлары да жетілдірілуде. Радио сұқбат, әңгімелесу енді сырласу пішініне ұласты, «дөңгелек столдан» ток-шоуғадейінгі спектр қамтылып жүр. Бұл радионың табиғатына жақын болғандықтан тек қүптаған орынды. Дегенмен, сол көпжақты қоғамдық талқылаулардың деңгейі әркез мазмұнды бола бермейді, хабар үдесінен шықпайтын жағдайлар да көп. “Кейбір арналар боссөздікке ерік беріп, эфирді жеңіл сөзбен, әзіл-қылжақпен толтырады, тіпті адамның арына тиетін, интимді қырларын жалаңаштайтын жайлар да кездеседі. Өркениетті елдерде БАҚ-тың бұлжытпас ережелерінің бірі — кикілжіңді пікірталас жолымен шешу, кез келген дауда ортақ мүддеге қарай жақындасу болып қалыптасқан” [20, 44]. Эфирдегі ашық пікірталас белгілі бір ұстанымды танып білуге, жан-жақты ақпарат алуға, мәселенің күшті және әлсіз тұстарын айқындауға көмектеседі. Дегенмен ол жүргізуші журналистің кәсіби шеберлігі мен біліктілігіне де сын, көп жағдайларда дау айтылған күйінде қалып, оны шешу жолдары белгіленбейтін, ортақ тұжырым жасалмайтын жағдайлар кездеседі. Яғни, хабардың басаяғы жинақталып, айтар түйіні болмай, ойы қорытылмай қалады.
Радио қызметінде қоғамдық пікірді сараптап, жүйелеп отыратын социологияның рөлі артып отыр. Радионың бүгінде табысты дамуы хабарларының рейтингіне тікелей қатысты, соған карай жарнама қүны белгіленеді. Көптеген хабарларда аудиториямен тікелей байланыс орнату аркылы тыңдармандардың талап-тілегі, сұранысы ескеріледі. Әсіресе музыкалық хабарлар сондай өтініштер негізінде жинақталады. Белгілі бір оқиғаға қатысты журналистің бірнеше адамға микрофон ұсынып, әр түрлі әлеуметтік топ өкілдерінен жауап алуы да қоғамдық пікірді зерттеп, білудегі таптырмайтын әдіс, әрі хабардың әсерлілігін арттыратын элементтер.

Социологиялық әдіс бір жағынан тыңдармандармен эфир арқылы жүргізілген ойын тәріздес, бір жағынан өзіндік зерттеу жұмысы. Әрбір жүргізілген осындай тәсілдер сол радиоаудиториясын, хабар сапасын, тыңдаушылар ой-пікірін, ұсыныстарын білуге жағдай жасайды. Тыңдармандары аз хабарларды, аудитория сұранысын қанағаттандырмайтын эфирлік материалдарды тез арада өзгертіп, немесе басқаша неғұрлым тиімдірек етіп жасауға тырысады. Мұндай зерттеулерді мемлекеттік радиолар да жүргізіп, хабарларының мүмкіндіктерін анықтап, нәтижесіне қарай бағдарламаларын өзгертіп, жаңартып отыратын болса, онда жұмыс нәтижесі тіпті жақсаратынын өмірдің өзі дәлелдеп отыр.

Хабардың сапалы болып, тыңдаушы жүрегіне жете алуы тек редакторлардың жұмысына ғана байланысты емес. Сонымен бірге озық техника, жаңадан шығарылған, сапалы дыбыс жазу және монтаждау аппараттарын қолдану - әуе толқынына дайындалатын хабардың өтімділігі мен сапасын жақсарта түсетіні анық.

Соңғы уақытта ақпарат арқылы қоғамдық сананы басқару туралы жиі айтылатын болды. Рас, белгілі бір күштер БАҚ арқылы белгілі бір көзқарасты таңуға бейім тұрады, мақсатты жұмыс жүргізеді. Журналист соның түпкі мақсатына терең үңіліп, жат пиғылдың жетегінде кетпеудің жолдарын білуге тиісті.
Радионың ендігі бір маңызды міндеттерінің бірі - ол адам мен адам арасында қарым-қатынас орнатуы, қарапайым әңгімелесу, шүйіркелесу. Адамның күні адаммен және сәт сайын табиғатымыздан біреумен сөйлесуге, жауап алуга, пікір білдіруге, ой таластыруга бейім тұрамыз, осындай қарым-қатынасқа мұқтажбыз. Қоғамдағы осындай кажеттілікті қанағаттандырудағы радионың орны орасан. Әсіресе, өтпелі қоғамда, жаңа ортада, саяси, болмаса экономикалық күйзелістер кезеңінде адамдар бір-бірімен әңгімелесуге, тұмшалаған ойы мен күдігін сыртқа шыгаруға, өзгелермен бөлісуге, жоспарларын ортаға салуға бейім. Мұндай қарым-қатынас эмоциональдық көңіл-күйіне әсер етеді, жеңілдегендей сезіндіреді, қолдау мен демеу канат бітіреді, жігерлендіреді. Тәуелсіздік алған жылдардан қазақ радиосының құрылымы бірнеше рет өзгеріске ұшырады. Бұл бастамалардың негізгі мақсаты әлемдік озық технологияларға жету, алдыңғы қатарлы елдердің радио саласында жеткен жетістіктерін игеріп, тәжірибесін пайдаланып, жоғарғы сапалы хабарды тарату, жаңа мазмұндағы әр өмір қажеттілігінен туындаған әр түрлі бағыттағы радиохабарлар ұйымдастыруға қол жеткізу деп түсінген жөн. Қазақ радиосы бүгінгі күнде күнделікті кешкі сағат 18.10 – 18.50 аралығында “Алтын қор” бағдарламасын ұсынып жүр. Бұл – қазақ радиосының “Алтын қорында” сақталған өткен жылдардың ең үздік сұрыпталған хабарлар. Әрине, бұл хабарлардың бүгінгі тыңдаушы үшін тарихи әрі рухани маңызы бар екенін жоққа шығармаймыз, сондықтан бастаушының “Өткеніміз түгенделмей бүгініміз бүтінделмейді” деген сөзі ақиқат.

Қазақ радиосының халық алдындағы ерен еңбегі  - ел аузында сақталып, қағазға түспеген қазақтың әндері мен күйлерін жинап, өнер шеберлерінің орындауларында қайта тірілтіп, тарихта қалдырғаны. Әміре мен Исаның, Күләш пен Шабалдың, Роза мен Бибігүлдің қайталанбас дауыстары, жазушылар мен ғалымдардың үндері, еліне арнаған ұлағат сөздері сақтаулы.

Әдеби хабарлар да саны жағынан артып, әрі пішін мен мазмұн жағынан да жетіле түсу үстінде. Қай кезеңде болмасын тыңдаушылардың әдеби хабарға деген сұранысының жоғары деңгейде болғаны ақиқат, әрі бүгінгі күндегідей халықтың әлеуметтік жағдайы төмендеп, газет-журналдарды жаздырып алу мүмкіндігі бола бермейтінін ескерсек, олардың радио мен теледидарға деген сұранысының қаншалықты дәрежеде артқанын ойша жобалауға болады. Сондықтан да радиоға деген жұртшылықтың рухани сұранысы жаңа жауапкершіліктер жүктеп, жаңа міндеттерді алға тартуда.

Ендігі кезекте қазақ радиосының эфирінен жүйелі түрде беріліп жүрген әдеби хабарларға тоқталып өтейік. 2000 жылдың басынан бері ұйымдастырылып, әрі тыңдаушылар тарапынан қызу қолдау тапқан Айгүл Мырзаханқызының “Радиоайтыс” хабары әр жексенбі сайын 40-50 минут көлемінде шығып келеді. Хабардың жаңалығы жүргізушінің тыңдаушылармен тікелей байланысқа шығып, әуе толқынында ой бөлісуінде жатыр. “Радиоайтыс” жүргізуші мен тыңдаушы арасында жүреді, яғни жүргізуші қазақтың қара өлеңінің екі жолын өзі айтады, ал қалған екі жол ұйқасты табу еншісі тыңдаушылар үлесінде, бір сөзбен айтқанда қайым айтыс.

2000 жылдың 23 қаңтарында берілген “Радиоайтыс” хабарында жүргізуші тыңдаушыларға мынадай қара өлеңнің екі жолын ұсынады:

Көшкенде жылқы айдаймын аламенен,

Ауылыңа баррушы едім даламенен...

Бұған Қызылордалық Дүйсәлі деген тыңдаушы:

Сәулежан сен есіме түскен кезде

Сағынып сарғаямын санамменен, - деп ұтымды жауап береді.

“Сыр сандық” айдарымен берілген Дүйсенбек Қанатбаевтың “Озық жырға обал емес пе?” атты хабары өзінің ерекше мәселені дұрыс көтеру мәнімен оқшауланып тұрады. Журналист “Қыз Жібек” дастаны туралы ой толғайды. Жырда сөз болған жер-су аттарына тоқтала келіп, “Төлегеннің жеке басының трагедиясы әкесінің теріс батасы, алыс жол, жалғыздық” деп ой түйеді. Автор дастанның екінші бөлігі, яғни Төлеген о дүниеге озып, Қыз Жібек әмеңгерлік салтымен Сансызбайға айттыруы суреттелетін құнды жалғасының кеңес заманында әдебиеттерден алынып тастағанын, сол кезеңде түсірілген “Қыз Жібек” кинофилімінде де дастанның соңғы шешімі шынайы бейнеленбей, европалық шешім тапқанын айта келіп, осынау келеңсіздіктің әлі де орны толмағанына тоқталады. Қазақтың әмеңгерлік салты тек осы жырда ғана өз шешімін тапқан дей келіп, журналист дастанның лиро-эпостық және батыплық сипатын жан-жақты дәлелдейді.

“Сәті түскен сұхбат” әдеби-музыкалық хабарында журналист Құрбан деген азаматтан Нұрым жырау туралы естеліктерді, көзбен көргендерін сұрап, тыңдаушыларға жырау жайлы соны мағлұмат деректерді жария етеді. Ал енді бірде “Қаһарман Қасым Қайсенов туралы” әдеби хабар ұйымдастырып, тыңдаушыларына партизан ағасымен бірге өткізген қызықты күндерінен сыр шертеді немесе аңғал батырдың езу тартқыза іс-әрекеттерін еш боямасыз әңгімелеп береді.

2000 жылдың 11 шілдесінде “Ғибрат” хабарының қонағы сыншы Тұрсынжан  Шапай болды. Сұқбат барысында ол қазақ әдебиеті дамуының бүгінгі  жайы жөніндегі тұшымды ойларын ортаға салды. Хабар кезінде Тұрсынжан Шапайдың сазгерлік қыры да сөз болады, қазіргі уақытта танымал болған “Арман-ай”, “Көк көйлекті қыз” әндері орындалады. Сонымен қатар әрбір сауалға сауатты жауап беріп, шынайы ойларын айта білген. “Ғибрат” хабары әдебиеттің ортақ мәселелері төңірегінде жас буын мен орта буын өкілдерінің ой толғаныстарының тоғысып жатқанын айғақтайды.

Тарихта өзінің тапқыр сөздерімен, отты ойларымен өшпес із қалдырған шешендеріміздің асыл мұралары да “Атадан қалған асыл сөз” айдарымен өз тыңдаушыларына жетіп жатады. Қазақ радиосында бейсембі сайын тыңдаушылар назарына “Жыр маржан” айдарымен қазіргі күнде жұртшылыққа танымал болып жүрген ақындарымыздың жаңа өлең жырлары ұсынылса, сонымен қатар қазақтың белгілі өнер қайраткері, қаламгенрлері туралы естелік әңгімелері де беріліп тұрады. Д.Досжанның “Шәмші Қалдаяқовтың рухымен тілдесу” атты естелігі Омархан Қалмырзаевтің көркем оқуында берілді. Хабар соңында “Жан аға, ән аға” әні орындалады.

2008 жылдың қыркүйегінен жаңа маусымын бастаған қазақ радиосынан саясат, экономика, мәдениет, білім тақырыптарына топтастырылған “Қоғам және таным”, “Экономика және әлеумет”, “Балауса”, “Түнгі толқын”, “Өнер адамы”, “Күй шежіре”, “Руханият” сияқты бағдарламарды тыңдауға болады. Онда әр саланың өзекті мәселелері журналистік зерттеулер арқылы жан-жақты сарапталады. Әсіресе, “Руханият” бағдарламасында бүгінгі күннің әдебиеті, оның қал-ақуалы жайында, қай бағытта дамып келе жатқаны туралы көп айтылады.

Радио бұл бағытта да өсу үстінде, соңғы жылдары авторлық бағдарламалардың қатары көбейді, тіпті журналистер бір арнаның келбетін, имиджін айқындайтын жағдайлар да кездеседі. Радио осындай түлғалар арқылы тыңдарманына жақындай түсті. 

Журналистің сөйлеу мәнері мен эмоциональдығьна үйренген тыңдарман енді оған бүйрегі бұрып, ыждаһатпен тыңдайтын болған, немесе, ұнатпаса бірден радиосын өшіре қояды. Яғни, автор мен тыңдарман арасында эфир арқылы жылы қарым-қатынастың орнау ының өзі қажеттіліктен туындап отыр. Радиожурналистке еліктейтін, пір тұтатын жағдайлар да кездеседі. Бұл оның кәсіби біліктілігі мен шеберлігінің жоғары екендігін, мәдениетті де әдептілігін дәлелдейді. Өкінішке қарай, керісінше жағдайлар да көп. Соңғы уақытта эфирде сөйлеу мәдениеті төмендеп кетті, кім болса соның тікелей эфирге шығуына жол ашылды, бос сөздік, дөрекілік көбейді, тіпті жаргондар мен жүліктер лексикасына тосқауыл койылмайтын болды. Ал, бір кездері радио сөйлеу мен мәдениеттіліктің эталоны саналатын, талап өте жоғары қойылушы еді. Аты аңызға айналған дикторларымызды тыңдап, соларға еліктеп адамдар тәрбие, өнеге алды. Өткеннің бәрін мансұқтай берудің кажеті жоқ. ”Жақсыдан үйрен, жаманнан жирен”, - деген халық даналығын естен шығармаған абзал. Тыңдарманның құлақ құрышын қандырып, ұлттық аудиторияны өзіне ұйытып оятып, журналистикадағы  үн-үрдісінің үздік  үлгісін таныту  эфирді жүргізетін журналистердің кәсіби  шеберлігіне  келіп тіреледі. Тікелей эфирдегі  кәсіби шеберліктің негізгі екі тетігі бар: бірі – тіл, екіншісі – тәртіп. Тіл –тікелей эфирдің лингвинтикалық аспектісін айқындаса, тәртіп психологиялық  аспектісін қамтиды. Осы ретте орыстың  ұлы сыншысы В.Г.Белинский “Адам мінезін танудың кілті – оның  тілі, сөз саптаудан ойдың бедері білінеді, ол әрбір тұлға мен мінез секілді  әрқашан да жеке дара деп айтқан ұлы сөзін айтса, артық емес болар. Әрине тіл қатудың жалпы принциптерін негізге  алу  керек, келесі ретте аудиторияның қабылдауына бейімделу тәсілдерін игеру қажет» деп есептейді. Тәртіп, тікелей эфирдегі психологиялық аспектіні қамтитынын ескерсек, ол – жүргізушінің жұмыс үдерісіндегі іс-әрекеті не сәйкес  байқататынын мінез-құлығы, көрсететін қабілет-қарымы, бір сөзбен айтқанда, сөйлеушінің кәсіби шеберлігі. Сол форманы батыл түрде қолданғандарыңызды құптайтын деп тікелей  эфирдегі журналистің жетекші рөлін ескеріп, одан батыл қадам, белсенді әрекет күтетінін айтса, филология  ғылымдарының кандидаты Бауыржан Жақып “Біздің радиожурналистикадағы ең жаңа  үрдіс –тікелей эфирге шығу. Журналистің шеберлігі сол тікелей эфир кезінде байқалса керек” [21, 4] деген пікірмен тікелей эфирдің өткір құбылыс, оның жүргізушісі болу – күрделі кәсіп екенін аңғартқан. Ең әуелі, журналист өз мамандығының абыройын сақтауы керек. Жалпы, кәсіби –адамгершілік санада журналистикамен шұғылдану қызметі бабындағы атқаратын жұмыс сипатында ғана емес, сондай-ақ ішкі қабілеттілік, сол қызметті атқарудағы жоғары миссия ретінде қарастырылуы керек. Журналистің кәсіби этикасын зерттеген Г.Лазутина кәсіби-этикалық принциптерді 5 топқа бөледі [22, 78].

Олар:

1. Кез келген жағдайда өз кәсіби  борышын атқаруға даяр болу, сол жолда батыл шешім қабылдау және ешнәрседен аянбау.

2. Принципшіл, тиянақты болу.

3. Шығармашылық белсенділік таныту, тәртіпті болу.

4. Әріптестік ынтымақтастықты сақтау.

5. Өз-өзіне сын көзбен қарай білу және өзін -өзі үздіксіз дамыту
Журналистік қызметтен кәсіби мораль маман үшін кәсіби бағыт –бағдар рөлін ғана атқарып қоймайды, сонымен қатар, оның тәртібін ретке келтіреді.

Ұлттық дәстүрді сақтау –журналист мәдениетінің мәйегі. Сондықтан да ұлттық дәстүр өнегесі – «Білгенге –маржан, білмеске – арзан!». Құпия қазынаны көңілге тоқып көкірек көзін ояту – әуе толқынындағы әр жүргізушінің ұятына сын. Сөйлеу тілін шешендік өнер дәстүрінен байыту –соның бір бағыты. Бұл, әрине, әрбір радиостанцияда өз имиджіне сәйкес, жаңалықтар оқыларда, уақыт айтыларда беріліп жатады. Олар ақпарат ғасырының талғамы жөнінен құнды дүниелер.

Міне, осыдан келіп, радионың келесі бір – тәрбиелік міндеті туындайды. Радио пәрменді тәрбие құралы екендігін айтып жатудың өзі артық. Тәрбие ісі табиғатынан күрделі, әрі сан қырлы міндет, радиода да бұл үдерісс өз ерекшелігіне байланысты жүзеге асады. Көптеген хабарлар мен акпараттар өздігінен тәрбиелік мәнге ие болады, әрі тыңдарманға жағымды әсер етеді. Дегенмен, кейбір хабарлар тікелей осы міндеттің жүгін арқалайды. Мысалы, радиоарналарда қүқықтық тақырыпты қамтитын хабарлар жиі эфирге тарайды. Олардың мақсаты тек құқық саласында ақпарат беріп қана қою емес, сонымен бірге құқықтық сананы қалыптастыру, заң бұзу жағдайларының алдын алу, сауатты кеңес беру, көкейдегі сұрақтарына жауап қайтару болып табылады. Сонымен бірге саяси, немесе экологиялық сауаттандыруды мақсат еткен хабарлар қатары да көп. Ождан бостандығы жағдайында діни тақырьшты қамтитын хабарлардың да орны бөлек, тыңдарман сұранысына сай келеді. Оның үстіне қазіргі Қазақстан жағдайында бұл айрықша мәнге ие болды. Өйткені діни ағымдар мен ұйымдар саны өсті де, халықтың бағдар жасауына, ақ-қарасын ажыратуына қиындық туғызды, осыдан адасқандар қатары көбейді, тіпті діни экстремизм нышандары да байқалып қалып жатады. Тіпті белгілі бір дінді ғана уағыздайтын радиостанциялар ашылуда. Сонымен бірге батыстық құндылықтарды басым коятын, жергілікті және ұлттық ерекшелік пен салт-дәстүрлерді мансұқ ететін біржақты радиостанциялар да жұмыс істеп жатыр. Мұның барлығы халықтың діни сауатын жэне мәдениетін көтерудің пәрменді шараларын қарастыруға итермелейді. Бұл істе радионың мәні артатүседі.
Сонымен қатар, жасөспірімдер мен балаларға арналған арнайы хабарлардың танымдық деңгейі жоғары болу мен бірге, жас ұрпақтың тәрбиесіне де оң ықпал етуін естен шығармаған абзал. Жас жеткіншектердің бойында отаншылдық рухын қалыптастыру, үлкенге құрмет, кішіге ізет көрсетуге тәрбиелеуде күн тәртібінен түскен емес. Қысқа ғана ақпараттық хабар болсын, талдамалы үлкен бағдарлама болсын, мейлі шағын жарнама ролигі болсын, онда тәрбиелік пен талғам болуға міндетті. Онсыз біз керітартпа күштер мен құндылықтардың ықпалынан көп ұзамаймыз.
Сонымен қатар радионың маңызды үгіт-насихаттық және ұйымдастырушылық міндеттерін естен шығаруға болмайды. Кез келген ақпаратқа сәйкес іс-әрекет күтіледі. Радиохабар таратудың алдында нақты саяси, экономикалық және мәдени міндеттер тұрады. “Мысалы, сайлау науканында дауыс беруге, сөйтіп, белгілі бір бағдарламалар мен көзқарастарды қолдауға шақырамыз, сенбілікті жариялау арқылы қоршаған ортаны күтуге, тазалыққа үндейміз, болмаса мәдени мұраны қорғауға жұмыламыз, не болмаса жолдағы тосын апаттардан сақтандырамыз. т.с.с.” [23, 81]
Насихат нанымыңды қалыптастырса, үгіт сендіру арқылы іске жұмылдырады, деген орнықты қағида бар. Насихат санаға әсер етеді, үгіт түйсікке күш салады. Дегенмен екеуінің де түпкі мақсаты бір. Бұдан шығатын қорытынды, қандай жағдай болмасын, қай хабар болмасын радио қоғамның жетілуіне, мэдениеттің өсуіне жолбасшы болуға тиісті.

Республикалық радио хабарлары жоспарлы түрде жүргізіледі. Алдымен тақырыптық жоспарлауға тоқталсақ: бүл күнтізбедегі айтулы күндерге, тарихи оқиғаларға, кезеңдерге байланысты жасалатын жоспарлар. Оның жасалу жолдары мынадай: алдымен күндік, апталық, айлық межелер белгіленеді, яғни хабарлар сеткасы жасалады. Онда жанрлық-тақырыптық айдарлардың күні, сағаты көрсетіледі. Бұл көбінесе тұрақты, жүйелі түрде жүзеге асырылады. Келесі кезекте осы хабарлар сеткасы толтырылады. Алдымен жалпыхалықтық мерекелер, атаулы жас мелшеріне келген қоғамның біртуар азаматтарының туған күндері т.б. жайлар ескеріледі. Мысалы, Наурыз мерекесі, Конституция күні, Ұландар күні немесе Сайлау күні сияқты қоғамдық-саяси шаралар да жазылады. Бұл хабарлар сеткасында Мүсінші Наурызбаевтың 80 жылдығына орай ұйымдастырылған сұқбат 20 сағат 30 минутта», немесе «Конституция күніне арналған әңгіме “Парламент сағаты” айдарында”, «Наурыз мерекесіне арналған «Жайна, жаса, Наурыз!» атты радиокомпозиция т.б. сияқты жанрлық -тақырыптық хабарлар легі өз ретімен орналастырылып, эфирлік хабарлар алдын ала дайындалып қойылады.
Қазақ радиосының бүгінгі ең басты ерекшелігінің бірі - дербестілігі. Қаншалықты үкімет идеологиясын насихаттап, тәуелділік танытқанымен де бұқара халықтың мұңын мұңдап, жоғын жоқтайтын халықтық арна деп аталады. 

№ 6 Дәріс

Мәдени-ағартушылық міндеттері

Дәріс мәтіні:

Радиохабар тарату көп қырлы мәдени-ағартушылық мақсатты жүзеге асыруда бірнеше кешенді міндеттерді қатар орындайды. Соның негізгілеріне жеке тоқталайық. Мәдени-ағартушылық функция

Бұл функция көрермендерге арналған кешенді байланыстарда басқа функцияларға ұқсас келеді. Алайда отандық радиода аудиторияны ғылым мен мәдениеттің жетістіктеріне араластыру мақсатында арнайы құрылған бағдарламалар мен ерекше бағдарламаларыбар. 

Радиоқойылымдар немесе ойын түріндегі бағдарламалар ұсыну арқылы тыңдарманды мәдениеттің құндылықтарын бағалауды, құрметттеуді үндейді. Өнердің меншігіндегі бұл формалар тілші мамандығына соған сәйкес біздің қарастырып отырған мәселемізге мүлдем жатпайды. Осыған қарамастан радиотілшілікте толығымен радиодағы дыбыстар мүмкіндіктерін қолдана білу де, мәдени-ағартушылық бағыттағы бағдарламаларды қолдану да кәсіби біліктіліктің ең маңызды белгісі.

Жазушылардың, музыканттардың, суретшілердің, өнер иелерінің түсіндірмелерімен өнер туындылары жайлы басқа бағдарламалар сияқты драматургия мен үйлесімділіктің заңы бойынша айтылады.

Мұндай бағдарламаларда шабытты шығармашылық бастау болмайды, яғни бұл басқа деңгейдегі радионың мәдени-ағартушылық функциясын жүзеге асыратын лекциялар болып табылады. 

радиодағы өнер әлеуметтік тұрмыстың дәстүрлі емес формасына айналады.

Эстетикалық міндеті. Қазіргі заманғы хабар тарату ісіндегі оның 3 қыры назар аударуга тұрарлық.
1. Радиожурналистиканың үздік үлгілері эстетикалық талапқа жауап беріп, мәдениеттіліктің бір қыры болып табылады. Яғни, жүргізушінің жалынды сөзі, диалогтардың психологиялық ширығуы, жанды пікірталас, тосын қисын мен жаңа идеялардың айтылуы, тыңдарманның қиялын қозғап, оқиғаны көз алдына елестететін дыбыстық бояулар, өзін оқиға ортасында сезінуі, хабардың ішкі байланысы мен өрбу динамикасы, жып-жылмағай кұрастырылуы, сөз, саз бен табиғи шулардың өзара үйлесімділігі – осының бәрі эстетикалық талғамды қалыптастыратын, сананы өсіретін әдіс-тәсілдер. Журналист неғұрлым радионың бейнелеуші құралдарын дұрыс қолданып, тыңдарман санасына кушті эсер ете алса, соғұрлым эмоциясын күшті тітіркендіреді жэне әдетте көңіл аудара бермейтін деректің өзі қатты тебірентеді. Қазіргі радионың көркемдік жэне құрылымдық мүмкіндіктері шексіз. Ол белгілі әдіс-тәсілдерді құбылта пайдалану арқылы деректі, оқиғаны соншалықты жанды, әрі әсерлі тыңдарманына жеткізуге қабілетті. Оның үстіне, қазір тікелей эфир тәсілі, яғни «жанды» эфир тәжірибеде кең қолданыс табуда. Мұның өзі журналистке көп артықшылық береді, әсіресе интерактивті режимде диалогтар құрып, шексіз импровизация жасауға, сөзді тауып айтуға, тыңдарманды қызықтыруға, бірге қуанып/ күйінуге, сөйтіп, эмоциялықахуалды күшейтуге ешкім шектеу. жасай алмайды. Эфир уақытын дұрыс пайдалансаң, өзіңнің, бағың, танымалдығьщ артып, рейтингің өседі, кәсіби білігің мен эмоциялық күйің нашар болса, уақытты зая кетіргенің, тыңдарманды жоғалтқаның. Эфир заңы, осындай қатал.
Радио өмірге келген кезден бастап өнердің әр саласын: музыка, театр, әдебиетті насихаттап, танытып келеді. Көркем шығармаларды радиоэфирге шығаруда көптеген ізденістер жасалыньш, небір пішіндер мен жанрлар дүниеге келді және олар шығарманың әрін кіргізіп, эстетикалық талғамын көтеруге тікелей ықпал етті. Сонымен бірге, радионың өзі де басқа өнер салаларынан көп жайды үйреніп, әдіс-тәсілдерін байытты, рухани, мәдени және эстетикалық құндылықтарды бірге меңгерді. Радио арқылы небір үздік спектакльдер, актер үндері жазылып, «Алтын қорда» сақталды. Қазірде радиода жиі әні естілген сайын әншілердің танымалдыгы арта түсуде. Бұдан шыгатын қорытынды, радио өзінің эстетикалық дамуында басқа өнер салаларымен бірге өсті, осындай бірлікте аудиториясы кеңейді және биік талғамы қалыптасты.
3. Аудио мәдениеттің үздік үлгілері жылдар бойы қалыптасты және оның өзіндік дәстүрі бар. Әдебиет пен театрдағы барлык түрлер мен жанрлар дерлік түрленген күйінде радиоэфирге жолдама алып жатты, сөйтіп, бірін-бірі байытты. Радиопоэмалар, фельетондар мен очерктер, трагедиялар, психологиялық драмалар, комедиялар, фарс пен радио-цирк, тіпті радиобалет эр жылдары эфирге тарап тыңдарман қиялын шарпығанын қалай ұмытармыз. Қазір де «ауызша радио естеліктер», «дыбыстық кітап» дегендер кездесіп қалады. Жалпы фельетон жанры адам  психологиясына бірден әсер ететін ойнақы жанр. Фельетон  пішінің сәтті табылуы тек қабылдауға ғана  жеңіл болып қоймайды, әрі оның ықпалын арттырады, өміршең етеді.

Радиофельетонда естілетін “сөз” публистикалық көркем, әрі уытты болуы тиіс. Радиофельетондағы “сөз” құрылысы жағынан әрқалай болуы мүмкін. Ол көбінесе диалог, моннолог түрінде әр түрлі логикалық, эмоциялық, ритмдік жүкті көтереді. Ондағы диолог пен монолог суреттеу, баяндау, дамыту, дәлелдеу, сендіру сияқты тағы басқа да көптеген қызмет атқарып тұрады. Бірақ, ең негізгісі – естілетін сөз дедік. Ал сөз негізі не?. Шығарманың тілі. Тіл шеберлігінсіз, көркемдігінсіз фельетонның дұрыс шықпайтыны анық.

Радиофельетон стилі – айқын, сенімді, эмоционалды, образды болуы керек. Мұнда ой, пікір, ұсыныс, идея бұлыңғырланбай тыңдаушылар тез түсінетіндей болғаны абзал. Радиофельетондағы күлкі – шындықтың дыбыстық көшірмесі, акустикалық документі. Сонымен, радиожурналистиканың өзге жанрларындағыдай мұнда да акустикалық бейнелеуші құралдардың ішінде сөздің атқаратын рөлі ерекше. Оның үстіне радиофельетондағы сөздің жүгі ауыр, міндеті зор. Оның информациялық, эмоциялық және күлкі шақыратын комизмдік қасиеті болуы керек.

Жалпы, радио –қазіргі заманға қуатты бұқаралық ақпарат құралының бірі, тұрмыста кеңінен қолданылатын, адамдардың өмір сүруіне, ақпарат алуына жәрдемдесетін қалыптасқан жүйе, және де бүгінгі қоғамда радиожурналистиканың алар орны айрықша.

Сөйтіп, радио өзінің көп жылғы тәжірибесінде басқа өнер салаларын насихаттап қана қойған жок, сонымен бірге жеке дара өмір сүре алатын қабілеттілігін, өзгелермен тең екендігін, шығармашылық әдіс-тәсілдерінің сан қырлы екендігін дәлелдеді.
Радио қай уақытта болмасын білім мен таным көзі, әлемдік мәдениеттің озық үлгілерін тарататын тиімді құрал. Сондықтан оның ағартушылық міндетін де назардан тыс қалдыра алмаймыз. Қазақ даласында жаппай сауаттылыққа жол салған, ұлттық інжу-маржандарымызды насихаттап, келешек ұрпаққа жеткізген радио екендігін, ұлттық кадрлар мен зиялы қауымның өсуіне ықпал еткен күш болғандығын ұмытпаймыз. Қазір де оның ағартушылық міндеті шексіз, әсіресе орталықтан алыс елді мекендерге кітаптар, газет-журналдар уақтылы жетпейді, телехабарлар тарамайды. Ал радионың таралу ауқымы әлдеқайда кең. Өткен ғасырдың 30-жылдары радиотолқында тараған “Бәріңе! Бәріңе! Бәріңе!” деген лепті сөз – кеңестік тұңғыш радиохабары, мүлде жаңа идеялық мазмұнымен, болашаққа қарай мезгеген құдіретті үнімен адамзат назарын бірден баурап алған еді. Сол кезден бастап талантталғам өрісін кеңітетін, мүмкіндігі мол жаңа өнерге жол салынып, жаңа өнердің есігі айқара ашылды. Ол – радиоөнер еді.
Радиоөнер ешбір елде бірден қалыптасып, бірден толысып кеткен жоқ. Бұның ашылар қойнауы мен құпиясы, сыры мен қыры элі көп. Сондықтан да болар, радиоөнердің тәжірибелерін, жинақтаған толық бір теориялык негіз әлі күнге жасалмай келеді.
1979 жылы В.В.Егоров пен В.Н.Ружников былай деп жазады: “... радио мен телевизия өнері ерекше жаңа түр ретінде барған сайын өзінің мол мүмкіндіктерін ашты. Олар өзге де өнер салаларымен бірге, халқымыздың рухани мәдениетінің молшылығы үшін белсенді араласып келеді. Газет, журналдардан айырмашылығы – телевизия мен радиохабары - теле-фильмдер мен радиоспектакльдер — өнер шығармаларын жасау мүмкіндігі бар [19, 24]”.

Радиоөнердің сипатын радиотехниканың мүмкіндігіне байланыстырып, немесе радиожурналистиканың ерекшелігіне жатқызып айтылатын кейбір пікірлер бұл өнер табиғатына толық үңіле алмай келеді. Ол әлі де болса зерттеу аясын кеңітіп, тыныс алғыза түсуді керек ететін, болашағы зор, сипаты сырлы ерекшеленер өзіндік негізі, бұтақ жаяр кеңістігі бар үлкен өнердің бір саласы деуге әбден болады.
Өнертану ғылымының кандидаты Т.Марченко бір мақаласында: “Соңғы жылдары радиодраматургияның жетістігі ерекше сезіле бастады. Ол театрдағы пьеса, киносценариймен бірдей кәдімгі әдебиеттер құрамына енді. «Әлемдік радиопьесалар” сериясы бойынша кеңес авторларының пьесаларынан тұратын “Млечный путь” деп аталатын жаңа жинақ шықты. Радио қабылдағыштың құлағын қосар болсақ, акустикалық театр мәдениетінің өскендігіне, шығарманы радио өнердің айқын да әсерлі тілмен жеткізетіндігіне сенеміз” [25, 64]”. деп жазды.
Радиоөнері туралы айтпас бұрын, әуелі мына бір екі еленің басын ашып алу керек сияқты. Радиохабарларын көркемдеу бар да, радиоөнер бар. Бұл екеуі эсте шатастыруға болімайтын өз алдарына мүлдем жекедара ұғым. Кино, театр өнері сияқты радионың да өзіне тән, табиғатына лайық көркемдеу тәсілдері бар. Ол ең алдымен сөз мәнерінен, музыка өнерінен, композициялық стилінен көрінеді.
Радиодан берілген көптеген хабар, мейлі ол очерк, суреттеме, корреспонденция болсын, мүмкіндігіне қарай жасандырып беруді қажет етеді. Мысалы, ауыл шаруашылығы туралы корреспонденция келіп түсті дейік. Мұнда ауыл өмірінің барлық саласы алды-алдына сөз болады. Ауыл табиғаты, шаруашылығы, мәдени тіршілігі түгел қамтылған. Корреспонденция қаншалық жақсы жазылғанымен, оны сол күйінде диктордың эфирге оқып шығуы радионың шын сипатына жатпас еді. Сол үшін оны өз мазмұнына сәйкес музыкамен көркемдеп, оқу өнерімен жандандыруға да тура келеді. Бірақ сонда да ол көркем шыгарма бола алмайды. Ол радионың өзіндік стилі ғана болып қала береді. Айталық, кино өнерінің де өзіндік стилі бар. Көркем фильм басталар алдында біз үнемі кино-журнал, немесе жарнама көреміз. Онда бізге республиканың өмірі, немесе бір шаруашылык, не кәсіпорынның жақсы істері, кейде әр елден хроникалар көрсетіледі. Мұны көркем шығарма, яғни киноөнер деп қабылдай аламыз ба? Әрине, жоқ. Бұл киноның алған тақырыбын көрермен қауымға баяндап беру стилі ғана. Киноөнерін біз көркем суретті фильмнен ғана көреміз. Сол сияқты радиоөнерді біз, тек радиолық көркем шығармадан ғана естіп, көз алдымызға елестете аламыз.

Радионың демалдыру – ойын-сауықтық міндеттері қазір алдыңғы қатарға шығып отыр. Көп радиостанциялар музыкалы, ойын-сауықтық форматта жұмыс істейді және ол заңды да. Радио көбіне жеңіл ақпаратпен көтеріңкі көңіл күй сыйлайды, сөйтіп, тыңдармандардың демалуга деген сұранысын қанағаттандырады. Осы мақсатта түрлі ойындар ойналады, жүлделер үшін сұракқа жауап береді, музыкалық жұмбактар шешіледі, бірін-бірі кұттықтап, қуаныш сыйлайды, күлдіргі әңгімелер айтып, жарысады, өмірдегі қызықты жайларды эңгімелейді. Сол сиякты түрлі музыкалық кештер мен концерттерден жазылып алынған хабарлар әуе толқынына да жолдама алады. Хабарлардың ендігі бір тобы әзіл-қалжыңға құрылады, түрлі әңгімелер мен актерлік көріністер сөз арқылы сомдалады. Ресей радиосында өздерінің ұлттык эстрадасын насихаттау басым. Қай арнасын ашып қалсаңыз эстрада жұлдыздарының, жалпы өнер адамдарының, жас таланттар өнерлерін тамашалауға болады. Таланттарды таңдау үшін бірнеше конкурстар өткізіліп, солардың жеңімпаздарын теле және радио арналар насихаттап жатқанын көресіз. Мұның өзі «Өнерліге - өріс кең» екендігін білдіреді. Әлі танылмаған өнерпаздарға жол ашу алдымен радионың үлесіне тиеді. “Неғұрлым әуезді әуендер көбірек берілсе, соғұрлым аудитория саны артатыны өмірде дәлелденіп отыр. Көбіне ойын-сауықтық хабарлар журналистика талаптарына толық жауап бере алмайды, сондықтан оның аралық сипатына назар аударамыз”[17, 97]. Яғни мұнда көпшілік мәдениет, шоу-бизнес, эстрада мен эзіл-сықақ театрлары элементтері басым түсіп жатады. Оны жүргізушілерден журналистік қабілеттен гөрі, артистілік жэне коммуникабельділік талап етіледі. Дегенмен радиотыңдармандар қатарын көбейту үшін әр түрлі аудиторияның талаптарьш ескеріп, эфир кестесін түрлендіру, қажетті ақпаратты таратып отыруға да көңіл бөлген жөн. 
Міне, радионың міндеттері сан кырлы екендігіне көз жеткіздік. Оның эстетикалық табиғаты да шексіз, шығармашылық мүмкіндіктері де мол. Соның бәрінің басын біріктіретін бір қасиетті ұғым – дыбыс. Радио – дыбыс өнері. Бір жылдары радио ешқандай да өнер емес деп, рөлін төмендетпек болғандар орынсыз пікірталас тудырған еді.
Жеті миллионға жуық тыңдарманы бар Қазақ радиосы 101-ҒМ жиілігінен беріледі және заман талабына орай қызмет істеуде. Радионың ішкі құрылымы да, хабар тарату бағыттары да тәуелсіз Қазақстанның даму тенденцияларына қарай өзгеріске түскен. Қазақ радиосының редакциялары хабарлар барысына орай құрылған. Ақпараттар бас редакциясы, әдеби-драмалық хабарлар бас редакциясы, музыкалық хабарлар бас редакциясы, насихаттық хабарлар бас редакциясы балалар мен жасөспірімдер және жастарға арналған хабарлар бас редакциясы болып бөлініп келді. Бөлімдердің ішінде хабарлардың түрлеріне қарай да журналистер топтары жұмыс істеді. Мысалы, ақпараттық хабарлар бас редакциясының ішінде қоғамдық-саяси хабарлар, халықаралық хабарлар бөлімі енді. Мемлекеттік арналар үшін бұлай құрылым жасаудың маңызы зор болды. Өйткені, сол хабарлар үшін журналистер арнайы мамандандырылды және хабарлар мазмұны бақылауға алынды. Кейінен қоғамдағы тарихи формацияларға байланысты бұл редакциялар бағыты біраз өзгеріске түсті, дегенмен де бұрынғы құрылымы, негізгі функциялары сақталды.

Адамдар арасындағы қарым-қатынаста сөйлеу мен естудің маңызы айрықша. Осы екі қабілеттің  басын біріктіріп, ақпарат тасымалына жол салған, миллондардың санасына бір мезгілде ықпал еткен радионың  негезе де табиғаттан, жаратылыстан, қоршаған ортадан бастау алады. Жапырақ тсыбдыры, құстың сайрағаны, су сылдыры мен шалпылы, адам дауысы, доңғалақ сықыры, қоңырау үні, мотор шуы,музыка-мұның барлығы табиғи тербелсітердің адам құлағыны жетуі, онысана арқылы түсіктеуіміз болып табылады. Дыбыс адамның өмір сүруін , қауіпсіздіген қамтамасыз етіп қана қоймайды, сонымен қоса көңіл-күй сыйлайды, рухани байытады, сана-сезімін  өсіреді, жаңа межелерге жігерлендіріледі, күш-қуат береді, немесе жұбатады, дем алады, бір күйден екіншісіне көшуге көмек береді.Адам өз еркінен тыс табиғи ырғақтар жетегенде өмір сүреді, соған сәйкес жүрек соғысы, тыныстауы, қабілеті мен зейіні де құбылмалы болып келеді. Бүгінгі радио адамның биологиялық, физиологиялық қасиеттерімен қоса оның жан дүниесін, яғни психологиясын да ескеретін бұқаралық ақпарат құралдарының  бірі де бірегейлі.

Бұқаралық ақпарат құралы ретінде де радионың табиғаты осы табиғи заңдылықтар мен қарым-қатынастарға негізделеді. Жүз жылда радиожурналистика ғылымы дамып, өзінің негізгі ұстанымдары мен қағидаларын қалыптастырып үлгерді. Радио ақпарат таратудың табиғатына келгенде, ғылымда оның басты 3 қасиеті бірінші айтылады және бірауыздан мойындалады.

Радионың бірінші табиғи қасиеті-жеделділігі. Қалыптасқан БАҚ жүйесінде бірден-бір басқа құрал мұндай жеделділікті қамтамасыз ете алмайды. Газет ақпараты оқырманына жету жолында күрделі бірнеше үдерісті: деректі жинау, терім, беттеу, көбейту және тасымалдауды бастан өткізіп, бірнеше сағаттан бірнеше тәулікке дейінгі уақытты қамтуы мүмкін. Телевизияда соңғы жылдары ғарыштық байланыс құралдары арқылы оқиға ортасына тікелей хабар беру үрдісі жолға қойылды. Бірақ ол көп шығынды, қымбат техникалық құралдарды қажет ететіндіктенекі телеарнаның бірінің шамасы жетпейді, сондықтан сирек, улкен компаниялардың ғана тәжірбиесінен орын алған. Олқылықтын орнын толтыру мақсатында соңғы уақытта радио тәсілін қолдану етек алып келеді, яғни тікелей эфирде телефон арқылы ақпарат беруі жиі кездесіп жүр. БАҚ қатарына соңғы 10 жылда қосылған интернеттің өзіндік шектелуі бар. Дүниежүзілік компьютерлік желеде ақпарат сайдқа орналастырылған сәттен бастап, оны кез-кеген  шартараптан оқуға мүмкіндік туады. Ол үшін де тұтынушының ақпарат таратушының сайтын тауып,ондағы дерекке жол табуы үшін кәсіби машығы болумен қатар іздеуге уақыт жұмсауға тура келеді. Радиожурналист болса оқиға орнында жүріп көрген білгенін тікелей эфирге шығарып баяндай береді. Соңғы жылдары қуат дамып кең қолданысқа ие болған ұялы телефондар бл үрдіске жаңа тыныс әкелді, радионың мүмкіндігін бұрынғыданда арттырды. Радиотілші тотенше жағдайлар болсын, тез өзгермелі спорт жарыстары болсын, ақпаратын жеткізу мақсатында орталық студия арқылы байланысқа қосылып, тікелей эфирдежұмыс істей алады. Қазіргі заманғы байланыс технологиясы радио ақпарат таратуды аз шығынмен тікелей эфир жағдаында жузеге асыруға мүмкіндік туғызды. Яғни, ақпаратты тұтынушысына жеткізу жеделдігі жағынан телевизия да, интернет те радионың алдына шығыалмайды. Радио ең жедел,икемді,әрі аз шығынмен жұмыс істейтін бұқаралық құрал болып қала береді.

Радио тыңдармен үшін аса қолайлы болып табылады және қасиетінің маңызы айрықша. Радионы тыңдау үшін арнайы уақыт бөлу, болмаса күш жұмсау міндетті емес. Үй шаруашылығындағы тірлікпен айналысып жүріп те, жұмыс уақытында да, тамақтанып отырып та, автоколікте келе жатып та, сейіл құрып жүріп те радтоны еш кедергісіз тыңдай береміз. Радио әмбебап ақпарыт таратуымен  қолайлы. Ауа райынан бастап маңызды саяси оқиғалар, төтенше жағдайлардық барысы, экономикалық  көрсеткіштер туралы, болмаса спорт әлеміндегі қызықты деректердің барлығы кезегімен әуе толқынында тарап жатады. Тыңдарман өзін қызықтырған хабарға зейінін күшейтеді, болмаса кейбір мағылыматтарга аса назар аудармайды. Сөйтіп, өзінің сол уақыттағы сұранысына орай қажетті ақпалаттарды қолайлы жағдайда екшеп отырады. Бәсекелестік жағдайында радиостанциялар саны өте көп, сондықтан да соңғы жылдары радионың хабар тарату бағыт-бағдары да өзгеріп, ол тыңдармандардың сұранысына орай маманданып, белгілі бір аудитоияға, әлеуметтік топтарға бейімделе бастады. “Бір радио жедел ақпарат пен музыкаға көніл аударса, екіншісі ескі әуендерді қайта жаңғырту арқылы тыңдарманын тартады, үшіншісі белгілі бір музыкалық бағытты (попса,рок,джаз,т.т) ғана қолдайды,тағы бірі жасөспірімдер үшін хабар таратады, соған орай сөйлеу стилі мен әдісін сақтайды” [18, 21]. Осыған байланысты әр түрлі радио форматтары көбейді, радионың аудиториясыда түрлене түсті. Міне , осының бәріне радионың табиғатынан қолайлылығы  басбы рөл атқарады.

Радионың үшінші бір қасиеті –тыңдарманына психологиялық әсері, немесе эмоциональдығы. Адамның есту қабілетіне құрылған радио тыңдарманның қиялы сезіміне де өзгеше әсер етеді, басқа БАҚ құралын еш қайталамайды. 

Соңғы жылдары ешқандай ақпарат құралы дәл радиодай өзгеріске түскен жоқ. Кейінгі 15 жылдай уақыт бойы радио тек дамумен келеді. Формат, пішін, стиль, мазмұн, мән дегендердің өзгергені, радиоарналардың көбейгені соншалықты ақпарат тасқынына толас жоқ. Радионың бұлай дамуына көптеген та-рихи-әлеуметтік факторлар әсер етіп отыр. Олар:
-  халықтың жедел өсуі;
-  урбанизация жэне білім деңгейінің көтерілуі;
-  міндетті қызмет азайғанына, жеке меншіктің дамуына байланысты адамдардың бос уақытының көбеюі;
-  басқа региондармен қатынас жақсарғанына байланысты өзге халықтардың ұлттық этникалық ерекшеліктерге қызығушылығы артуда;
-  ұлттық мәдениетке, тарихқа назар аударылуда;
-  басқа БАҚ-тың көбеюі (теледидар, баспасөз, интернет, кино т.б.)-
Қазіргі кезде радио тыңдайтындардың саны күрт дамып отыр. Радиозертгеуші ғалымдардың зерттеу қорытындыларының нәтижесінде мынандай деректер анықталды: «Мысалы, Германияда 77 % радио тыңдап, 73% теледидар көріп, 74 % газет оқиды екен». Бұл дерек «Кеуе « газетінен алынды. Сонымен қатар, демократизм, интерактивтілік мәселелерінің маңыздылығы да артуда.
Қазақстанда “Форматты радио” деген атаудың пайда болып, дами бастағанына он жылдан астам уақыт өтті. Алайда, форматты радионың жұмыс істеу принциптері, ерекшеліктері, пішіндері, әдіс-тәсілдері, мақсат-міндеттері әлі зерттелінбеген журналистика ғылымының бір саласы болып табылады. Қазіргі заманғы тек ақпарат беру, көңіл көтеру сияқты міндеттерді бет-ке алған радио арналар саласы көбейіп отыр. “Бұл жағдай тек радиоға ғана қатысты емес. Телевизияда да, баспасөзде де осы ағым көбірек байқалуда. Теледидар алдындағы көрермендердің көпшілік бөлігін экономика, саясат, әлеуметтік мәселе, тарих қызықтырмай, тек кана көңіл көтеруші факторларға ғана назар аударылады. Оқырмандарды проблемалы мәселелерді жазған газеттерді емес, көбінесе әзіл-оспақ, спорт немесе әртүрлі сөзжұмбақтар басылатын үнпарақтар тартады” [32, 114] Осының бәрі қоғамның, өмірдің талабынан туындап отырған жайлар. Осындай алғышарттардан кейін белгілі бір аудиторияның максаты,талап-тілегі үшін жұмыс істейтін форматты радиолар шыға бастады. Осының әсерінен радиотыңдармандар саны күрт өсті. 

Аудитория ауқымдылығының молайғандығы - әр түрлі әлеуметтік зерттеулер, анықтамаларында айтылған. Сонымен қатар, радионың хабар таратудағы әдіс-тәсілдері, бағдарлама түрлері, жүргізушілердің мэнерлері т.б. үлкен өзгеріске түскені ақиқат. Бұрынғы кезендерде мемлекетгікрадио ғанажұмыс істеп келді. Нарықтық экономиканың өмірге дендеп енуіне, кеңестік идеологияның ыдырауына байланысты жеке меншік, аралас радиолар пайда болды, олар коммерциялық радиолар деп атал-ды. Ал, қазір әрбір жүмыс істеуші форматты радиолардың өз бағыт-бағдары, калыптаскан стилі, жүргізушілік ерекшеліктері бар радиолар екендігі айқындалды.
Ақпаратты-музыкалық хабарлар радиостанциялары және олардың бағдарлама құрудағы принциптері. Акпаратты-музыкалық жэне музыкалық радиостанциялардың хабарлар сеткасын дайындау принциптерінің бірнеше факторлары бар [33]:
- аудитория көлемі (тұрғындардың саны, әлеуметтік, демо-графиялық құрамы жэне олар бұл станция жұмысын қажетсіне ме деген сұрақ маңызды);
- музыкальщ хабардың сан-салалығы, көп бағыттылығы (ақпараттық, танымдық, көңіл көтерушілік немесе арнайы белгіленген хабар түрі. Мысалы, зейнеткерлерге арналған музыка немесе жастар үшін музыка т.б.);
- жарнама көлемі;
- радиостанциялардың техникалық жарақтандырылуы. Мысалы, бүкіл эфирлік мэтіндерді машинкамен терушілер өндірістен алынып, ол компьютермен жүзеге асырылады. Көптеген радиостанциялар сандык құралдармен жұмыс істейді.
Радиожурналистердің басты міндеттерін:
Біріншіден, ең алдыңғы, алғашқы болу. Кез келген оқиғаны алдымен хабарлау барысында журналистік нормативтерден ауытқымау, кәсіби этика сақталуы керек.
Екіншіден, сөйлеушінің уақытын шектеп, оқиға не туралы, не мақсатта, түйіні неде деген сияқты детальдарды ғана ықшамдап алу.
Үшіншіден, “меніңше”, “сөйткенге ұқсайды”, “шамасы солай” т.б. деген тіркестерді қолданбау, бұл окиғаның нақтылығынан гөрі дүдәмалдыққа апарады.
Төртіншіден, жан-жақты білім, жеткілікті машық керек. Ақпарат кеңістігінде оперативтілігімен, шынайылығымен жэне өміршеңөткірлігімен айрықша мәнге ие болған бұқаралық акпарат құралдарының ең тиімдісі, эрі ең қолайлысы осы радио. Ол кең аудиториясымен эрбір отбасына, әрбір жеке адамға әсер ету қуатымен ерекшеленеді. Кез келген ақпарат, жаңалықтар, күнделікті оқиғалар тізбегі, ең алдымен, әуе толқыны арқылы тарап жатады.
Қазақстанның әуе толқынында қызмет атқаратын радиоарналар жұмыс мазмұнына қарай ақпараттық-музыкалык, музыкалық-ақпараттық, қоғамдық-саяси радиолар болып сараланады. Радиолардың ішкі жұмыс жүйесінің ұйымдастырылуына байланысты ақпарат орталығы, эфирлік студия, деректік қор, концерттік студия болып бөлінеді. Қандай редакцияда болмасын ақпарат бөлімі жұмыс істейді. Небір шұғыл ақпарат алдымен радиодан күтіледі, сондықтан да радиодағы ақпарат қызметінің рөлі ерекше. Ақпараттық қызмет аясының өзіндік ерекшеліктері, хабар тарату тәсілдері бар. Өмірдегі болып жататын жаңалықтар қаншалықты сан түрлі болғанымен ондағы еңбек етуші ұжым бір құрамда. Сондықтан да ондағы еңбек етуші журналистерден жан-жақты білімділік талап етіледі.

Соңғы кезде қазақ телералиоарналарында тың серпіліс, жаңа бағдарлмалар легі байқалуда. Электронды журналистика заман ағымының күретамырын дөп басуға деген талпынысы, уақыт үрдісімен үйлесімдікке бағдар ұстауы заман талабы. Әр заманның өз өлемі бар. Мысалы, осыдан оншақты жылдар бұрынғы мен бүгінгі электронды БАҚ-ты салыстыруға болмайды. Қазір асқан жеделдік, қысқа әрі нұсқа айту, дәлдік, ықшамдылық бірінші кезекке шықты. Соған байланысты радиожурналист тыңдарман қауымнан бір саты жоғары тұруы, хабарды көпшілікке ой тастау тәсілімен немесе көңілді көтеретін жеңіл әңгімемен бір дегеннен аудиторияға әсер ете бастауы, жалпы алғанда әрбір тыңдарманның санасында із қалдыруы сияқты үрдістер байқалады.

“Ғаламдық жаһандану арқылы адамзаттың алдынан жаңа постидеологиялық кезең ашылды. Оның бізге не берері бүгінгі ұрпақтың білімі мен білігіне байланысты. Менің пайымдауымша, күллі әлем үшін ашық та айқын ақпарат таратуға негізделген жаңа заманға бастайтын жаһандану БАҚ-тарға қойылатын талапты күшете түсті... Сондықтан олар өздерінің әрбір сөзі үшін моральдық жауапкершілікті терең сезінуі керек. Сондықтан сөз бостандығы дегенді журналистік ар-ұждан жауапкершілі деп танығандарыңыз жөн. Тәуелсіз БАҚ дегеніміз – аса қымбат құндылық. Сондықтан ол ешқашан “ақпараттық соғыстардың” “сойылына” айналмауға тиіс. Журналист қандай мәселені қаузаса да парасат шеңберінен шықпауы ререк. Бұқаралық ақпарат құралы қоғамдағы, экономикадағы және іскер топтардағы күштердің ара салмағын да айқындайтын құрал. Газеттер жеке тұлғалар  мен корпорациялардың иелігінде болса да, сөз бостандығы тек халықтың құзырында екенін еш уақытта естен шығармаған жөн” [1; 1], - деген болатын ҚР Президенті Н.Назарбаев дәстүрлі халықаралық журналистер форумында сөйлеген сөзінде. Яғни сол мемлекеттің бұқаралық ақпарат құралдары ақпарат таратуда ортақ игілікті, ортақ бейбітшілік, ортақ міндеттерді бірге отырып шешулерін міндеттейді.

Бұл тұрғысында, Қазақ радиосының атқарып отырған жұмыстары бірталай ауызға аларлықтай. Мемлекеттік іс-шараларды орындауға жоспарлы түрде ат салысуда. Саясат және ұлттық сана, экономикалық және әлеуметтік өмір, тәуелсіздік бағытында жұмыс істей отырып, тәуелсіз республиканың дүниежүзілік қоғамдастық пен нарықтық қарым-қатынастағы жетістіктерін көрсету, халықтың мұң-мұқтажын үкімет тарапына жеткізу, елді әлеуметтік қорғау сияқты т.б. көптеген мәселелерде өзіндік таңба қалдыруы өзекті болып отыр. Мысалы, мемлекеттік ұзақ мерзімді “Мәдени мұра” бағдарламасына қатысты жасалып жатқан бағдарламалар соның нақты көрінісі. Әрине, қоғамның өзгеруімен бірге БАҚ-тағы айдарлар, пішіндер, ақпараттар мазмұны өзгеріп отырады. Дегенмен өміршең материалдар қоғамның қай кезінде де өз орындарын таба алады.

Тыңдарманға мағлұмат беру, жаңалықты жеткізу, мәлімет тарату мәселелері электронды журналистикада өзіндік сүрлеуін тапқан. Сенсация тудыру шеберлігін де отандық журналистер үйрену үстінде. Тиянақты ой, шешімді түйін, ұсыныс-пікір қалыптастыру дәрежесі де жоғары деңгейде қалыптасуда. Алайда көптеген журналистерде мәселені көтеру, аудиторияға жеткізу бар да оны шешу жолдарын көрсету, бағытын ұсыну жағы кемшін тартуда. Қоғамдағы шешімін таппай жатқан жайларды көру, айту керек. Ал оның шешілу жолын тиісті орындармен келісе отырып көрсетуге тырысқан хабарлар рейтингісі асқақтайтыны ақиқат. Түйіні табылмай жатқан мәселелерді құр айта беру халықты тығырыққа тірейтін факторлардың бірі болып табылады. Сондықтан да отандық журналистер нақты, жүйелі, бағыты айқын ұсыныстар, идеялар бере отырып, қоғамдық мәселелерді шешуге атсалысқандары орынды. Өйткені өмір сүріп отырған қоғамымыздың өркендеуіне, дамуына тікелей әсер етуші факторлардың негізгісі осы – электронды БАҚ.

Қазақ радиосының қоғам дамуындағы алар өзіндік орнын, маңызын таныта отырып және әдеби-драмалық хабарлардың даму тарихын жүйелі әңгіме өзегіне арқау ете келіп, ойымызды былайша түйіндейік.

1.Қазақ радиосы дамудың қай кезеңінде болмасын негізгі рухани тәрбиелеу құралы болды, ұлтымыздың рухани кемелденуі жолында қалтқысыз қызмет етті;

2. Тіл мәдениетін қалыптастырудағы негізгі құралдардың бірі ретінде танылды, қазақ даласына бірыңғай тараған радиохабарлар қазақ тілінің тұтастығын қалыптастырды, әр аймақтың ерекше айтылатын жеке сөздері лексикаға кірмей, тіл тазалығы сарапталып, іріктеліп отырды;

3. Рухани қалыптасуымыздың негізгі көрсеткіші болды;

4. Қазақ радиосы еліміздегі ең ірі ақпарат орталығы ретінде дамудың сан-соқпағынан сүрінбей өтіп, кең байтақ елімізді өзінің Отаны деп санайтын жүздеген ұлттар мен ұлыстардың руани және мәдени игілігін өтеді.

Халқымыздың ұрпақтан-ұрпаққа жалғасқан сөз өнерін жаңа түрге, мазмұның көшіріп, өзіндік ерекшелігі бар жазба әдебиетін қалыптастыруда радио теңдесіз рөл аткарды. Журналистер бөгденің сөйлеген сөзін, өзінің ой елегінен өткізіп, әсіресе тіл мәдениетін жетілдіру үшін үнемі ізденіп отырады. Өйткені жазу өнерінің негізгі құрамы да тіл, көркі де – тіл. Тіл – қоғамды ойдың көркем киімі. Хабардың тілі, үлкен - кішілігіне қарамай, әрі таза, әрі дәл, әрі өткір болуы кажет. Біз Бай – шетел радиосының хабарларын сараптаған кезімізде олардың тіл тазалығын, ой дәлдігін, сөз әсерлілігін байқадық.

Сөзді тыңдарманына жеткізудің де қуатты құралы радио болып табылады. Қазіргі радионың дамуы мен бағытына көпшіліктің көңілі толмайтын жағдайлар да жоқ емес. Ақпараттық жеделдік жолында іздене түсу қажет, сараптамалық терең бағдарламалардың үлес салмағы өте аз. Көп арналар жеңіл ойын-сауықтық, сазды форматты ғана қолданып келеді, шығармашылық ізденісті жұтаңдау. “Сөйлеу мәдениеті мен тазалығы нашарлап кеткен жағдайда тыңдарманның ашу – ызасын тудырады. Кейбір радиостанцияларда мемлекеттік тілдің дамуына қамқорлық жасалмайды, ұлттық мүддеден коммерциялық мүддені жоғары қоятындығы аңғарылып қалады”[20; 78]. Эфир уақыты бос әңгімеге толатыны да таңсық емес. Радиожарнама мәдениеті төмен, осылай кемшіліктер жалғасып кете береді.

Қалыптасу кезеңінен бастап қазақ радиосы өмірдің өзінен туындап, уақыт алға тартқан мақсат-міндеттерді шешу жолында аянбай еңбек етті. Жұртшылықтың бір бағытта жұмылып, қоғамдық істерге белсене араласуына негіз қалаушы құралдарының бірі болды. Ең бірінші кезектегі міндеттерді абыроймен атқара отырып, халықтың рухани болмысының жетілу жолында да қуатты күш бола алатынын естен шығарған жоқ. Қазақ радиосының эфирі арқылы әуе толқынынан халықтық әндер мен жырлардың алғашқылардың қатарында тарағаны, келесі кезекте еліміздің белгілі әдебиет өкілдері микрофоннан сөз алғаны тарихтан белгілі. 

Қай кезеңде болмасын тыңдаушылардың бойындағы жақсылық пен ізгілік қасиеттерді жетілдірудің негізгі құралы ретінде төл мәдениетіміздің озық үлгілері, әсіресе әдеби мұраларымыз таңдап алынды. Сонымен қатар азаматтың ортақ игілігіне айналған әлем әдебиетінің озық нұсқаларының да тыңдаушыларға ұсынылуы бұл бағыттағы елеулі жұмыстардың бірі еді.

Қазақ радиосы тарихы, танымдық, ағартушылық бағыттағы әдеби хабарларды ұйымдастыра отырып, тыңдаушылардың ой-өрісінің кеңеюіне, рухани толысуына жол ашты. Сонымен қатар әдебиетіміздің өзекті де келелі мәселелері үлкен әңгімелерге арқау болып, рухани өміріміздің жұтаңдығы немесе толысуы жайындағы толғаулар да радиотыңдаушыларға  жетіп жатты. Осылайша, Қазақ радиосы дамудың қай кезеңінде болмасын өз кезеңінің үнін танытып, келбетін нанымды бейнелеу құралы болып қала берді.

Жаһандану мен нарық жағдайында адамдар тұмыста болсын, жұмыс орнында болсын күрделі мәселермен бетпе-бет кездеседі, әр түрлі қайшылықтарды тез шешуіне тура келеді, соның қатарында стрестік жағдайларды бастан өткізеді. Яғни әр адамның эмоционалды көңіл күйі мен күш қайраты да өзгеріп отырады. “Мысалы, жұмыстан шаршаған адам үйіне жеткенше, көлік тауқыметін, жол нашарлығын, қала жағдайындағы кептелмелерді, қызмет көрсету мәдинетінің төмендігін көрді дейін. Үйде де бәрі қолайы болуы мүмкін. Бір сәт көңілін аудару үшін, теледидар қараса, онда да тосын оқиғалар, бітпейтін тауқыметтер, бет жыртысқан адамдар, көлгісіген саясаткер мен жүйкеге тиер жарнамалар, қан тогіс филмдер мен бітпес көбікті сериалдар” [35]. Мұндай жағдайда адамның жүйкесіне үлкен салмақ түседі, сезімі тежеледі, көңіл хошы төмендейді, өмірге құштарлығы бәсендейді.  Міне осы көңіл ахуалын өзгерте алатын, эмоциялық тепе-теңдікке  жеткізетін күштің бірі – радио. Радио табиғатынан агресшіл емес, керісінше жұмсақ та жағымды, жайлы. Радиоақпарат көбіне оптимистік болып келеді, өмірлік жақсы тонус қалыптастырылады. Әлеуметтік психологтар тосын қайғылы оқиғаның телевизормен салыстырғанда радиодан естілгенде санаға жұмсақтау жететіндігіне назар аударған. Өйткені телеақпарат жүйкегеи тікелей әсер етіп, радиодан естіген жаманат хабар психологиялық қорғаныс факторына тап келетік көрінеді. Мұның өзі радионың өзіндік табиғатын сақтай отырып, телевия сияқты пәрменді құралмен қатар өмір сүре алатындығына көз жеткізеді.

№ 7 Дәріс

Публицистиканың ақпараттық жанрлары

Дәріс жоспары:
1 Репортаж

2 Радиорепортаж түрлері

3 Телерепортаж түрлері

Дәріс мәтіні:

Репортаж

Баспасөздегі репортаж. Әрбір жанрдың өзіндік ерекшелігі - өзіндік әдеби-cтилін қалыптастыруға мүмкіндік береді. Репортаж жанры кейіпкердің қатысуы мен эмоцияның үйлесімінсіз мүмкін емес. Сонымен қатар, репортаж жеделдікті қажет етеді. Репортаж ең алдымен болған оқиға, байқалған құбылыс жайында бастан-аяқ баяндау. Ол бүгінгі таңда журналистика саласында кең етек  алған жанрлардың бірі. Репортаж барысында журналист оқиғаны сан қырынан көрсетіп, шынайы болмысты оқырманға, тыңдарманға, я көрерменге жеткізеді. 

«Репортаж» сөзі латын тілінен аударғанда «хабарлау» деген мағынаны білдіреді. Оның даму кезеңі баспасөздің дамуымен тұспа-тұс келеді. Оның алғашқы белгілері заметка жанрында байқалады. «Репортаж оқиға болған жердің топырағында туады. Сондықтан да репортаж дегеніміз – оқиғаның өзі»,- дейді профессор Т.С.Амандосов. Ал ғалым С.Байменше: «Репортаж – баспасөздегі жібек баулы жанрларының бірі. Өйткені репортажды жазу оңай емес. Журналистер, әдетте репортаж жазудың әртүрлі нысандарын қолданып отырады. Мысалы, ол автордың болған оқиға жөніндегі монологына да құрылуы мүмкін. Мұндай жағдайда автор өзін көрсетпейді, бірақ оқырман автордың қаншалықты қатысы бар екендігін сезіп, біліп отырады»,-деп түсіндіреді.

Қазақ журналистикасындағы публицистер шығармашылығында репортаж жанрының атқарған рөлі зор. Журналистика майталман-дары бола білген Шерхан Мұртаза, Камал Смайылов, Оралхан Бөкей, Ақселеу Сейдімбек секілді журналистер шығармашылығында жетекші орынды алған жанр - репортаж. Егер репортаж журналистің қатысуымен жасалып, баяндалса онда ол сәтті болып шығады. Дегенмен, мұндағы журналист өз ісін жетік меңгерген маман болуы тиіс. Себебі, оқиғаны өз жүрегінен өткізіп аудиторияға әсерлі етіп жеткізіп, оқырман көңілінен шыға білу үлкен еңбекті қажет етеді.

С.М. Гуревич репортаж жанрына: «Репортаж авторының өзі болған оқиғаға куәгері немесе тікелей оқиғаға қатысушының  айтуы бойынша ақпаратты жедел динамикалық хабарлауы»,-деп анықтама береді. Бұл анықтаманың авторы репортажды бірнеше түрге бөледі. Оқиғалы репортаж  негізінде өте маңызды оқиға жатады және оның ерекшелігі - жеделдігінде. Танымдық репортаж – кітап қоймалары, мұражайлар және тағы да басқалармен танысу мақсатында жазылады. Проблемалық репортаж негізінде деректерді талдау, осы немесе өзге де проблемаларды салыстыра жан-жақты ашуға күш жұмсалады. 

Публицистика теориясын зерттеуші М.Шостак: «Оқиға» – репортаждың синонимдерінің бірі болып табылады. Жақсы репортаждың детальдары бір жағдайдан екінші жағдайға, бір ырғақтан басқаға ауысу шегін көрсететін қозғалыс бейнесін береді»,- деген тұжырым айтады. Суреттеп жазу емес (артық суреттеулер репортажға зиян келтіреді), тұрақты қозғалыстың берілуін түйсіну, оның көрінісі қозғалмалы сипатта болуы қажет. 

Репортаждың өзіне тән мынадай ерекшеліктері бар:

- уақтылы оқиғаларды өрістету;

- оқиғаларды кезеңдерге бөлу;

- міндетті әсерленуші орта;

- деталь арқылы жасалатын жұмыстар;

- репликалармен және эпизодтармен (осы репортаждық) болып жатқан тез болатын әсерді жасау;

- авторлық «менді» сезіну;

- талпыну ырғағы;

- оқиғаның аяқталған бейнесі.

Репортаж – бұл ерекше жанр. Мұнда стиль, сюжет және көрнекілік, дәлелдеушілік, болып жатқан оқиғаға авторлық қарым-қатынас болуы өте маңызды.

Бұл жанр рубриканың «проблемалық репортаж» түрі басылымдарда, телерадиода да жиі орын алады. Оқиғалардағы сол немесе өзге де проблемаларды жазу авторға қосымша міндеттеме жүктейді. Оқиғалар туралы айту және проблемалардың неге байланысты болып жатқанын оқырманға жеткізу өте қажет. Қазіргі заманғы репортерлер проблемалық линияларды, проблемалық кезеңдерді көбірек қолданады. Проблемалық репортаждың авторы сол немесе өзге де проблеманы зерттеуге тырысады. Бұл осы жанрдың алға жылжуын көрсетеді. Одан басқа газет жарияланымдары, жанрлардың өзара кірігу, өзара әсер етулері жүріп жатады.

Репортаж – оқиғаларды орнынан жедел және көркем етіп беретін жанр. Жанрдың негізгі қасиеті – «болу эффектісі» - бұл оқырман, тыңдаушы, көрермен болған оқиғаны репортердің көзімен көруі және естуі. Оқиғаның тікелей қатысушысы автордың өзі оған барлық оқырманды, тыңдаушыны және көрерменді қатыстырады.

Репортаж түрлері: оқиғалық – оқиға хронологиялық (сондай-ақ оқиға алды мен оқиғадан кейінгі репортаждарды қарастырады) түрде беріледі. Тақырыптық репортаж – оқиға қандай да бір жерінен бастап беріледі, бұл жерде кеңейтілген және нақты түсініктемелерге рұқсат етіледі және жазылатын ахуалды, яғни репортаж жоспарланбаған оқиғадан беріледі.

Репортаждың тілі мен стилінде екі бастама болуы мүмкін: деректілік пен көркемдік. Олар өзара тепе-теңдікте болуы тиіс, егер көркемдік басым болса, репортаж беллетристикаға айналады, тек деректі ғана тізіп берсе репортаж құрғақ және қызықсыз болады. Сонымен қорыта айтқанда, публицистикадағы қандай да бір ақпарат ағымын жедел түрде жеткізетін пішін ақпараттық жанрлар болып табылады. Оның ішіндегі репортаж баспасөздегі репортаж, фоторепортаж, радиорепортаж, телерепортаж болып бөлінеді.

Радиорепортаж түрлері

Радиорепортаж. Репортаж – хабар таратудың көп қолданылатын жанры. Ол радионың барлық мүмкіндіктерін пайдалануға жағдай жасайды және ерекшелігін толықтай іске асыра алады. Радиорепортажда ақпараттық радиохабардың ұтымды жақтары қолданылады: жылдамдық, өзектілік, мәтіннің қысқа, әрі нақтылығы, образдық бейнелеу. Бұл туралы ғалым Н.Омашев: «Радиорепортаж – радионың табиғатына тән, оқиғаның дыбыстық суретін тыңдарманның көз алдына елестете алатын, жанды сөзбен әспеттелетін, оқиға аясындағы журналистің баяндауын табиғи шумен толықтырып, оқиғаға қатысушылардың әңгімесімен әсер етіп, тыңдарманды қайталанбас сәттің куәгері  ететін ерекше  жанр»,- деген анықтама береді.

Радиорепортаждың негізгі жанрлық нышаны – деректік, дәлдік. Репортаж уақытша материалмен байланысты. Оның жаңалығы, өтіп отырғаны, динамикалығы да осында. Ол әдетте көпшілік арасында көп талқыланатын, қызығушылық туғызатын хабарлама болады. Сондықтан радиорепортажда үш әсердің болуы маңызды: нақтылық, оқиғалы болуы, оны автордың өзі бастан бірге өткізуі. 


Газетке репортаж дайындап отырған тілшінің де тапсырмасы дәл осындай, тек басты қаруы – жазу. Басқаға қарағанда, ол өз мәтінін ұтымды сөздер қолданып толықтыра алады. Радиорепортер сол уақытта бар білгенін жайып салады. Оның жұмыстағы қорында: дыбысталған сөз, шу, әуен. Ол болып жатқан оқиға, құбылыстардың дыбыстар арқылы образын қалыптастырады. 


Репортаждың үш түрі бар. Оқиғалық, талдамалы-проблемалық, ақпараттық. Репортаждың классикалық түрі – оқиғалы репортаж болып табылады. Мысалы, талдамалы-проблемалық репортаж әдетте қаладағы көлік кептелісін баяндаудан тұрады. Транспорттың ағымын, МАИ қызметкерлерінің атқарып тұрған функциясын, жолаушының сұхбатынан құралады. Бұл репортаж түрінің мақсаты - тыңдарманға болған оқиға жайлы жалпы түсінік беру. Ақпараттық репортаж тек мағлұматты ғана құралуы мүмкін. Кейде өзекті мәселені нысанаға алады. Басты міндеті – тыңдарманды ғылымда, медицинада, өндірісте болған жаңа ашулар жайында құлағдар ету. Репортаж – синтетикалық жанр. Ол өзіне бейнелеу элементін, сұхбат, комментарийді қосуына болады. Ал енді осы элементтерді репортажда ойната білу кәсіби журналистің ғана қолынан келетін дүние. 

Журналистика жүйесінде әрбір жанр мазмұнына қарай қарапайым және жанрлық пішініне байланысты қайталанып отырады. Радиорепортаж өзіндік ақпарат тарату жанрында ерекше сипат алады. Ол радионың өзіндік ерекшеліктерін ескере отырып,  барлық мүмкіндіктерін жүзеге асыруға ыңғайлы жанр. Радиорепортажда ақпараттық радиохабарламаның барлық күшті жақтары бір арнада тоғысады: жеделділік, өзектілік, мәтіндердің көлемі. Мұнда публицистиканың элементтері, өтіп жатқан құбылыстардың бағалануы, олардың эмоционалдық бейнесі, кейіптік суреттелуі бар. 

 Радиорепортаждың ең бастапқы үлгісінде деректік, нақтылық, жеделдік белгілері өзекті ақпараттарға бағынышты. Міндеті болып жатқан құбылысты, оқиғаны жан-жақты көрсету. Репортаж уақытша ақпаратпен байланысты, мұнда жаңашыл, динамикалық жағы жоғары жанр. 

Репортер әрқашанда оқиға болып жатқан жерден табылуы қажет. Репортаж – куәгердің әңгімесі, оның мақсаты – тыңдаушы қауымға болып жатқан оқиғаны көзбе-көз көріп тұрғандай етіп жеткізу. Сондықтан да радиорепортажда әрқашанда үш түрлі жағдай маңызды орын алады. Олар: дәлме-дәлдік, автордың қатысуы, тыңдарманның көңілін ояту.

 Газет тілшілері репортаж дайындау кезінде ең бастысы – әдеби тілде сөйлей білу, яғни сұхбат кезіндегідей мәтінді толықтырып, жинақтап отырады. Ал радиорепортер сөйлеу үстінде ерекшелінеді. Оның қарамағында радиожурналистиканың барлық қару-жарағы қызмет етеді. Құжаттық дыбыстар, музыка, айтылатын сөздер осының бәрін бір арнаға тоғыстырып, бір арнаға құю – журналист шығармашылығының жемісі болып табылады. 

Репортаж - классикалық жанрдың бір түрі. Ол оқиға өтіп жатқан жерден бірден эфирге жіберіледі. Мұндай репортажадардың нұсқасы – спорттық жарыстардың өтуі жөніндегі радиорепортаждан көрініс табады. Студияда алдын-ала жазылған репортаж өте аз кездеседі. Мұндай репортажды көбінесе жас журналист тікелей репортаж жасау тәжірибесі аз болғандықтан жасайды. Репортаждың проблемалық, танымдық түрлері де кездеседі. 

Проблемалық репортаж оқиға болып жатқан жерден ( мысалы: көшедегі көліктердің қозғалысын, үлкен қаладағы ең тиімдісі көліктер көп жүріп жатқан көшеден бастап, полиция қызметкерінен сұхбат алу арқылы) басталады. 

Танымдық репортаж тек қана мәселені қозғау арқылы ақпарат береді. Мұндағы негізгі мақсат – тыңдаушыны ең негізгі, қызықты жағдайлармен ғылымда, медицинада, шаруашылықта өтіп жатқан айтулы оқиға, құбылыс, жаңалықпен таныстыру. Олар зертхана, жоғарғы оқу орындарының кафедраларында болуы мүмкін.

 Радиорепортаж оқиға болып жатқан жерден алынады. Мұнда сол жердегі атмосфера әсер етеді. Егер де қарапайым сұхбатта журналисті өзекті ақпарат қызықтырса, радиорепортажда тілші әңгіменің бағытын оқиғаның мазмұнына немесе туындаған мәселеге аударады. Оқиға өтіп жатқан жерден сұхбат жазу, басқа адамдар арасында журналист тарапынан тапқырлықты, өзіне деген сенімділікті және осы сенімділікті тыңдаушысына бере білу қасиеттерін қажет етеді. Сұхбат әрқашанда қозғалыста, қысқа және нұсқа болуы керек. Ұзаққа созылған сұхбаттан радиорепортаждың мәні, мағынасы бұзылады. 

Комментарийдің элементтері радиорепортажда өзіндік орнымен қолданылуы қажет. Олардың көмегімен тілші тыңдаушыға түсініксіз, көлеңкелі жағдайлар жөнінде ақпарат береді. Мысалы, сәтті қолданылған комментарийге көңіл бөлейік.  Журналист экзотикалық жануарлар және көне заттар жөнінде өлкетану  мұражайынан репортаж береді. Қолтырауындар, ягуарлар және басқа жануарлар жөнінде әңгімелей келе, мұражайдың ғылыми қызметкерлерімен көрмедегі экспонаттар жөнінде мәлімет беруді өтінеді. Радиорепортаждың құрылымы тақырыпты ашуға бейімделуі міндетті, яғни, мағлұматты жандандыруы керек. Ақпараттық белгі берілмеуі мүмкін, бірақ ақпаратты репортер қай жерге келсе, сол жерден таратуы шарт. Репортер ең бірінші жаңашыл сипатта, қызықты жағдай жөнінде ақпарат беруі керек. Қорытындысында қайда және не туралы айтылғаны жөнінде қайталау өте қажет. Кейде журналистер мұндай ақпарат бермей репортажды сұхбатпен бөліп тастайды. 

 Радиорепортажда ең басты құрал – айтылатын сөз. Ол айтушының ойын және эмоциялық жағдайын дәлме-дәл көрсетеді. Сөздердің жиі ауысуы, микрофон алдында әртүрлі адамдардың сөйлеуі, рөлдердің ауысуы, әуендер, радиорепортаждың полифониясын туғызады. Бұл жерде радиохабарлама және радиосұхбат ассоциациялық, метофоралық сипатта орын алады. Радиорепортаждың қиындығы журналистке көп міндет артады. Ол оқиға өтіп жатқан жерде орынды сөз қолдану, нақты эпитет және теңестіру, мазмұндық бөлшектерін табу шеберлігін меңгеруі тиіс. Бұл жанрда суырып-салмалық өнердің рөлі өте зор. Оған көшелерден репортаждар жиі жазу, әртүрлі күнделікті өмірдегі жағдайларды суреттеу арқылы жаттығу оңтайлы. 

Радиорепортердің нақты дикциясы қойылған мәнерлі, түсінікті, жағымды дауысы болуы керек. Микрофон алдында өзін-өзі жақсы ұстап, еркін қысылмай сөйлеу репортердің шеберлігін бойға сіңіруге жасалатын нақты қадамдардың бірі.

 Радиорепортажға дайындалу мақсатымен журналист алдын-ала оқиға орнына барып өзіне қажетті, ыңғайлы жерді таңдауы қажет. Оған өзінің қозғалыс нүктелерін анықтап, ауыстырып отыру жағдайын ойластыруы керек. Осылай нақты өзіне мазмұнды, тиесілі орнын анықтап алады. Микрофонмен қозғалыста қайда және қалай орналастыру керектігін білу – өте маңызды. Өйткені, түрлі техникалық кедергілер бөгет жасамауы қажет.  

 Радиорепортажда музыка оқиға кезіндегі ең маңызды бөлшек болып табылады, яғни ол әуенді өз орнымен пайдаланса ғана бағдарламаның өзіндік эмоционалдық қажетін өтейді. 

Шуыл мен әуен журналистің және оқиғаға қатысушылардың дауыстарын басып тастамауы керек. Журналист өзінің тапқан мәліметтерін сырттан тыңдағандай естіп отыруы және оны тыңдаушыға ұсына білуі керек. Радиорепортажды монтаждау уақытында әртүрлі эпизодтардың бір арнада сәтті тоғысуына зор көңіл бөлу қажет. Бұл мәселедегі диссононсты тыңдаушы тез аңғарып, оның сенімсіздігін туғызады. Кейде журналистер студияда өз ойларындағы фрагменттерді қосуы мүмкін. Әңгімелесу барысында  қосылуға қалай тырысса да, дәл жазу үстінде бұл жағдай дұрыс болмайды. Яғни, мұндайды қайталамау керек. Репортаж шектеуді, нақты дыбысталуын өзінің дыбыстық біртұтастығын жоғалтады. Ең дұрысы студияда қайтадан жазғаннан гөрі, таспада бірқатар тілдік қателіктерді өз орында қалдыруы қажет.


Радиорепортаж міндетті түрде оқиға өтіп жатқан жерден жасалады. Тыңдарманның санасында сол жердің атмосферасы қалыптасуы керек. Репортер оқиға орнынан тек қана сезімін емес, сенімділігін де тыңдарманға көрсетуі тиіс. Ю.А.Летунов: «Радиорепортердың шеберлігі - оқиғаның бір сәтін немесе басты кейіпкерін ашық, толық және жарқын түрде көрсетуі, ал бастысы – бояуы жоқ, табиғи дүние» [8,69-б],-дейді.

Тілші: «Бәрі үй үшін» көрмесінен (фонда залдың шуы, түрлі гуілдеген дауыстар) репортаж жүргізуде.

Тілші: Менің назарымды мына бір әдемі көйлектер өзіне аударып отыр. Тек көйлектер ғана емес. Ал мынау не нәрсе?

Дауыс: Мұнда костюмдер мен күртешелер, жейделер, жалпы керектінің бәрі бар.

Тілші: Әйел үшін.

Дауыс: Әйел үшін (күледі).

(шу кедергі жасауда)

Тілші: Міне, мен бір әдемі гүлдерді көріп отырмын, ерекше әрі әдемі екен...

Дауыс: Бұл көлемді кесте, ескі қолөнер, осындай қатпарлы, қалың жіптердің өзімен осындай әдемі заттар жасап шығаруға болады.

Тілші: Міне алыстан қарасаң қарапайым шалбар сияқты, ал жақындасаң ерекше үлгіде жасалған белдемше. 

Ақсары қыздан сұраймын: Сіз Беларусиядансыз ғой , иә?

Дауыс. Иә, Минск қаласынана боламын (әрі қарай түсіндірме сөздер кетеді).

Бұл репортаж радиоэфирде сегіз минут жүрді және тек диалогтан ғана тұрады. Журналистің жіберген қателігіне тоқталайық. Алдымен, көрме жайында ешқандай ақпарат жоқ, қай жерде, кім қатысуда, кімдер көруге келген. Келушімен ешқандайда сұхбат жоқ. Егер де келушімен сұхбат болса, сондағы қызықтарды ол өз сөзімен, пайымдауынша жеткізер еді. Сөздердің қайталануы, бөлініп кетуі де журналистен кеткен қателік. Белорусиядан келген қызбен сұхбатында, ситуацияны тездетіп қойды. «Сіз қайдан келдіңіз?», - деп сұраудың орнына, «Сіз Белорусиядансыз ба?», - деп тездетіп жіберді. Жаңалықтың бәрін журналист өзі ашып қойды және репортаждың соңы жоқ.

Ю.А.Летунов: «Радиорепортаж, - ерекше құрылымға ие, жіңішкелігі бар, кішкентай, аяқталмаған шығарма. Бірақ та шарықтау шегі мен шешімі бар»,-деген тұжырымының жаны бар. Репортаждағы оқиғаны сюжет бейнелейді. Алайда, эпизод таңдауда автордың рөлі өте маңызды. Журналист репортажда белсенді, ол оқиғаның ортасында жүреді, яғни ол материалдың дирижері, режиссері, операторы, жүргізушісі.

Радиорепортаждың басталуы өте маңызды. Тақырыбымен ғана емес, оқиғасымен, ақпаратымен ол тыңдарманды өзіне тартады. Тыңдарман жалпы образды қалыптастырған соң келесі жаңалықты күтіп отырады. Осындай кезде байланысты жоғалтпау үшін, ситуацияны уыстан жібермеу қажет. Сонымен қатар, ұтқыр ойлы репортер қай жерде болмасын ситуациядан ұтып шығудың амалын табады. Айтылған әрбір сөз эмоция мен ойды жеткізеді. Сөздердің ағымы, ырғақ, темп - бәрі де маңызды. Оқиға орнында репортерға дәл келетін эпитет, метафора, салыстырмалы сөздер керек болады. Бұл істердің бәрі оның шеберлігімен өлшенеді. Микрофон алдында қобалжымау, дұрыс дикция сақтау, артық  дыбыстың болмауы қажет.
Телерепортаж түрлері
Телерепортаж – телевидениенің табиғи қасиетін көрсететін жанр. Репортаж – тележурналистиканың кең тарған, ықпалды, көшбасшы жанры. «Репортаж» француз тілінен аударғанда «хабарлау» деген мағына береді, бұл термин журналистикада өткен ғасырдың ортасында пайда болған. Бірақ бұған дейін де репортаждың элементтері бар хабарламалар кездескен. Репортаж жанр ретінде қалыптасуы үшін көп жылдар керек болды. 

Репортаж – тілші қатысушы немесе куәгер болатын оқиғаны газетке, радиоға, телевидениеге жылдам хабарлайтын журналистика-ның жанры. Жаңалықтарды хабарлау басқа жанрлардың негізі болып есептеледі. Бірақ репортажда тілшінің оқиғаны жеке қабылдауы, деректерді іріктеуі ақпараттық жанрдың объективтілігіне қарсы келмейтіндей алдыңғы қатарға шығады. Шын мәнінде, журналистиканың бар тарихы – шынайы өмірге жақындығын сипаттайтын, шынайы болмысты табиғи дамуды көрсететін репортаждың пайда болуы мен дамуының тарихы.

Газет пен радиода репортер оқиғаны сөзбен сипаттайды, сол себепті газеттік және радиорепортердің шығармашылық қызметіндегі негізгі әрекет суреттемелік функциясы. Ал, телевидениеде барлығы басқаша: телекамераның өзі өмірді бақылайды; репортер оқиғаға көрермендердің көзімен қарайды. Суреттеме функциясы телекамераларға жүктелгендіктен, репортерге болып жатқан жағдайды әңгімелеу мен түсіндіру қалады. 

Телерепортаж бір жағынан шынайы өмірді сол күйінде көрсетеді, яғни, мәні бойынша объективті, шынайы болмысқа максималды түрде жақын болады. Екінші жағынан, репортердің субъективті қабылдауы алдыңғы қатарға шығады, көбінесе, журналист куәгер болады.

Эфирде берілу тәсілі бойынша репортаж тікелей және өңделген болып бөлінеді. Тікелей репортаж жылжымалы телевизиялық станцияның көмегімен әрекет басталған кезеңнен бастап беріледі. Оқиғаны болған уақытында көрсетпеу оның өңделуін қажет етеді. Өңделу тәсілі бойынша репортаж бейне, кино, фоторепортаж болып бөлінеді.

Суретті өңдеудің ежелгі тәсілі – суретті қайта салу.

Телерепортаждың дыбыспен қамтамасыз ету ерекшеліктері оның екі түрін айыруға мүмкіндік береді: синхрондық – қатысушылардың сөзі мен табиғи шу қатысатын репортаж, дыбыссыз – оқиға жерінен дыбыспен қамтамасыз етпейді, бұл көбінесе, ресми хабарламаларда қолданылады.

Репортаждың типологиялық ерекшеліктеріне оның оқиғалық, тақырыптық, қойылымдық болып бөлінуі жатады. Бірінші жағдайда, оқиға шынайы көрсетіледі, репортер ақпаратты нақты әрі толығымен жеткізу керек. Тақырыптық репортажда автор-журналист көрсетілім объектісін және онда тақырыпқа сәйкес болып жатқан оқиғаларды таңдайды. Қойылымдық репортажда журналист оқиғаның ұйымдастырушысы ретінде шығады. Мұндай ұйымдастыру қызық әрі пайдалы, кейде зиянды және кәсіби деңгейде болмауы мүмкін. 

Репортаж қолданылуының алғашқы, бастапқы пішіні комментарийі жоқ көрсетілім немесе оқиғаның берілуі болып аталуы мүмкін. 

Комментарийі жоқ репортаж (немесе трансляция) тікелей эфирде немесе көрерменге барлығы қызықты болатын маңызды қоғамдық-саяси немесе мәдени оқиғаларды көрсеткенде қолданылады. Оған жоғары заң шығару органдарының отырысы, отандық және шетелдің мемлекет қызметкерлердің баспасөз-конференциясы, түрлі спорттық сайыстар жатады. Сонымен қатар, комментарийі жоқ репортажға кейбір концерттер мен қойылымдардың көрсетілімі жатады.

Комментарийі бар репортажда оператор, режиссер, дыбыс режиссерімен қатар репортер белсенді рөл атқарады. Әдетте, журналист кадрдың сыртында қалғанымен, көрерменге оқиғаның куәгері ретінде мәлімет беруші болып табылады. Репортер – көрерменнің «гиді», ол өзінің сөзімен, жан-жақты білімімен, оқиғаға эмоционалдық қарым-қатынасымен экрандық әрекеттің мағынасын түсіндіруге көмектеседі.

№ 8 Дәріс

Ақпараттық жанрлар 

Дәріс мәтіні:

Есеп туралы ұғым
Баспасөздегі есеп – қандай да бір өткен оқиғаны, іс-шараны шоғырландырып ұсынады. Есеп басқа жанрлардан құрғақтығымен және баяндаудың сатылануымен ерекшеленеді. Есептің түрлері: тікелей есеп – оқиға болған жерден артық түсініктемелерсіз тікелей беру; есеп-коммюнике - өткен саяси кездесу туралы әңгіме; түсініктеме беру элементтері бар есеп-толғау; кеңейтілген есеп – кеңейтілген түсініктемелермен ілеспе жүретін оқиғаны беру. Есептің тілі мен стилі – ресми-іскерлік мәнерде жазылады. «Теория и практика советской периодической печати» атты ұжымдық монографияда есеп түрлерін былай бөледі: «Тікелей ақпараттық есеп, талдамалы есеп, тақырыптық есеп, бір адамның сөзіне құрылатын есеп, бірнеше сұрақтарға құрылатын есеп, проблемалық есеп». Ал қазақ журналистикасын зерттеген ғалым Т. Қожекеев: «Қысқа есеп, кеңейтілген есеп, төте есеп, тақырыптық есеп, проблемалық есеп»,-деп бөлуі көңілге қонымды.

Қазіргі таңда есеп жанры жанр ретінде мерзімді баспасөз беттерінде сирек кездеседі. Кейбір зерттеушілер есептің тіпті жоғалып кеткені туралы айтады. Бірақ олай емес. Есеп әлі де өз мүмкіндіктерін сарқа пайдаланған жоқ. Бұл жанр әлі де газеттік публицистикада  өмір сүре алады деуге негіз бар. 

Есеп - баспасөз  тәжірбиесінде бұрыннан қолданып келе  жатқан жанр. Шамамен ХVII ғасырда пайда болған. Алғашқы есеп жанрының белгілері орыстың «Ведомость» газетіндегі Петр патшаның іс-сапарлары мен өзге ел өкілдерін қабылдауы жөніндегі мақалалардан байқалады. Есеп - іс-әрекетті сөзбен жеткізу арқылы, қоғамдық-саяси мәні бар мәселе жөнінде оқырманға  хабарлау. Олардың қатарына: конференция, сьезд, жиналыс және т.б. жатқыза аламыз. Есеп авторы жиналыс барысындағы мән-жайды толығымен жазады. Есеп жанрының баспасөз тәжірбиесінде бірнеше  түрі қолданылады. Олар: тіке және тақырыптық болып бөлінеді. Тіке есеп жанрын газет бетінен гөрі радиода  жиі кездестіреміз. Мұндағы автордың мақсаты - жиналыста, кездесуде болған мәселені өзгеріске ұшыртпай қаз-қалпында оқырманға я тыңдарманға жеткізу. Ал тақырыптық есеп барысында автор талқыға алынған мәселенің мәнін  ашып, ол жайында түсініктеме береді. Орыс ғалымы А.Тертычный есеп жанрының сараптамалық түрін қарастырғанда: «Сараптамалық есеп  сөйленген сөздер мен баяндамалардың өзара байланысы»,- деп анықтама береді.
Радиоесеп

 Журналистикадағы есеп, ереже бойынша ресми – ғылыми есептен әлдеқайда өзгеше. Есепте жасалған жұмыстың шешімі, жасалу жолдары, қандай сараптамадан өткені жазылады. Есеп, репортажға ұқсас келеді. Қысқалық, нақтылық, дәлдік, дерек, жалпы образ қалыптастыру. Репортаж бен есептің айырмашылығын спорттық тақырыптан аңғаруға болады. Мысалы, репортер алаңдағы футбол жайында репортаж жүргізіп жатыр, оқиға арасында міндетті түрде тыңдарманға атмосфераны сезіну үшін эмоцияға берілу қажет. Ал есеп бұл орайда мүлдем басқаша түрде жазылады. Негізі екеуінің де мақсаты – болған оқиғаны, басты жаңалықтарын жеткізу.

Іс-қағаздық есеп мазмұнында негізгі істелген жұмыстардың қорытындысына сипаттама беру жатады. Бұл жерде ең маңыздысы –  мазмұндық ерекшеліктері жұмысты талдап-таразылап көрсету. Журналистикадағы есеп қысқа, қозғалмалы және ауқымды болады. Мұндай есептер конференциялардан, кездесулер және жиналыстар, дөңгелек үстелдерде орын алған ақпараттарды беруге ыңғайлы. 

 Радиоесеп көбінесе радиорепортажға ұқсас, оларды функционал-дық оқиға орнынан әңгімелеу, хабар беру қызметтері ортақтас-тырады. Радиоесептің мақсаты – тыңдаушыға оқиғаның өту барысы, мазмұны жөнінде нақты, тиянақты маңызды элементтерін бере білуі. Есептің түрлері оның әртүрлілігіне байланысты. Ақпараттық есепте ақпарат ең маңызды қызмет атрқарады, бірақ бағалардың бірнеше бөлшектері пайда болады. Қазіргі радиоесеп журналистке тек қана үлкен хабардың мазмұнын ашу бостандығын беріп қоймай, мәліметтің жан-жақтылығын аша білу еркіндігін туғызады. Монтаж – үнемі қозғалыста болады, хронологиялық жағдайдың нақтылығын бұза алмайтын жағдайда, өтіп жатқан оқиға жайлы айтушы, жеткізуші ретінде ақпарат есебін толықтырады. Есте сақтау үшін радиоесеп радиорепортаж сияқты уақыттың өтуімен тығыз байланысты. Бұл эфирдің уақытша жанрлары, нақты уақыт  процесіне қарағанда қосылу оларда уақыт жағдайында өтеді. Қазіргі радиожурналистика радионың барлық мүмкіндіктерін толығымен пайдалануға мүмкіндік береді. Аудиториямен нақты қарым-қатынас, тыңдаушыға эмоционалды әсер ету радиожурналистиканың құзырында. 

Телевидениедегі есеп. Есеп берудің тақырыптық негізі, ережеге сәйкес, маңызды, қоғамдық, мемлекеттік мағынасы бар ресми оқиға. «Хаттамалық» бекіту, толық жете көрсету қажеттілігі осымен түсіндіріледі. Есеп берудің сценарийлық жоспары әдетте алдын-ала жазылмайды. Журналист түсірілімге қатысу үшін жіті дайындалады. Бұл оған мәтін жазуға көмектеседі.
Есеп беру эфирге журналистің комментариінсіз шығуы мүмкін. Оқиғаны баяндағанда қасақана еместігін көрсету үшін қолданады. Мысалы, белгілі бір шараны бейнемагнитофонға жазып алып, кейін көрерменге ыңғайлы уақытта қысқартып көрсетеді. Ережеге сәйкес, қысқартуларды бұл үшін арнайы ресми белгіленген кездесуге қатысушылардың өкілдерімен келіседі.

Бұл жағдайда есеп берудің жанрлық ерекшеліктері комментарийі жоқ репортажбен толығымен сәйкес келеді. Кейде есеп беру деп – телевидениеден белгілі бір ресми оқиғаның тікелей трансляциясын көрсетуді жатқызуға болады.

Сөз сөйлеу (кадрдағы монолог)

Сөз сөйлеудің кадрдағы түрлерін ауызша ақпараттық хабар (хроникалық хабар-ошар) туралы айтқанда кездестіреміз. Журналистің телеэкраннан көпшілік аудиториясына қаратылып айтылған сөзі, яғни сөйлеушінің өзі көрсетілімнің негізгі объектісі. Мынадай сұрақ туындауы мүмкін. Жоғарыдағы жанрлық анықтама «кадрдағы сөз сөйлеу» терминіне сәйкес келе ме? Сөйлеу жанр емес. Ол - көрерменге кез келген ақпаратты жеткізуге болатын автордың әдісі. Қысқа ақпараттық хабарлардан жарқын, образдық, көркемдік қасиеттері бар, артистизмі жоғары адам туралы телевизиялық очерк – осының барлығы кадрдағы сөз сөйлеу.

Сөз сөйлеу кинокадрдың, суреттердің, графикалық материалдар-дың, құжаттардың  көрсетілуімен бірге жүруі мүмкін. Егер сөз сөйлеу студиядан тыс жерде өтіп жатса, онда қоршаған ортаны, ландщафтты көрсетуге болады. Бірақ негізгі мазмұны көрермендерге нақты ақпаратты және оған өзінің қатысын жеткізуге тырысатын адамның монологы болып есептеледі.

Сөз сөйлеу – қоғамдық пікірге әсер ететін қуатты құрал болып табылатын ертеден келе жатқан шешендік өнердің бір тармағы. Біздің дәуірімізге дейінгі 335 жылы өмір сүрген Аристотель «Риторика» атты еңбегінде шешендік өнердің үш түрін көрсеткен. Тілдің құрылу принципі, шешеннің шеберлік қасиеті мен қабілеті, яғни шешеннің өзіндік тұлғасы, шешендік сөзде қолданылатын шеберлік, әдіс, тәсіл. Осындай тәсіл қазіргі таңда да өз күшін жойған жоқ. 

Телевидение пайда болғаннан бастап адамдардың жаңа категориясын, жүргізушілерді, белгілеп, анықтау қажеттілігі мәселесі көтерілді. Қазіргі кезде үйреншікті «шешен» сөзін қоғамдық жиналыста (съезд, форум, симпозиум, дәріс) мінберге көтеріліп, залда отырған халыққа сөз сөйлеген адамды айтамыз. Телевидениеде сөз сөйлеуші ойша аудиторияны елестетіп, телекамераның объективіне қарап, үндеу жасайды.

Телеаудиторияда сөз сөйлейтін жүргізуші тұлғасына ерекше талаптар қояды. Ең алдымен, жүргізуші нағыз тұлға болуы керек.  Өзінің қоғамдық жағдайына, (саяси, мемлекеттік қызметі), қызметіне (ғалымдар, әртістер, жазушылар) байланысты көрерменнің қызығушылығын туғызатын немесе құнды ақпарат бере алатын адам болуы шарт. Телевидениеде сөз сөйлеуші өз ойын нақты, түсінікті айта алатын, ерекше ойлау қабілеті бар, белгілі құбылыстар мен оқиғаларды сараптап, саралайтын алғырлыққа ие, кез келген жағдайда  дұрыс шешім қабылдай алатын қасиеттерді бойына сіңіруі қажет. 

Кез-келген бұқаралық ақпарат құралдарында, соның ішінде телевидениеде сөз сөйлеуші арқылы іріктелген деректер, мәліметтер, дәлелдер көмегімен ой, идея ашылады. Міндетті түрде, бұқаралық сөз сөйлеу үрдісінде бір нәрсеге сендіру мүмкіндігі болуы тиіс. Сендіретін және сенетін адам болады, көзқарас пен пікірталасы жүреді, сол кезде жеңіске сенетіндей болу керек. Сондықтан, сөз сөйлеудің мәтіні «белсенді», ал сөз сөйлеудің өзі драматургия заңдарына құрылғаны жөн.  

Мынадай сұрақ қайта туындауы мүмкін. Неге драматургия диалогтік тәсілді талап етсе, сөз сөйлеу әрқашан монолог әдісіне негізделеді. Телевидениенің диалогтік табиғаты сөз сөйлеуші мен аудитория арасындағы диалогты, алдын-ала болатын сұрақтарды болжап, жауап беретін сөз сөйлеушіден үлкен шеберлік талап етіледі. 

Кадрдағы сөз сөйлеу, бұқаралық сөз сөйлеудің құрылымы мен ұстанымдары әрқилы. Композиция – кез келген туындыда бүтіндік пен бірлікті дарытады. Оның компоненттерін бір-біріне және бүтінге бағындыратын пішінінің маңызды, ұйымдастырғыш элементі, компоненттердің қисынды, әрі дәлелді орналасуы, олардың өзара әрекеттесуі.

Сөз сөйлеу композициясының негізгі талаптары: тақырыпты анықтау, сөйлесушілерге қойылатын сұрақтарды алдын-ала қарастыру (кіріспе), оны негізгі деректер мен дәлелдермен таныстыру (негізгі бөлім), айтылғаннан қысқа, әрі нақты қорытынды жасау (қорытынды). Сөз сөйлеудің құрамды бөлігі шамалас болу керек. Егер кіріспе негізгі бөлімнен ұзағырақ болса жеңіл және дерексіз болып қалады. Созылып кеткен қорытынды тыңдаушыға автордың өз шешімдеріне сенімсіздігін көрсетеді.

Кадрда сөз сөйлеудің жетістігі көбіне автор сөзінде қолданылатын техника мен тәсілге байланысты. В.Цвик: «Тыңдармандардың көңілін, назарын аудару – ең қиын іс және алғашқы жауапты кезең. Бұқараның көңілі әр адам өмір жолында сезген сезімдерге жақын және қызықты, жай нәрселермен желіктіреді. Сонымен, алғашқы айтылатын сөздер өте жеңіл, түсінікті, қызықты болуы тиіс»,-дейді. Мұндай «оралымдардың» көп болуы мүмкін: өмірден алынған оқиға, парадокс, күтпеген сұрақ. Осындай бастауды табу үшін барлығын алдын-ала ойлап, қай тезисті бірінші орынға қоюға болатынын анықтау керек. Бұл толығымен шығармашылық жұмыс болып табылады.

Кез-келген жағдайда тележурналистке сөз сөйлеуге немесе сөз сөйлейтін адамды дайындауға тура келеді, сол кезде риторикалық операциялардың негізімен (көрсетіліп жатқан бейне қатары мәтін материалымен сәйкес келуі, редукция – күрделіден жайға ауысу және т.б.) және риторикалық пішіндердің түрлерімен (метафора, метонимия, синекдоха, синонимия, гипербола, эвфемизм және т.б.) таныс болғаны жөн. Бұл сөз сөйлеудің мәтініне қатысты. Телевидениеде біз сөйлеушіні тыңдап қана қоймай, көре аламыз. Психологтардың айтуы бойынша, ақпараттың қырық пайызы дауыс ырғағына (интонацияға) байланысты. Осыған тағы мимика, сөз сөйлеушінің образы, қабылдаудың стереотипі қосылады. Осының барлығы телевизиялық сөз сөйлеуді жай іс ретінде емес, жанрлық әртүрлілік деп қарастыруға әкеледі.

Сөз сөйлеудің техникалық тәсіліне дикция, әдеби-көркем сөзді айтудың ережелері, күрделі сөйлемдердің қисынды оқылуы, оның ішінде қисынды үзіліс және қисынды екпін жатады.

Телевидениеде кадрда сөз сөйлеудің негізгі үш пішіні бар:

· Сөз сөйлеушімен бірігіп жазылған және телередактормен редакциялаған мәтіндік сөз сөйлеу;

· Алдын-ала тақырып пен ой жүйесі белгіленген, сөз сөйлеуші қоятын ортақ сұрақтарына қысқаша жауап дайындау. Тезистер – сөз сөйлеудің мазмұнын және бейнелердің сипатын (суреттер, карталар, схемалар, макеттер) анықтайтын өзіндік сценарийлік жоспар.

·  Алдын-ала тек тақырып пен сөйлеу ұзақтығы (хронометраж) белгіленген суырып-салма сөз сөйлеу. Телеэкранда тезистік және суырып-салма сөз сөйлеу жарасымды көрінеді, ал мәтіннен көз алмай оқып сөйлеу – көрерменге жағымсыздау әсер етеді.

Негізінен, кадрдағы сөз сөйлеуді, экрандағы адамның монологын дайындағанда мына жағдайды ескерген жөн. Сөз сөйлеушінің өзі қоғамға танымал болса, басқа бағдарламаларға қарағанда көрермен қызығушылығын туғызады, әрі жоғары бағаланады. Мұндай бағдарламалар ресми түрге жатады. Мысалы, Президенттің халыққа жолдауы, парламент спикерінің мәлімдемесі, қоғам қайраткерінің маңызды оқиғаға орай сөз сөйлеуі. Бұл жағдайда нақтылық өте маңызды, сол себепті сөз сөйлеушілер алдын-ала жазылған мәтін бойынша сөйлейді. Бұл экрандағы адам қағаздан көз алмай оқиды деген сөз емес. Телесуфлердің қызметін пайдалану сөз сөйлеушінің тікелей аудиториямен араласып жатқан иллюзиясын береді.  Бұл жағдайға да телевизиялық журналистің редактор ретінде қатысы бар. Сөз сөйлеушінің спичрайтері болса да, журналист мәтінді аудиторияның ыңғайына қарай дұрыстайды.

Телевидениенің бейнелік табиғатын ескере отырып, дайындалған мәтін орынды. Бұл жағдайда бейнелілік жағынан дұрыс шешім табуға болады. Иллюстрацияға сәйкес орнықты сөз сөйленсе ғана көрерменді иландыра алады. Тележурналист керекті бейнеқатарды құрастыруға өз үлесін қосады. Бейнеқатар айтылған сөздің дәлелі болады және көрерменнің ақпаратты қабылдауына ерекше әсерін тигізеді.

Кадрда журналистің өзі сөз сөйлейтін жағдайлар да кездеседі. Журналистің монологы – комментарий және шолу. Соңғы уақытта оқиға орнынан тікелей репортаж кең таралған жанрға жатқызылып жүр. Көрсету техникасы жағынан кадрдағы сөз сөйлеу – бағдарламаның ең жеңіл түрі. Сөз сөйлеуші, соның ішінде журналист үшін бұл рухани және шығармашылық мүмкіндікті жүзеге асырудың оңтайлы тәсілі.

Кадрдағы сөз сөйлеудің табысты болып шығуы – бұқаралық ойдың болуы, күрделі нәрсе туралы түсінікті сөйлеу, көрерменді жеңіл, белсенді, образды сөздермен сендіру. Көрермен сөз сөйлеушінің сөзін ғана емес, оның қалай айтқанын да бағалаушы. Кадрдағы сөз сөйлеу әсерлі болуы үшін журналист тиімді әдіс-тәсілдерге жүгінгені абзал.

Публицистикадағы сұхбаттың орны

 Журналистика жанрлар жүйесінің негізгі түрлерінің бірі – сұхбат жанры болып табылады. Сұхбат «интервью» ағылшын тілінде «interview» – «кездесу, әңгімелесу» деген мағына береді. Ол саяси, қоғамдық немесе өзге де өзекті мәселелер жөнінде журналистің белгілі тұлғалармен  әңгімесіне құрылған публицистика жанры. Бүгінгі таңда аз уақыт ішінде адамға көп ақпарат беруді мақсат ететін журналистикада, заман талабына сай ақпараттық жанрлар алға шығуда. Сұхбат оқырманға да, тыңдарманға да, тіпті көрерменге де журналист – интервью алушының көріп-білген әңгімесін тікелей және тез жеткізетін жанр болып табылады. Бір жағынан, сұхбат – жанрлар жүйесінде көпқырлы позицияға ие, күрделі және жан-жақтылығымен ерекшеленеді. Сондықтан қазіргі журналистика жүйесіндегі сұхбаттың алатын орны мен оның түрлілігін анықтау өзекті мәселе. Сұхбаттың журналистика жанрлар жүйесінен көрініс беретін құбылыстарын толық талдамай тұрып, жанрлар тобына сипаттама бермей анықтау мүмкін емес. Сұхбаттың журналистика жанрлар ішіндегі орнын анықтап қана қоймай, техника дамуымен қоса қарыштаған журналистика жанрларының эволюциясына, сұхбаттың газет, радио және теледидардағы негізгі түрлері мен өзіндік ерекшеліктеріне   тоқталғанымыз  жөн.

Журналистика жанрлар жүйесіндегі барлық жанрлар топтасқан үш тобы: ақпараттық, талдамалы және көркем-публицистикалық жанрлар. Оның ішінде сұхбатты ақпараттық жанрлар тобына жатқызамыз. Талдамалы жанрлар тобын өз ішіне топтастырған сұхбаттың  портреттік және проблемалық түрлері кіреді.  Бұл тұста газеттік сұхбаттың ақпараттық және талдамалы болып бөлінетінін ескеруіміз қажет. Бұдан сұхбаттың біржақты жанр емес екеніне көз жеткіздік. Ол өз ішінде әртүрлі болып бөлінеді. Бір уақытта ақпараттық та, талдамалық та жанрлар тобына жататын сұхбаттың журналистика жанрлар жүйесінде орны өте зор. Сұхбат қазіргі кезде журналистер арасында кең тараған және көп қолданылады.

Күрделі жүйенің құрамы ретінде сұхбат  қолданылу жиілігімен, орындалу техникасымен осы жүйедегі жоғары позициялардың бірін иемденеді. Қазіргі заманауи әлемдегі адамдар алатын ақпараттар ағыны жылдам, сондықтан қазіргі журналистика заман талабына сай оқырман, көрермен және тыңдарманға ақпарат берерде оны терең талдап, сараптама жасауға емес, нақты ақпарат беруге ұмтылады. Осыған орай, журналистер арасында кеңінен қолданылатын жанр, ешқандай себеп-салдарлық байланыстарды қамтымайды, тыңдарман-ға қажет нақты ақпаратты беруді мақсат тұтып, сөйтіп ақпараттық жанрға айналды. 

Сұхбат - газеттегі сұхбат құрамында көп кездесетін субьективтілік болғанына қарамастан, ақпарат алушыларға қажет материалды бірінші болып алуға жағдай жасайды.  Аталған субьектизм журналистің алған ақпаратын сұхбатқа айналдырып, қағаз бетіне көшірген кезінде өз елегінен өткізуге мүмкіндік береді.  Сонымен, газет бетіндегі интервьюер мен сұхбат берушінің сұрақ-жауап түріндегі әңгімесі оның түпнұсқасы емес. Бұл журналист пен сұхбат берушінің сол әңгімесі, бірақ сұхбат алушы біраз өзгеріс енгізеді.

 Алайда, атап кеткендей бұл ерекшелік көбіне журналистің тыңдаған дүниесін оқырман оқитын газет сұхбатына тән, ал аудитория ақпаратты тікелей тыңдап және көре алатын радио мен теледидар сұхбатына көбіне жат болып келеді. Соңғы жағдайда, тыңдарман ақпаратты сұхбат алушымен қатар тікелей сұхбат берушіден тыңдап, көреді. Мұндай жағдайда, сұхбат беруші адам тікелей қатысып, оны өз санасынан өткізетіндіктен белгілі деңгейде оқиғаға қатысушы есебінде болады.  Бұл жерде ақпаратты оқырман, көрермен, тыңдарман тыңдап, көргенін өз дүниетанымына, өмірлік көзқарасына сәйкес қабылдайды. Сұхбат - көп қырлы жанр.  Бұл сұхбаттың ақпараттық жанрға да, талдамалы жанрға да қатыстылығын дәлелдейді. Сұхбат өзіндік жеңілдігіне қарамастан, белгілі бір стратегия мен тактикаға бағынуды талап ететін күрделі жанр. Сұхбат біздің көзқарасымыз бойынша ғана жеңіл, себебі, ақпарат алудың көзі ғана болып көрінеді. Сұхбат әртүрлі болады.  Жанр ретінде  сұхбат: хабарлама (әңгіменің маңызды тұстары алынып, жауаптар қысқа беріледі), сұхбат – диалог (әңгіменің толық мәтіні беріледі), сұхбат – суреттеме (әңгіме мазмұнынан өзге оның қандай жағдайларда алынғаны, сипаты беріледі), сұхбат – пікір (оқиғаға, құбылысқа, деректерге түсіндірме беріледі),  бұқаралық сұхбат (баспасөз конференцияларынан, брифингтерден беріледі) болып бөлінеді. Публицистика жанрлары мен пішіндеріне арналған орыс тіліндегі «Справочник журналиста» кітабында сұхбаттың монолог, диалог, суреттеме, анкета және ұжымдық түрлерін атайды. Мұнда «дөңгелек үстел басындағы әңгімені» сұхбаттың ұжымдық  түріне жатқызады.

Сұхбат – публицистикалық жанр, журналистің бір немесе бірнеше тұлғамен әңгімесі. Егер сөздердің семантикасына назар аударатын болсақ, «inter» – өзара қатынасы бағыттас  деген мағынаны берсе, «view» сөзінің мағынасы – «көзқарас», «пікір» дегенді білдіреді. Демек, сұхбат – көзқарас, дерек, ақпарат алмасу. Жанрлардың құрылуы кезінде, яғни белгілі бір жанрға жатқызу үшін публикациялардың болашақ сипат алуымен жанр аттарын айыра білу керек. Публикациялардың әлі де жанрлық анықтама алмаған жаңа тобының қатаң принциптік негізі жоқ және белгілі заңдылыққа сүйенбейді. Кейде атау жанрға ат беруші жанр құрылушы бір факторда субьектінің назары бір оқиғаға баса назар аударылуы негізінде беріледі. Сұхбатты журналистиканың бір жанры деп қарастырмас бұрын, алдымен оның даму тарихына тоқталған жөн. Журналистикадағы кез келген жанрдың даму үрдісі негізінен техниканың  дамумен, радио мен телевидениенің пайда болуы және таралуымен тығыз байланысты. Сондықтан да біз сұхбаттың даму тарихын техникалық даму үрдісімен тығыз байланыста қарастырамыз. Сол арқылы газет, радио және телевидениедегі сұхбатты осыған сай БАҚ әдістемелері бойынша талдаймыз.

Сұхбаттың эволюциясы. Журналистиканың кез-келген жанрының басқалардан бөлектеніп тұратын ерекшеліктері бар. Олар пішіні, берілу әдісі, эмоциональды-айшықты белгілері бойынша бір-бірінен ерекшеленуі мүмкін. Жанр эволюциясы техниканың дамуымен өте тығыз байланысты дамиды. Сол арқылы радио мен телевидения ескі жанрларды түрлендіріп, оларға ерекше реңк беруі заңды құбылыс. Радио және телевизиялық сұхбат пайда болды, алайда, ол газеттегі сұхбат жанрын ығыстыра алмады. Керісінше, олармен бір деңгейде дамып келеді.

«Сұхбат» жанрының айқындала түсуі сұхбат әдісі пайдаланылған жарияланымдардың көптеп пайда болуы арқылы жүзеге асты. Ол сұхбаттасу кезеңін немесе сұрақ-жауапқа негізделген пішін, сұхбаттың пайдаланылуымен тығыз байланысты. Егер де автор сұхбат алушыдан алған материалдарға комментарий бермей, тек қана көпшілік қауымды құлағдар етуді мақсат еткен болса, ол ақпараттық материалға жол салды деуге болады. Алайда осы тектес сұхбаттарда сұхбат беруші кім? қайда? қашан? деген сұрақтарға жауап бере алғанда ғана толық мәнді ақпараттық болып есептеледі. Ақпараттық сұхбаттың алдына қойған мақсаты – автор тапқан жаңалығы жайлы көрерменге ақпарат беруді көздейді. Алайда, оны сараптамадан өткізбейді. Оған мынадай қарапайым мысал келтіруге болады. Тақырыбы: «Танысыңыз. Серік Асқарұлы».

- Сіздің сүйікті асыңыз?

- Балық.

- Сіздің сүйіп оқитын кітабыңыз?

- М.Әуезов шығармалары.

- Саяжайыңыз бар ма?

- Жоқ».

 Танысыңыз. Серік Асқарұлы. // www.mega.rostov.ru сайтынан алынды.


Жанр техникасы. Бір жанрдың үш түрі де (баспасөз, радио, теледидар) бір-біріне ұқсас. Алайда, атап өткеніміздей, олардан айтарлықтай айырмашылықтары бар. Радио мен телевидениядегі сұхбат газеттегіге қарағанда көркемдік пен көрнекілік жағынан ерекшеленеді. Радио мен телесұхбатта көрермен мен тыңдарман сұхбатқа тікелей атсалыспаса да, оның қатысушысына айналады. Ақпаратты тұтынушыға жеткізуде радиосұхбат пен телесұхбаттың сапасы көрнекі болуы маңызды, себебі, ақпаратты қабылдаушы сол арқылы болған оқиғаның неге, не үшін, қалай болғаны жайлы өзі шешім шығара алады. Бұл сапа журналистке оңай түспейтін олжа, ол аудиторияға қызықты, маңызы бар, әділ ақпарат беруі тиіс. Олай болмаған жағдайда көрермен басқа арнаға, ал тыңдарман басқа толқынға ауысуы ықтимал. 
Газет сұхбаты  оқырманның қызығушылығын туғызады. Жоғарыда атап өткеніміздей, бұл сұхбат субъективтілігімен ерекшеленеді. Журналист алдына қойған мақсатына жету барысында маңызды емес деген сұрақтарды алып тастай алады, сол арқылы басқа сұрақтарға толығырақ тоқтайды. Керек болған жағдайда журналист сұрақтардың ретін де өзгерте алады. Яғни, осылай газет бетіне шыққан сұхбат журналист пен сұхбат берушінің сол әңгімесі болмай қалады. Сұхбаттың басқа түлерінің пайда болуының өзі газеттегі сұхбаттан бастау алған. Сұхбат жүргізудің техникасын игеру барысында сұхбатқа дайындалу мен оны жүргізудің қиындықтарын ескерген абзал. 

Кез келген сұхбаттың алғашқы кезеңі әрине – дайындықтан басталады. Сұхбат алушының ұстанымын былай анықтауға болады: «Мен сіздің мен білмейтін нәрсені білетініңізді білемін» ұстанымы. Журналистің дайындықсыз сұхбат жүргізуіне құқығы жоқ. Кейбір жағдайды білмеуі мүмкін, алайда, болған жағдайды алдын-ала анықтап алу, сұхбат берушіге деген құрметті көрсетеді. Кей жағдайда барлығын жақсы деңгейде білген журналист, сұхбат берушіні көлеңкеде қалдыруы мүмкін, адасушылықтың пайда болу қаупі осында. Тақырыпты журналистің өте жақсы меңгергендігі әңгіменің тартымды болуына септігін тигізіп, оны керек жаққа бағыттап, сұхбат берушіге ғана белгілі деректерді табуы мүмкін. Сұхбат жанрында сұрақтар маңызды рөл атқарады. Олар мына ұстанымдарға сәйкес болғаны жөн:

1.  Сұрақтар анық болуы керек. Сұхбат беруші сұрақты түсінбесе, оған журналист кінәлі. Сұрақтың түсінікті болу үшін оны алдымен журналистің өзі түсінуі қажет.

2.  Күрделі сұрақтарды қоймаған жөн. Осындай жауап алатын сұрақтар көп жағдайда радио мен телевиденияда сирек пайдалануы мүмкін. Оның өзінде егер сұхбат берушіні толық таныстырудан қашқанда ғана қолданылады.

3.  Сұрақты қою барысында сұхбат берушіге деген сыйластықты ұмытпау керек. Журналистің этикалық сезімі оның сұрақтарының қалай әсер ететінін анықтап отыруы қажет. Сұхбат берушінің іс-әрекетін байқап отыру журналистің кәсіби шеберлігін көрсетеді. 

4.  Қойылатын сұрақ қызықты болуы шарт. 

Сұхбат жанрында жұмыс істейтін журналистің алдына тәжірибе барысы бірнеше шығармашылық сұрақтар қояды. Сұхбат берушіні қойылатын сұрақтармен алдын-ала таныстыру қажет пе? Мүмкін, болашақ әңгіменің тақырыбын ғана атап өткен жөн болар?!

Сұхбат жанрындағы әлемдік тәжірибе көрсеткендй оның жақсы шығуының өзі көптеген шартқа байланысты, мысалы, журналист  өз жұмысын қаншалықты деңгейде меңгергеніне, редакция талаптарының қаншалықты нақты екендігіне, әңгімелесушінің дайындығына байланысты болуы мүмкін. 

Тілші сұхбат берушіден тыңдарманның аузынан естігісі келген сұрақты қоюға құқылы.  Радио және телесұхбатта маңызды, қызықты ақпаратты тек шақырылған кейіпкер бере алатынын ұмытпау керек. Сондықтан журналист керек кезде өз жоспарын өзгертіп отыруға,  сұхбат барысын мұқият қадағалауға мүмкіндігі бар. Мысалы, «жоспардағы» сұраққа әңгіме барысында жауап беріліп қойса, ол сұрақты алып тастағаны жөн. Әңгіме қызығына кіріп кетіп, сұхбат беруші тақырыптан ауытқып кетуі де ықтимал. Сол үшін журналист керек кезде сұхбат берушіні тақырыпқа бағыттап отырғаны жөн. Біз журналистика жүйесіндегі сұхбат жанрының қыр-сырын қарастырып, жанр жүйесіндегі негізгі түрлерін анықтап, саралауға талпынамыз. 

Сұхбат жанры автордың сұхбаттасуы арқылы алған мәліметтерінің журналист мәтінінде «бекітілгендігінің» нәтижесі болып келеді. Бұл әдістің теориялық әдістерге жатпайтыны белгілі. Сондықтан сұхбат жанры көбінесе ақпараттық жанр ретінде қарастырылады. Сұхбат ақпараттық қана емес, сараптамалық мәліметтерді алу үшін де қолданылатыны ұмыт қалып жатады. Сұхбат арқылы алынған материалдар газет бетінде корреспонденция, есеп, мақала арқылы да оқырманға ұсынылуы  мүмкін. Яғни, ақпарат жинау барысында аталмыш әдісті пайдалану бірден сұхбат жанрын туғызбайды. Мәтінде осы әдістің белгілері анық көрініп тұрса, яғни диалог, сұрақ-жауап байқалса ғана ол оның пішінін анықтап бере алады. Тек  осындай белгілері бар мәтін сұхбат жанры деп танылады. Сұхбаттың ақпараттық немесе сараптамалық жанрға жату-жатпауы мәтіннің мазмұнына қарай анықталады. Егер ақпараттық сұхбат кім? не? қайда? қашан? деген сұрақтарға жауап беріп, белгілі бір дерек туралы хабарлайды. Сараптамалық сұхбат соған қоса деректі сараптай отырып, неге? қалай? не үшін? деген сауалдарға жауап алуға септігін тигізеді. Сараптамалық сұхбаттағы автордың рөлі – ол өз сұрақтары арқылы сұхбат алушыны мәселені сараптауға бағыттап отырады, себебі, бұл жанрда сараптауды сұхбат берушінің өзі жасайды. Осы мақсатпен сұрақтар белгілі бір оқиға, құбылыс, іс-әрекеттердегі түйінді шешуге бағытталады. 

Баспасөздегі сұхбат. Сұхбат - баспасөз тәжірибесінде  кең тараған байырғы жанрдың бірі. Ол автордың шеберлігімен шешілетін, оқырман мен журналист арасындағы өзара сенім мен иланымдылықты орнықтыратын жанр. Сұхбатты біз тек қана сұхбат беруші мен сұхбат алушының арасындағы өрбитін әңгіме ретінде қабылдамауымыз керек. Көбінде, шетел журналистері сұхбатты  ақпараттық топқа жатқызып, негізгі дерек алу көзі ретінде пайдаланады. Сұхбат алу барысындағы  ең негізгі ұстанымдар төмендегідей болуы қажет:
1. Сұхбат алатын адамыңызбен алдын-ала танысыңыз.

2. Киім-киісіңізге аса мән беріңіз.

3. Сұхбат алуға жалғыз келгеніңіз дұрыс.

4. Келіскен уақыттан  кешікпей келуге тырысыңыз.

5. Көрісу барысында жымыюды, сұхбат алушы адамыңыздың көзіне тіке қарауды, танысқаныңызға қуанышты екеніңізді білдіріп, қол алысуды ұмытпаңыз.

6. Бағынышты адамның рөлін ойнамаңыз.

7. Қашанда өзіңізді сұхбат беруші  адаммен бірдей дәрежеде ұстаңыз.


8. Ол жайында жылы лебіздер білдіруді ұмытпаңыз.

9. Кейіпкердің жетістіктері жайында үлкен мақтанышпен сөйлеңіз.

10. Байқампаз болыңыз.

11. Әрдайым оған деген сенімділік, сыпайылық танытып отырыңыз.

12. Қоштаспастан бұрын жымиып, өткізілген  сұхбат үшін алғысыңызды  білдіруді  ұмытпаңыз.

Бұл кеңестерді ұстану, ұстанбау әр журналистің өз еркі. Бүгінгі таңда сұхбат алудың басқа да жолдары бар. Осыны айта келе ағылшын қаламгері Оливер Голдмисттің «Не задавайте мне глупых вопросов, и я не буду говорить Вам нелепостей», - деген сөздері ойымызға түседі. 

Сұхбат екі адамның әңгімесіне, журналист пен кейіпкердің сұрағы мен жауабына құрылады. Яғни, қоғам ықылас білдіріп отырған, қоғамдық-саяси, әлеуметтік-экономикалық  маңызы зор мәліметке ие болу. Зерттеуші В.Д.Пельт  сұхбаттың мынандай түрлерін атап  айтады: «Сұхбат-монолог, әңгіме сұхбат берушінің ой-толғанысына негізделеді; сұхбат – хабарлама, баспасөзде  кейіпкер сөзіне сілтеме жасай отырып журналистің болған  әңгімені есеп тұрғысында баяндап беруі; сұхбат-диалог, сұрақ-жауап ретінде өтеді;  сұхбат-суреттеме, әңгіменің мазмұнымен қатар әңгімелескен жағдай қоса баяндалады; сұхбат-пікір, нақты тақырып бойынша пікірлер қарастыру; сұхбат-анкета, қандай да бір мәселе жайында  белгілі бір аудиторияның қоғамға маңызды пікірлерін анықтау». Зерттеуші сонымен қатар, сұхбат түріне пресс-конференцияларды да жатқызады. Журналистика теориясын зерттеуші ғалым М.И.Шостак: «Сұхбат-журналистің ой-өрісінен туындайтын жайт.. Сұхбат алушының басты мақсаты сұхбат берушінің пікірін, көзқарасын толықтай жетік  білдіруіне ерік беру» ,- дейді. Сұхбат жүргізудің негізгі мақсаты - қойылған сұрақтар бойынша нақты жауаптар мен ақпараттар алу болып табылады. 

Редакция тапсырмасы бойынша сұхбат алу үлкен дайындықты қажет етеді. Оны бірнеше  сатыға бөліп қарастырамыз. Бірінші сатысы - сұхбат алуға алдын-ала дайындалу, кейіпкермен танысу, оқиғамен таныс болу; екінші сатысы - сұрақтарды алдын-ала  дайындау; үшінші сатысы - алдын-ала сұхбат алатын орынды дайындап алып, психологиялық тұрғыдан өзін-өзі дайындау. Сұхбат жанрының ерекшілігі ақпарат беріп қана қоймай, талқыланып  отырған мәселе жайында сұхбат берушінің ойын, көзқарасын білу. Егер сіз сұхбатыңыз сәтті өтсін десеңіз, әрдайым сұхбат беруші адамыңыздың сөздеріне құлақ асып, оны мұқият тыңдап отырғаныңызды көрсетіңіз. Журналистика теориясын зерттеуші ғалымдар сұхбаттың мынадай ортақ ерекшеліктерін атап көрсетеді: сұхбат - журналистикадағы ең негізгі әдіс; сұхбат қашанда дайындықты қажет етеді. сұхбат журналистің жинақы, сабырлы болуын  талап етеді.

Сұхбат жанрын мамандар дербес жанрға жатқызады, бірақ көп зерттеушілер ақпараттық жанрдың қасиеттеріне ие деп есептейді. Сұхбат – тілшінің сұрақтарына нақты тұлғаның (тұлғалар тобының) қоғамдық мүддесі бар жауаптары, тілші тұжырымды сұрақтарымен шектелмей, айтысып, жауаптарға түсініктеме беріп отыратын әңгіме түрлеріне де жатады. Профессор М.К. Барманқұловтың зерттеуі бойынша сұхбатты екі топқа бөледі: «Сұрақ қоятын адамның сипаты бойынша – интервьюер - тілші және сұрақ қойылатының сипаты бойынша – интервьюер-кейіпкер. Бірінші топқа ол келесіні жатқызады: сұхбат-ақпарат, сұхбат-көзқарас; екіншісіне – сұхбат-сезім және сұхбат-әлеуметтік сұрау». Сұхбат түрлері: сұхбат-монолог, сұхбат-диалог (классикалық сұхбат), эксклюзивті сұхбат, сұхбат-хабарлама, сұхбат-суреттеме және т.б. Сондай-ақ сұхбаттың кіші нысандары – сұхбат-экспресс, блиц-сұхбат. Көпшілік сұхбаттың қосымша түрлерін біле бермейді. Соңғы жылдары журналистика теоретиктері баспасөз-конференциясы, брифинг, сауалнама, «дөңгелек үстелдегі» әңгімелерді сұхбат жанрына жатқызып жүр.

Радиосұхбат. 1895 жылы ақпарат таратудың жаңа құралы – радионың пайда болуымен қатар журналистиканың жаңа түрі – радиожурналистика пайда болды. Газеттегі үйреншікті жанрлар трансформатталып, жаңа кейіпке еніп, радиожурналистика жанрларына айналды. Соның ішінде маңызды жанрлардың бірі – сұхбат. Ол басқа да жанрлар сияқты радиоға газеттен енген жанр. Алайда, жаңа шарттар мен талаптарға сай бейімделіп, аталмыш салаға сай ерекшеліктер мен айырмашылықтарға ие болды.

Радио мен газеттегі сұхбат ұқсас болғанымен, бір-бірінен ерекшеленетін тұстары өте көп. Мысалы, газетте автор алынған жауапты өзі мазмұндайды. Алынған жазбалар баспасөзге  сай жаңа күйге енеді. Радиода сұхбат тыңдаушыға сол сәтте-ақ ұсынылады. Тіпті таспаға жазылған сұхбаттың деректік негізін, дауысын, сөйлеу стилін, сөйлеушінің екпінін сақтап қалады. Газеттегі сұхбаттың мазмұны қойылған сұраққа жауап береді, ал радиосұхбатта оның қандай сұрақ және қалай қойылғанына қарай жауап алынады. Газеттегі журналист сұхбат алып болғаннан кейін материалдарды өңдеп, дайындайды. Ал радиожурналист бұл процеске алдын-ала дайындалады, оның бар күші көбіне сұхбатқа дайындықпен кетеді. 

Радиожурналист қойған сұрақтарға жауапты тыңдарман да сол мезетте алады. Сол арқылы олар қызықты ақпаратқа ие адаммен сұхбатқа қатысушылардың біріне айналады. Радиожурналист тыңдармандар атынан сөйлеп отырған тұлға болып есептеледі. Газетте жұмыс істейтін журналист өз қалауы бойынша сұрақтардың ретін өзгертіп, бірнеше сұрақтар мен жауаптарды тастап кетіп, басқаларына баса назар аудара алады. Ал радиожурналист сұхбат бірден эфирге шықса, ондай мүмкіндікті пайдалана алмайды. Газеттегі сұхбатта жиі көрініс табатын бейнелеуіш мәтін радиода өте сирек, көбіне, басында және аяғында, яғни негізгі материалдан тыс пайдаланылады. 

Радиода сұхбатқа монтаж жасауға болады. Сол арқылы сұрақтардың ретін ауыстырып, автордың түсіндірмелері арқылы сұхбатты бірнеше бөлікке бөлуге мүмкіндік бар. Ондай жағдайда радио сұхбат емес, тілшінің алдын-ала жазып алған сұхбатқа пайдалануға дайындаған жазбасының ығысуына тура келеді. Сұхбат композициялық және сюжеттік жүйе арқылы құрылады. Оның құрамына бір-бірімен байланысқан және белгілі бір тақырып аясында өрбитін нақты сұрақтар мен соған сай тақырыпты толықтыратын  жауаптар енеді. Ал, ақпараттық шығарылым мен радиожурналдың және басқа жанрлардың күрделі элементі ретінде сұхбат композициялық және сюжеттік шекті талап етпейді. Толық болмаған жағдайда ол сұхбаттың еш құндылығы болмайды. Сол арқылы сұхбат таспаға жазылғанда пайда болатын немесе тікелей берілімде қалыптасатын материалға айналады. Алайда, ол әп-сәтте жасалады деген пікірден аулақ болған жөн. Радио сұхбаттың ерекшелігі ретіндегі «бір сәттілік» оған деген дайындықты тек қана міндеттеп қоймай, көп еңбекті талап етеді. Сұхбат алу журналистің шеберлігін және жан-жақты мүмкіндіктерін талап ететін шығармашылық -техникалық үдеріс болып табылады. 

Радиода сұхбат жанрының жасалуының екі түрін қарастырып көрейік. Таңдармандардың белгілі бір тақырыпқа деген қызығушылығына жауап беру үшін журналист сол саланың мамандарына жүгінуге міндетті. Ондай адамды таңдау барысында журналист оның қаншалықты танымал, атақты және мықты маман екендігін ескереді. Сонымен қатар, сұхбат алатын адамның микрафон алдында өзін еркін ұстауы және оның ойын еркін жеткізе білу қасиеті ерекше талаптардың бірі болып табылады. Қалған критерийлерді сұхбат алушы пайдаланады, себебі, ол белгілі бір қоғам қайраткері немесе саясаттанушыдан сұхбат алуға бағытталады. Ол сұрақтардың мазмұны мен ретін мұқият ойластырып, сұхбат берушіні дайындайды. Журналист сұрақтар мен оның ретін жалпы композициялық толық бағдарлама шығатындай етіп жоспарлап алуы тиіс. Радио әрдайым тыңдарман аудиториясына бағытталады және диалог түрінде жүзеге асады. Диалогтың бірден-бір хабар тарату жанры радиосұхбат болып табылады. Радиосұхбат публицистикада кең тараған жанр. Оның көмегімен журналист сан алуан тақырыпты қозғай отырып, аудиторияны әртүрлі ақпаратпен құлақтандырып, түрлі сұрақтарды шеше алады. 

 Радиосұхбат – сұхбаттасушы мен журналист, тыңдарман арасындағы коммуникативті әрекет болып табылады. Бұл жанрдың басты мақсаты сұхбаттасып отырған адамнан өзекті, қызықты ақпарат алу. Ауысып келіп отыратын сұрақ-жауаптар, өз алдына эмоционалды бір бүтін тақырыпқа жанрдың құрамында біріктіреді. 

 Радиосұхбаттың ерекшелігі - тілшінің мәліметті таспаға жазуы немесе бірден эфирге беруінің  негізгі мәнінен тұрады.  Бұл таза, жанды әңгімелесу. Оған қарағанда газеттегі тілші мәтін жазып, мәліметті әдеби жағынан өңдейді. Ол сұхбатасушының сөзін қысқартып, жинақтап, жеткізер ойын анық білдіреді. Радиосұхбат әңгімелесу барысында туындайды. Техникалық жазу түбінде шығармашылық үдеріске айналып, оң нәтиже береді. Кейін әңгімелесу бірден эфирге шықпайтын болса, журналист  мәліметті өңдеп, ұзақ сөйлемдерді қысқарата алады, бірақ әңгімелесу барысында негіз болған ақпаратты түбегейлі өзгерте алмайды. Сөйлеп отырған адамның жанды дауысын радиосұхбат эмоционалды түрде эфирге береді. Журналист ақпарат таратушы мен аудитория арасындағы көпір іспеттес. Бұл радиодағы сұхбаттың белсенді әрі шығармашыл табиғатын танытады. Тікелей эфирде жүзеге асатын радиосұхбат үлкен ізденіс пен дайындықты талап етеді. Құрылымы жағынан радиосұхбат үшке бөлінеді:  кішігірім кіріспе, негізгі бөлім және қорытындыдан тұрады. Кіріспеде тыңдарман тақырыптың басты маңызына айналады. Оған тілдесетін сұхбаттасушы ұсынылады. Бастапқыда, сұхбат кейіпкерінің не үшін таңдалғанын, оның беделін айтып кеткен жөн. Кіріспеде әңгімелесу үшін сұрақтар қойылады. Ортақ тақырып беріліп, көпшілікті мазалаған маңызды мәселелер талқыланады.  

Радиосұхбаттың негізгі бөлігінде тақырыптың өрбуі, әңгімелесудің мәні, мазмұны ашылады. Қорытынды - әңгімелесудің соңғы нүктесі болып аяқталады. Шығармашылығын жаңадан бастап келе жатқан журналист қай жерден қате жіберуі мүмкін? Көбінесе,  кіріспе ұзаққа созылып жатады.  Осындай радиосұхбат тілшінің мәтінімен толып кетеді, немесе аяқталмай қалуы да әбден мүмкін. Қорытындыда сұхбаттасушының тегін қайталап өткен жөн. Егер де сұхбат он минуттан асса, әңгіме барысында тегін тағы да бір мәрте қайталаған дұрыс болады. Радиода тыңдарман қауым әр уақытта арнаға қосылып жатады, сол себептен микрофон алдында кім сөйлеп отырғанын түсінбейді. Сондықтан студияға келіп отырған қонақтың аты-жөнін бірнеше рет қайталап өту артықшылық етпейді. Телеарналарда бұл мәселені жүгіртпе мәтінді жиі қосып отыру арқылы шешеді. 

 Көбінесе радиосұхбатты әңгімелесумен шатастырып жатады. Бұл әртүрлі жанрлар. Олар бір-бірінен журналистің рөлі арқылы ажыратылады. Радиосұхбатта журналист тек қана сұрақ қойып отырады. Ал, әңгімелесуде ол диалогқа араласып, бағдарламаға өз ойын еркін қосып қатысушы ретінде көрінеді. Әңгімелесу жанры сараптамалық топқа жататыны белгілі. 

 Сұхбат алушы журналист сұхбат беруші алдында өз-өзін сенімді сезінгені өте маңызды болып табылады. Бірақ, журналист біліміне, әлеуметтік жағдайына қарай сұхбаттасушымен тең деңгейде болмауы мүмкін, ол таңдаған талқылау тақырыбына байланысты жазушымен, ғалыммен, саясаттанушы, тіпті сарапшымен бетпе-бет кездесуіне байланысты. Өз-өзінді психологиялық тұрғысында өзгелермен тең сезіну уақыт өте, тәжірибе арқылы келеді. Осыған сәйкес бірнеше мысал келтіреміз: 

1. Екі жақтағы адамдар тең дәрежеде әңгімелесіп, ой өрбіткенде ғана сұхбат мәнді, әрі мағыналы болады. 

2. Әңгімелесушіге сыйластық білдіріңіз. Айтып отырған әңгімесіне қосылып, сөзін бөлмегеніңіз абзал. 

3. Кең тараған сұхбат көлемі – 2-8 минуттан аспауы тиіс.

4. Ұтымды сұхбат 5-6 сұрақты құрайды. 

Сұхбат негізінде ақпараттық жанр. Сұхбат-портрет немесе портреттік сұхбат – адам жайлы толығырақ ақпарат береді. Бірақ дәл осындай сәтте, сұхбат 20 минутке созылуы мүмкін. Осындай автопортретті сұхбатта журналист кейіпкерге толықтай еркін түрде ашылуына көмек береді. Сұхбаттың ақпарттық түріне хаттамалық сұхбат, диалогты сұхбат, сауалнама, баспасөз конференциясы жатады. 

 Хаттамалық сұхбат – саяси тұлғалардың әуе-жай, темір жол вокзалдарында өткен кездесулері жайлы ресми ақпарат таратады. 

Диалогты сұхбат – журналистің бір немесе бірнеше сұхбаттасушымен кездесуі. Бұл классикалық сұхбат түрі. 

Сауалнамалық сұхбат – қала көшелерінен, концерт залдарынан, театрдан, спорт ойындары өтіп жатқан стадионнан жедел түрде алынған сұхбат түрі. Әдеттегідей бір сұрақ қойылады. Мысалы: «Өткен жыл сіз үшін немен ерекшеленді?» немесе «Жаңа жылдан не күтесіз?». Бұл сұхбатта қойылған сұрақтар барша жұртқа қызықты әрі өзекті болуы тиіс. 

Баспасөз конференциясы – әр түрлі бұқаралық ақпарат құралдары өкілдерінің қатысуымен өткізіледі. Бұл жиында сөз етілген мәселелерді таспаға жазып алу радиожурналист үшін қиынға түседі. Жалпы сұхбат әрқашан алдын-ала дайындықты қажет етеді және ол сұхбаттасушыны таңдап алудан басталады. Таңдалған кейіпкер ойын еркін жеткізе алатын, қойған сұраққа қанағатты жауап бере алатын әр саланың өкілі, өз ісінің шебері болғаны жеткіліксіз. Эфирге шыққанда қобалжып, ойын жоғалтып алмайтын, сұраққа еркін жауап бере алатын азамат болғаны абзал. Жас журналистер сұхбат алуды оңай жұмыс деп қабылдауы мүмкін. Бірақ бұл қате ой. Тілдесушіні студияға шақырып, микрофонды қоса салып сөйлей беру мәнді жұмыстың жемісі емес. Сөйлеген сөзінде мағына болуы тиіс. Сұхбат берушінің тыңдарманға ой салатындай, болашақта үлгі болатындай тұжырымды,  әрі салиқалы өзіндік пікірі болуы маңызды. 

Журналистің сұхбаттағы басты қаруы - қоятын сұрақтары. Бірақ оларды қою оңайға соқпайды. Журналист өзінің тілдесуші адамына барарынан бұрын, қоятын сұрақтарынан басқа бірнеше сауалдары өз қоржынында болуы қажет. Сауалдар микрофон алдында өзінен-өзі туындап, әңгімелесу барысында шарықтап күрделене түсуі керек. Сол кезде ғана әңгіме барысы өзіне қажетті сәтке жетіп, жоспарланғаннан гөрі тереңірек, мәнді шығармашылық сарында болады. Тыңдаушы – енжар бақылаушы емес. Ол да әңгімелесу барысында ортақтас болуы керек. Ақпарат оның ой-өрісіне, сезіміне өте таныс, жақын бейімделгені жөн. 

Жоғарыда айтылғандай, сауалдар – композициялық және құрылымдық сұхбаттың өзегі. Бірақ, олар ақпаратты жан-жаққа шашыратып, мәнсіз қылып тастауы да мүмкін. Жиі қолданылатын екі қателік: ұзақ монологтік жауаптар және «қатып қалған» пікір. 

Журналист пікірлесіп отырған адамның қалай сөйлеп отырғанын есепке алуы керек (жылдам немесе ақырын). Тілші үшін ең тиімдісі: ортаңғы сөйлеу типі – минутына 80-90 сөз. Сұрақтардың да өзіндік белгілі бір атмосфералық талдау характері болады. Журналистің тапқырлығы, сұрақтардың кенеттен туындауы, әңгімелесу барысында пікірлесу кезінде өте тамаша жетістікке жеткізеді. Радиосұхбат - микрофон алдындағы психологтың ерекшелігі толық айтылатын жанрдың бір түрі. Тыңдаушыны тыңдай білу және оның айтып отырған әңгімесі өте қызық екенін көрсете білу де қажет. Өз пікіріңді басты шұлғып және қысқаша белгілермен көрсетуге болады. 

Радиожурналист еңбегі техникамен тығыз байланысты. Микрофон тек қана металдан жасалған зат емес, жазуға арналған құрал, сонымен қатар, шығармашылық ойлаудың басты құралы. Радиожурналист микрофонның көмегімен жұмыс істейтіндіктен, бұл еңбек пен қаламмен әдеби жұмыс жазудың арасы жер мен көктей. Микрофонды жазуға дайындау, таспаларды дайындау – оңай жұмыс емес. Аппараттардың дұрыс істемеуі, техникалық жарамсыздық салдарынан жазу кезінде шығармашылық еңбектің тұтастай іске аспай қалуы, жойылып кетуі ғажап емес. 

 Радиожурналистиканың ең даулы мәселелерінің бірі – монтаж. Студияда таспаны тазалауға, мәліметтердің керексіздерін өшіруге болады. Радиожурналистика журналистен бірнеше төмендегідей шеберлікті талап етеді: бейімділік, сұхбаттасушының сеніміне кіре білу, сөз сөйлеу мәнеріндегі тұрақтылықты таба білуі қажет.

 Радио әрқашан өзінің аудиториясымен қарым-қатынас орнатады. Бұл байланыс - радионың негізі. Сондықтан радиосұхбат - радиохабар таратудың қалыпты жанры. Соның көмегімен журналист әртүрлі тақырып аясында сөз қозғап, аудиторияны ақпараттандырудың көптеген мәселелерін шеше алады. Радиосұхбат - журналист, интервьюер және тыңдарман арасындағы ақпарат алмасу үрдісі. Оның мақсаты - қызықты, маңызды ақпаратты алу. Бұл тақырыптың негізі - бір тақырып аясында сұрақ-жауаптың алмасуы. Радиосұхбаттың қызығы журналистің ақпаратты таспаға жазып, эфирге беруі. Ол жанды әңгімелесу. Егер газеттегі сұхбат алдын-ала жазылып өңдеудің бірнеше сатылардан өтіп, бірталай өзгерістерге ұшыраса, радиосұхбат әңгіме үстінде дамып, өрбиді. Бірақ сұхбатты тікелей бермей, монтаждан кейін де эфирге шығаруға болады. Бұдан әңгіменің басты оқиға желісі бұзылмайды. Эмоция, дауыс сол қалпында беріледі. Қатысушылардың жанды дауысын беретін сұхбат әсерлі, табиғи болып шығады. Мұндағы журналист ақпарат тасымалдаушы мен аудитория арасындағы белсенді делдал. Сұхбат, әсіресе, тікелей эфирде, журналистің үлкен дайындығын, кәсіби шеберлігін қажет етеді. Радиосұхбат тыңдарманды тақырыппен таныстыратын кіріспе, одан кейін негізгі бөлім және қорытынды бөлімдерден тұрады. Мұндағы мақсат - тыңдарман ықыласын бірінші минуттан бастап аудару. Бұл үшін журналистер ең қызықты деген сұрақтарды ойластырады. Сұхбат алуда жас журналист мынадай қателіктерге жол бермеуі керек: кіріспенің тым ұзақ болуы (тындарманды жалықтырады); сөз әдемілігіне ұрынып, нақтылықты ұмытып кетпеу; қорытындының маңызды болуы.

ХІХ ғасырда баспа ісінің дамуы барысында сұхбат баспасөз жанрының негізгі кілтіне айналды. Бұл кезде диалог қоғамдық ақпарат алудың ең сапалы, кең тараған түрі болды. Бұл диалогты тыңдайтын үшінші жақ, яғни, аудиторияны қосу арқылы радиожурналистика жанрдың қосымша мүмкіндіктерін кеңейтті.

Әңгімелесу, ереже бойынша, талдамалы жанрға жатады. Сұхбат алып отырған журналист өз - өзін бұл істе сенімді ұстауы керек. «Би - Би - Си» - арнасы журналистерінің тұжырымы бойынша: «Екі бірдей тең адамның ғана сұхбаты сәтті, әрі толыққанды болады», - дейді. Дегенмен, журналистің кез-келген адаммен тең дәрежеде сөйлесе алуы қиын, себебі, әр адамның қоғамдағы әлеуметтік рөлі әртүрлі. Журналист-жазушы, ғалым, саясаткер, сарапшымен де тілдеседі. Сондықтан жоғарыдағы тұжырымды кеңес ретінде қабылдасақ, өзіміздің жұмысыңызға едәуір септігін тигізетіні сөзсіз. Ал сұхбаттасушымен психологиялық түрде өзіңізді тең дәрежеде сезіну уақыт өте тәжірибенің арқасында келеді.

Ғалым Л.Маграчев: «Әңгімелесушіңізді лайықты түрде сыйлаңыз, онымен сұхбат құра отырып, қарсы пікір айтуға қорықпаңыз, бірақ, міндетті түрде оның пайымдауын тыңдаңыз, сөз ортасынан бөлмей өз ойын аяқтауға мүмкіндік беріңіз»,-дейді. Сұхбаттың көбінде көлемі – екіден сегіз минутқа дейін созылып, негізі сұхбат 5-6 сұрақтан құралады. Сараптаудың элементтерімен қоса ситуацияны бағалайтын – проблемалық сұхбат та бар. Портреттік сұхбат тұлға жайында жалпы сипаттама береді. Ол 20 минуттай уақытты алып қана қоймай, қажетті ақпараттың сұрақтары арқылы тұлғаның ішкі жан-дүниесін ашуға мүмкіндік береді.

Сараптамалық радиосұхбаттың  басты міндеті аудиторияны қызықтырған маңызды ақпаратпен бір адамнан жауап алу арқылы қамтамасыз ету жанрдың ақпараттық бағыт-бағдарын анықтайды. Қоғамда болып жатқан оқиғалардың бағасы әрдайым сұхбаттан табылады. Журналистің алдына қиын тапсырмаларды қоятын кездері де болады. Ол алдын-ала дайындалған сұрағына жауап алып қана қоймай, сонымен қатар, сұхбаттасып отырған адамның тақырыпқа қатысты пікірін білуге тырысады. Осындай сұхбат ақпаратпен толыға түседі. Ой бөлісу, тілдесу барысында тақырып мазмұны мен журналистің сұрақтары мен оған берілген жауап ауысады. Тапсырмалар ауысу мөлшеріне қарай ақпараттық жанрдағы шолу, сұхбат, репортажда бағалау анығырақ бола бастайды. Сараптамалық жанрларда бағалау ашық түрде байқалып, алдыңғы шепке шығады. Сараптамалық журналистика көпшіліктің көзқарасына, ойына тікелей ықпал ете алады. Сараптаманың түйіні тұжырымдалған, анықталған көзқарасқа бағытталған дерек, дәлелдеме жүйесін құрайды. «Анализ» сөзі грек тілінен аударғанда «жіктеу», «бөлу» деген мағынаны білдіреді екен. Бұл заттың, құбылыстың ішкі жағын, өзіндік  сапасының ашылуы. Сараптама – бұл бастапқы тану жолдарының, ғылыми ізденістің әдісі. Сараптаманы көбіне зерттеуші ғылымдар пайдаланады, математика, физика, химия, биологияда және т.б тапсырмаларды үйрену барысында әрқайсының өзгешеліктері анықталады. Құрамында талдауы бар сараптамалық радиожурналис-тика жинақтаусыз, синтезсіз жүзеге аспайды. Журналист қорытынды тұжырымды жасап, шешім қабылдай отырып, ойын жаңа деңгейге көтереді.

Кез-келген жағдайда журналист өзі сұхбат алатын адамы жайында алдын-ала көбірек мағлұмат білуі қажет, оның мінезі, сөйлеу мәнері жайында, болашақ кейіпкерімен қалай сөйлесуі қажет екенін, мықты және әлсіз жақтарын ескергені жөн. Өз ойын қысқа әрі нақты, оңай әрі тұщымды жеткізе алатын адам – тілші үшін жақсы табыс. Бірақ ең бастысы, журналист әңгіменің тақырыбына жоғары деңгейде дайын болуы қажет. «Біздің тапсырмамыз, - сұхбат берушіге бастысын бөліп беру, яғни тақырыптың аясында әңгімені жүргізетін өзіміз болуымыз керек»,-дейді орыс радиожурналис-тикасын зерттеуші-ғалым А.Ревенко. Журналист өз бағыты бойынша сұхбат алуға бара жатса жақсы, дегенмен жан-жақтылықты аса талап ететін мамандық екенін әрқайсымымыз ұмытпауымыз қажет. Егер журналист жазушы, суретші немесе әртіспен тілдесуге бара жатса, онда олардың шығармашылық ерекшелігі жайында білуі міндетті.

Сұрақ – журналистің басты құралы. Құрамында жауабы бар немесе жауаптың бір бөлігі бар сұрақтан абай болу керек. Әйтпесе, жауапқа тек: «Иә», «Жоқ», «Әрине», «Мен сізбен келісемін», - деген бірыңғай сөздер естіп қалуыңыз мүмкін. Мысалы, «Балалайка» халық ансамблі жетекшісінің  жаңа жылда берген сұхбатынан үзінді.

Тілші: Менде мынадай сұрақ бар: Сізге балалардың жасаған қылықтары  ұнайтын шығар...

Жауап: Иә.

Сұрақты былайша қоюға болар еді: «Концертте балалардың қызықты қылықтарын тамашалағанда нені сезінесіз?» Немесе, «Қандай  күйде боласыз?...»

Тілшінің тағы бір қателігіне назар аударайық. Мынадай сөз тіркестерін мүлдем қолданудың қажеті жоқ: «Ал мына сұраққа жауар бере аласыз ба?», «Мен сізден мынаны сұрайын деп едім...», «Мені мына сұрақ қызықтырады...» т.б.с.с. Бұл артық сөздер. Журналист сұрақтың құрылымын бірден жасауы қажет. Кейде журналист алдын-ала сұхбатқа дейін біраз ақпарат жинайды да, соны сұрақ етіп сұхбат арасында қояды. Мұндай сұрақтардың жауабы құрғақ болады. Мысалы, сіз құрылыспен айналысатын үлкен акционерлік қоғамның жетекшісінен сұхбат алудасыз. Әңгіме әлемді алаңдатқан мәселе жайында жүріп жатыр. Металдан жасалған трубаларды синтетикалыққа ауыстыру. Әлемдік проблема, миллиардтаған қаражат жұмсалатын пайдасы мен шығыны көп мәселе. Журналист бұл жағдайда әңгімені неден бастауы қажет?

· Сағи Ахметұлы, менің түсінуімше, сізді осында көп жылдар бойы жинақтаған тәжірибеңізді бөлісуге шақырған болды ғой?

Сұрақ этикетке сай емес және жауабында үнсіздік болатыны сөзсіз. Осының орнына әлгі проблеманы қозғап, әңгімені шарықтау шыңына әкету үшін, орынсыз сұрақпен тоқырауға ұшыратып отыр. Сұрақ қойғанда жүзіңізден түсінбестік пен қызығушылық байқалса, сұхбат берушінің сізге бәрін орынды жеткізуге ынтасы пайда болады. Тілшінің өз міндетін атқарып шығуы үшін қойған сұрағы мәнді болуы шарт, әйтпесе сұхбат тыңдаушының қызықтырмайды. Сұрақ тақырыпты жан-жақты ашуға мүмкіндік туғызуы қажет. Сонымен қатар, бір сөйлем ішінде бірнеше сұрақ қойып жіберетіндер де кездеседі. Жауап беруші қай сұраққа жауап берерін білмей қалады. Есте нақты сақтағанына ма, әлде алғашқысына жауап бере ме белгісіз. 

Мысалы, сіз медициналық сақтандыру маманымен сұхбаттасып жатырсыз. Соңғы сұрағыңыз мынадай. «Жаңа жылда дәрігерлерге, ауырып жүргендерге қандай тілек айтасыз? Неден алшақ болу керек? Қандай аурудан сақтану қажет?» Бұл сұрақтарды қалай түсінуге болады? Мұны түсінбеген маман иесі жарым-жарты жауап береді. Сұрақ былайша қойылуы керек. «Тыңдарманымызға Жаңа жылда қандай тілек айтасыз?»

Сұхбатқа дайындық үстінде журналист қоржынына қосымша сұрақтар дайындап әкелуі қажет. Әңгіме барысында тоқтау болмау керек. Сөзден сөз шығып жатқанда, бағыттан таймай, тақырыптан ауытқымауды да қадағалап отыру қажет. Тыңдарман сұхбатқа қызығуы үшін, материал оның ойы мен сезіміне де қатысты болуы тиіс. Біз сұхбаттың композициясын қарастырған болатынбыз. Бірақ сұрақ-жауап барысында монологтың көбейіп кетуі, бөлшектік әңгіме  сұхбатттың құрылымын шашып тастайды. Журналист ақпарат ағымына «дирижерлік етуі» керек. Журналист сұхбаттасушының  жауап беру жылдамдығына мән беруі қажет. Дыбысты жазу барысында бірқалыпты темптің болуы маңызды.

